СТЕНОГРАФСКИ БЕЛЕШКИ 

од Второто продолжение од Сто триесет и петтата седница на Собранието на 
Република Македонија, одржана 
на 26 јануари 2011 година
Седницата се одржа во Собранинето на Република Македонија, сала 1, со почеток во 12,18 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 
Трајко Вељаноски:  Продолжуваме со работа по 135-та седница на Собранието на Република Македонија. 
Пратениците Арбен Џафери,  Мендух Тачи, Имер Алиу, Садије Илјази,  Мераљ Узери Ферати, Нада Станчевска, Борислав Стојменов, Ѓорѓи Оровчанец, Даут Реџепи, Бесим Догани, Фијат Цаноски, Имер Селмани, Сулејман Рушити, Али Ахмети, Теута Арифи, Ермира Мехмети, Фазли Велиу, Хисен Џемаили,  Џемаил Јашари,  Томе Чинговски и Игор Ивановски ме известија дека се спречени да присуствуваат на седницата.

Минуваме на Точката 19 - Предлог на закон и дополнување на законот за продажба  на станови во општествена сопственост - прво читање 

Предлогот на законот и извештаите на Комисијата за финансирање и буџеткако матично работно тело и Законодавно-правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам.
Има збор господинот Николов Марјанчо, повелете. Ве молам спрема пријавените, кој си задоцнил со пријавувањето тој избришето го. 
Се извинувам, заменикот министер за финансии има збор, повелете. 
Во меѓувреме да се  направи и подели листинг.

Недим Рамизи: Благодарам.
Законот за продажба на становите во општествена сопственост ги регулира условите, начинот и постапката за продажба на становите во општествена сопственост. Продажбата на становите се врши врз основа на договор склучен меѓу купувачот и сопственикот на станот во кој меѓу другото се уредува и начинот на плаќање и рокот на отплата на станот. Законот не предвидува пресметување на казнена камата при доцнење со отплата на обврските, а ваквата затезна казнена камата е пресметувана и наплатувана само во случај кога тоа било предвидено со договорот за продажба. 
Со цел да се воспостави рамноправен третман на сите купувачи на општествени станови и да не дојде до раскинување на договорите склучени со лицата кои не се во можност да ги искористат големи полусти за предвремена отплата во готово, ниту редовно да ги опплатуваат ратите, се предлага при доцнење со отплата на становите во општествена сопственост да не се пресметува казнена законска или договорна казнена камата. Заштитата од неплаќање на достасаните обврски се обезбедува со внесување на законска обврска за Државното правобранителство на Република Македонија да покрене постапка за раскинување на договорите по кои не се платени повеќе од шест рати едно по друго. Доколку се исполнат условите за раскинување на договорот за купопродажба на стан на поранешните купувачи им се овозможува со Јавното претпријатие за станбен и деловен простор да склучат договор за закуп на предметниот стан согласно законот за домување, а уплатите до  денот на раскинување на договорот за купопродажба да се сметаат како платена закупнина.
Исто така, со Предлог законот се овозможува купувачите на станови кои имаат достасани а не платени рати до денот на влегување во сила на Законот и истите да ги подмират во рок од чест месеци од донесување на законот. Благодарам.
Трајко Вељаноски: Благодарам и јас.
Има реплика господинот Сугаревски Горан, повелете.

Горан Сугаревски: Благодарам претседателе.

Почитуван заменик министер, колеги пратеници,
Почитуван заменик министер, мислам дека за еден многу важен суштински закон, за кој што 13.668 семејства се опфатени, давате едно класично наншалнто образложение. Дали сте свесни вие што предлагате со овој закон. 30 години некој што плаќал за да го откупи станот во општествена сопственост заради 6 неплатени рати да му се одземало тоа право. Логика нема ова што вие го предлагате во Законот. Сите министри тврдат дека Македонија во последните 80 години е во најголема криза. Сега најдовте ова решение да го предлагате? Па кој е тој 30 години што плаќал, ако не западнал во финансиски проблеми, да не сака да ги отплати ратите што треба да ги плати. И потоа да му се броеле како закупнина изминатите 30 години дека плаќал. Ова е катастрофално решение кое што го предлага Владата и Министерството за финансии.  Нехуман, нечовечки, не знам каков однос да го наречам ова што го правите сега. Во најголемата криза што ја доживува Република Македонија, вие сега на овие 13 илјади семејства им го одземате правото. Па нормално е и државата доцни. Колку време доцневте со плаќање ДДВ на фирмите, колку време им доцневте социјална помош, колку време доцневте за породилните отсуства. Некој чека тие пари да дојдат, сега што  доцнат 6 месеци државата никакви консеквенци не сноси, а од друга страна се дрзнувате ова право да им го одземете на овие 13 илјади семејства. Кое е тоа семејство што нема да сака ја плати ратата, ако 30 години, на 40 години ако било за отплаќање, 30 години плаќал и сега заради 6 месеци вие му го одземате правото да откупува. Ова е невидено нешто што го предлагате и давате едно ноншалатно образложение овој закон барате да го донесе Собранието. Овој закон вие под најитно треба да го повлечете. Вие како социјална мерка давате прво, иако тоа законски не било регулирано, каматите да не се пресметуваат, сега преку Државното правобранителство да се поведе постапка за одземање. Нехуман, нечовечки однос, катастрофален однос  од Владата.
Трајко Вељаноски: Благодарам.

Има збор пратеникот Марјанчо Николов, повелете.
Марјанчо Николов: Благодарам претседателе.
Почитувани колеги пратеници, почитуван заменик министер,
За овој закон два пати имавме можност да дебатираме на работните тела во Собранието, еднаш на матичното работно тело, на Комисијата за финансирање и буџет. Вториот пат на Законодавно правната комисија и не успеавме со Владата и со колегите пратеници кои што се членови на  тие комисии од владеачкото мнозинство да најдеме објаснение и разбирање зошто Владата се решава на една ваква измена на Законот за продажба на станови во општествена сопственост во едни услови кога во Република Македонија  владее голема сиромаштија, историски највисоко ниво и невработеноста исто така една од највисоките во светот. Да биде тежината на овој закон поголема од една страна Владата предлага едно добро решени, тоа е да се отпишат каматите што го  имаат оние што задоцниле со плаќањето на ратите за становите што ги имаат земено од општествените претпријатија порано, но, од друга страна по принципот на стапот и морковот, морковот се става на тој начин да им воведува одредби во законот што луѓето кои што, замислете, повеќе од 20, 30, 40 години живееле во тие станови,  да може да ги избрка на улица. И сега  кога ќе ги гледате овој закон и кога ќе се обидете да најдете една праведна целина, зошто Владата се решава на едно вакво решение, едноставно немате објаснување. Значи целта е веројатно Владата повторно да оштети некои граѓани во Република Македонија. Целта  е, колеги пратеници, бидејќи сега решението за судбината на овој закон е кај нас дека Владата сака  дел од овие луѓе кои имаа станови во општествена сопственост да ги избрка на улица. А вие, бидејќи постојано се прокламирате дека сте многу блиски до граѓаните, дека сте народна партија, дека интересите на граѓаните ви се пред се, мислам дека како пратеници овој закон не треба да го подржите. Не треба да оставите простор во Република Македонија некој да се најде на улица.
Што предлага овој закон? Овој закон предлага сите оние кои што имале станови кои што се во општествена сопственост и кои што имаат склучено договори за откуп на истите, во најголем дел во период од 40 години, до колку од моментот на донесувањето на овој закон 6 месеци задоцнат со плаќаањето на ратите што ги  имаат ратите за отплата на станот, банката да го извести Државното правобранителство дека се закаснува, а Државното правобранителство да покрене постапка да се раскине договорот за купопродажба на станот. Откако ќе се раскине договорот за купопродажба на станот, на лицето ќе му се понуди во рок од три месеци д склучи договор за закуп на станот. Ако за тие три месеци не склучи договор за закуп на станот, го губи правото на станот и ќе се најде на улица. Тоа е ова законско решение. Тоа постои и во договирите што ги имаат склучено граѓаните што спаѓаат под оваа категорија на корисници на општествени станови, но со внесувањето во закон праткички се воведува имплицитна обврска за Државното правобранителство да постапува по овие договори. Може да се случи бидејќи овде ни се дадени бројки  13.668 семејства останат на улица. 
Оваа постапка за продажба на станови во општествена сопственост трае долго време. Некаде е почнато од 1992 година и тогаш си добија граѓаните право становите кои што ги добиле од поранешните претпријатија да си ги откупуваат на рати и да стекнат сопственост за нив и тоа од 1992 година е канализирано. Имаше извесни измени и дополнувања на Законот но  приципот остана ист како се решава ова прашање. До сега од 38.742 склучени договори завршени се 25.069 договори. Значи 38.742 семејства, 25 илјади си  ги откупиле становите. Останале за решавање уште 13.668 и овие луѓе како што пишува и Владата сама дека најголем број од активните договори се склучени со граѓани  кои се соочуваат со финансиски проблеми. Самата Влада ви кажува дека овие граѓани имаат финансиски проблеми што буквално значи дека немаат пари да си ги отплатат ратите за станвите. И сега Владата не знаејќи што да прави или знаејќи, меѓутоа лошо за граѓаните, ви вели кој ви е крив ако немате пари ќе ви го земеме станот. На такво нешто во законот, замислете се повикувате како Влада на еднаквост на граѓаните пред законот и социјална правда и солидарност. Ако е ова социјална правда, или социјална солидарност па јас не знам што е неправда кон граѓаните. Да го избркате некого на улица. И тоа било замислете социјална правда и солидарност за овие категории на граѓани. 

Господине заменик министер, колеги пратеници, ќе треба добро да размислите, добро да одмерите што ќе правите со овој закон. Немојте  да се случи заради нечии, не знам какви интереси да помине овој закон, да се постапува по него, и луѓето да ги оставиме на улица. Никој нема такво право на овие граѓани да им пресуди со тоа што ќе им го одземе станот и луѓето ќе нема утре каде да живеат. Овие станови ги граделе самите тие  луѓе додека работеле во тие претпријатија, се извдојувал дел од нивниот доход што го создавале за претпријатијата да го изградат станот, да им го решат станбеното прашање. Кога се делени во најголем дел си ги  земале луѓе кои имале проблеми со решавање на станбеното прашање, живееле под кирија, имале многу големо семејство, се проверуваше дали имаат куќа  или друго станбено прашање, дури потоа им се доделуваше општествен стан. Тие  граѓани кои живеат во овие станови веќе еднаш на посреден начин ги платиле становите. Сега Владата вели тоа што било било, ако во рок од донесувањето на овој закон за 9 месеци не го решите прашањето, за 6 месеци не ги платите ратите, за 3 месеци не склучите договор за закуп ние ќе ве избркаме на улица. Тоа било замислете социјална правда и солидарност во Република Македонија, полошо решение и посрамно немаме видено во закон.
Од друга страна, најголем дел од овие луѓе не може да ги отплаќаат становите затоа што се стечајни работници, технолошки вишок и невработени. Можеби во овие 13.668 има и граѓани кои што можеле да ги плаќаат ратите, меѓутоа не сакале. На тие лица може да се примени законот, меѓутоа за најголем дел, повторно ќе кажам никој не сака да не си го откупи станот, но не можат затоа што немале пари, луѓето се сиромашни. Сега вие на оваа сиромаштија, на оваа беда што ја имаат и на овие финансиски проблеми со кои се соочуваат немате друго што да им понудите, едноставно уште повеќе да ги турнете во очај, во разочарување, со тоа што ќе им речете можете да го изгубите и станот во кој што живеете. Колеги пратеници од ВМРО ДПМНЕ, јас верувам дека не се согласуваат многу од вас со вакво решение, меѓутоа, тоа несогласување сега треба да го покажете со гласањето за законот. Немојте во колуарите да велите  не е добар законот, а овде да го подржите да  помине во собраниска процедура. Ова се човечки судбини, ова се судбини на луѓе кои повторно ќе кажам и онака до сега животот им бил тежок и ги довел во ситуација да не можат да си ги платат становите или да си платат ратите за откуп на становите. Не е ова да штитиме некои посебни категории на граѓани, инаку, можеби има тука, но најголем дел верувам, бидејќи немаме  анализа од страна на Министерството, се работи за социјални случаи или луѓе кои поради ниските приходи или никаквите приходи не може да  си ги плаќаат ратите. Ние  не се согласуваме со вакво решение, силно сме против, меѓутоа, моќта на нашата пратеничка група не е толкава да можеме да го бутнеме законот во собраниска процедура.  Да не помине. Кај вас е силата ова решение да не оди понатаму во процедура. Верувајте има и подобри решенија, има решенија со анализи кои ќе покажат какви се овие 13.668 семејства, да им се репрограмираат дополнително обврсските за отплата на станот, да се согледа дали се навистина во тешка социјална состојба, а не да ги истерате, да го напуштат станот и утре повеќе да  не  можат да живеат таму. Со вакви решенија од една страна се покажува лошиот однос или лошата намера на власта кон овие граѓани. Колегата Сугаревски спомна, Владата должи насекаде па никој не и рекол на Владата да се исели од Илинденска ако не му платела на некого за извршенат работа. никој не рекол ајде Влада утре оди си од Илинденска затоа штп должите. Зошто овие граѓани така да ги казниме кога државата е прв неплаќач во овој момент во општеството. 
Што се овие граѓани криви во најголем дел што не можеле да ги плаќаат ратите на време. Јас ве убедувам дека не постои корисник на општествен стан кој што не сака на време да си ги плаќа ратите и да стекне некој имот, капитал во животот. Нема таков од овие што имаат општествени станови, поготово затоа што добија дисконти од 70% за да ги откупат становите.  Сега замислете дека тие не што не сакаат, не можат. Тука е клучната поента господине заменик министер, колеги пратеници. Зошто го ставате ова во закон. Зошто? Добро е да се отпишат каматите иако и тоа прашање  може да се реши без да има законско решение. Но очигледна е намерата која што Владата ја промовира да создаде преуслови да земе дел од овие станови. Што ќе им прави не знам. Како ќе ги гледа луѓето во очи ако ги избрка од становите и тоа не знам, но веројатно ако дојде до таква ситуација оправдањето ќе биде и ние не знаеме, Собранието реши така за овој случај. Бидете еднаш на страна на граѓаните. Дајте да покажеме дека навистина Република Македонија  е социјална држава која што им нуди социјална сигурност на граѓаните. Дајте еднаш бидете народни претставници. Вратете и го овој закон на Владата немојте да го гласате. 13 илјади семејства очекуваат од народните избраници во овој случај да не постапуваат по волјата на  Владата, да постапат по нивните маки  затоа што немаат пари да си ги плаќаат становите. Одлуката е сепак на Собранието, јас се надевам дека ќе имаме сила законот да го вратиме и Владата да ни понуди дополнителна анализа каква е состојбата, а потоа да понуди поинакво решение кое што нема да биде на директна штета на  сите овие граѓани што имаат општествени станови. Така на овие луѓе ќе им дадеме некаква надеж во животот, а и ќе покажеме дека навистина во Република Македонија се почитува уставното начело на социјална правда и солидарност. Благодарам.

Трајко Вељаноски: Благодарам.

Заменикот министер за финансии има реплика, повелете.

Недим Рамизи: Не се согласувам со однапред пријудицирање дека Законот е токму скроен или е направен да се отстранат од нивните станови овие корисници на станови. Токму законот при подготовка е правен во голем дел на барање на овие корисници на станови како да им се помогне пред се во делот на ослободување, значи самите укажувате дека тоа е прифатливо, на ослободување на плаќање на затезна камата која што за одредена категорија на лица токму оваа затезна камата им создава поголем проблем бидејќи изнесува многу повеќе од основицата која треба да ја платат. Значи, токму по нивно барање беше да државата  во закон го стави ослободувањето на оваа затезна камата. Се стави рок од 6 месеци ,прво овие корисници на станови  ќе отпочнат со плаќање на долгот што го имат, односно на заостанатите рати во рок од 6 месеци да ги измират своите неисплатени рати па после да започнат со отплата на оваа главнина кој што им е останата за плаќање. Токму во тој период ќе се увиди со ова кажување дали смислата е токму да се оди снислено како што се укажува , државата да ги брка од нивните станови. Покрај одредена категорија која се соочуваат со немање на средства или потешко  исплаќање на своите рати ,се јавуваат категории на лица кои што самите не сакаат, не да немаат средства туку не ги подмируваат своите обврски со своја волја. 

Не се согласувам дека намерата е токму да ги тераме од таму, туку ставањето на рокот и на овие законски обврски преточени  од договорите кои што стојат во договорите за неплаќањето на рати да може да му се раскине договорот значи се преточуваат во самиот закон токму за понатака да се потикнуваат овие категории на лица да ги подмируваат своите обврски. А со самото ставање на закон на отпис на камати значи токму е таа една можност што им се дава на оваа категорија на лица. Благодарам.

Трајко Вељаноски: Благодарам.

Господинот Марјанчо Николов има контра реплика, повелете.

Марјанчо Николов: Господине заменик министер,  јас не се согласувам со вашето образложение. Да беше така како што велите, вие кон законот ќе приложевте анализа на состојбата. Ќе кажевте од тие 13 668 станови колку од нив имаат можност да ги плаќаат ратите, а не ги плаќаат, а колку од нив и не можат да ги плаќаат ратите. Тоа ќе беше голема помош за нас пратениците при носење на законот. Вака вие велите постојано ќе ги ослободиме од камати, тоа е морковот, ама од друга страна им вели ако не си ги платите ратите за 6 месеци, после тоа ќе ве избркаме од станот. И немојте така едноставно да зборувате со факти кога тоа не е точно и многу  граѓани се засегнати од тој закон.

Трајко Вељаноски: Благодарам.
Госпоѓа Благородна Дулиќ има реплика, повелете.

Благородна Дулиќ: Благодарам.

Законот за продажба на станови во општествена сопственост е донесен 1990 година. После тоа претрпел доста измени меѓутоа главна измена е во 2003 година. Указот го потпишал магистар Никола Поповски, каде што е предвиден нов член 7-б кој гласи:- Становите изградени со здружени средства по било која основа кои се заведени на поранешни претпријатија и установи, како и станови на претпријатија кои се ликвидирани, приватизирани или се во стечај и деловите од заедничките простории датирани во станбен простор се државна сопственост. На овој член  е надоврзан сега овој закон што сега го гледаме. Значи станува збор за становите кои станале државна сопственост. Се оде кон регулирање на единствен начин за постапување по овие договори и според тоа, сето ова што е целата листа на пријавени дискутанти се само за да се користи времето да се направи некој пат џумбус заради тоа што сите овие одредби што се предвидени во новиот закон веќе се содржани со поединечните договори за купопродажба на станови во општествена сопственост уште од 1990 година, а кои станови сега станале државна сопственост. 

Значи, јавниот правобранител по секој договор може да постапува на ист начин како што е постапено  и предвидено со овој закон. Никаква промена нема. Заради тоа сето ова што сега ќе се дискутира, а претпоставувам дека сите ќе се повторуваат затоа што нема ништо ново да се каже, социјалната ситуација, не е направена  анализа, кој подпаѓа под тие договори, како потпаѓа под тие договори. Колеги договорите по Законот  за облигација мораат да се почитуваат. Тоа е основното начело од Законот за облигации, а кој не знае, тоа господинот Бучковски ќе го објасни и госпоѓа Цветанка. 

Значи, тие договори  треба да се почитуваат и да се спроведуваат, а овој закон тоа го пропишува да се постапува на еднаков начин, односно не правобранителот да цени дали против еден ќе поднесе тужба зсспроведување на договорот  или не туку по сите кои што  потпаѓаат под тие договори да се  постапува на еднаков начин. Благодарам 

Трајко Вељаноски: Благодарам.

Господинот Марјанчо Николов има контра реплика, повелете.

Марјанчо Николов: Благодарам.

Колешке Дулиќ, џумбус правите вие со вакви законски решенија не прави опозицијата. Да немаше вакво законско решение од Владата опозицијата немаше толку да се јави за дебата за ваков закон. И сега наместо вие како правник со долгогодишно искуство да објасните која е целта на овој закон, вие ја напаѓате опозицијата. Значи вие сакате сите овие 13.668 семејства потенцијално да внесете можност да ги избркате на улица од становите во кои што живеат повеќе од 20, 30 и 40 години. Тоа е законското решение што го предлагате. И треба, ако навистина толку го разбирате правото и добро знаете со внесувањето на оваа одредба во законот дека луѓето ќе се соочат со губење на становите затоа што не можеле да платат дел од ратите, не затоа што не сакаат, туку затоа што не можат поради лошата социјална состојба. 

Трајко Вељаноски: Благодарам.

Има реплика госпоѓа Цветковска Соња, повелете.

Соња Цветковска: Благодарам почитуван претседателе.

Почитуван колега Марјанчо Николов, добро е што вие денес пред нас за да ги задоволите вашите политички желби, единствено заради тоа бидејќи потребата  е многу голема, ќе ви реплицирам неколку сегменти тоа е мое право. Го слушнав коментарот пред неколку дена што вие го искажавте на нашиот колега. Како што вие имате право даговорите и така и ние имаме право да реплицираме, а тоа дали некој ќе ни прифати или ќе ни даде контра реплика тоа е сепак оставено на секој пратеник. 

Вие се обидовте денес да преставите дека овој закон е непирфатлив, наместо да го поздравите бидејќи се прават незначителни но значјани измени во делот каде што се настојува да се воодначат условите под кои услови се купуваат становите и да се олесни исплатата за овие лица. 

Понатаму, велите дека е  ова исторско највисока сиромаштија. Да ве потсетам, земете читајте ја историјата ќе видите дека најголема сиромаштија беше во 1998 година кога 39% од луѓето останаа без работа и вие направивте од Македонија социјална држава.

Почитуван колега, Марјанчо, велите дека ние воопшто не се грижиме за социјалните случаеви напротив дека се грижиме и Владата на Република Македонија прави исклучителни напори оттаму и оваа измена во денешниот Предлог на закон. Исто така дека овие лица се помагаат се помагаат, со тоа што практично родителите добиваат бесплатни учебници  за своите деца, понатаму бесплатен превоз, семејствата од оваа категорија добиваат  и плус боноус од илјада денари месечно само за да можат нивните деца да го посетуваат средното училиште. 

Исто така морам да ве потсетам, а вие добро знаете дека Владата на Република Македонија  во неколку градови до денес изгради неколку станови, сега не ја знам бројката, токму за млади брачни парови кои не се во состојба да си купат стан, за социјални случаи, за деца без родители итн. Значи ние грижата за граѓаните треба да ја покажуваме на дело, а не со зборви како што вие сега настојувате, бидејќи секогаш кога сте на власт никогаш ништо немате направено. Затоа вие нема на што да се повикате.

Трајко Вељаноски: Благодарам.

Господинот Марјанчо Николов има контра реплика, повелете.

Марјанчо Николов: Колешке, три минути потрошивте за небитни работи. За законот не кажавте ама баш ништо. Мислам, ако некој зборува без потреба во Собранието, без да има што да каже, тоа го направивте вие сега. Тоа не значителни, но значајни, едно со друго не оди, меѓутоа така сте решиле да дебатирате. Немојте за вакви значајни прашања сега да се обидувате да дефокусирате што било 1903 година. Немојте. Зборуваме за судбината на 13 илјади семејства. Вие ќе стиснете зелено копче со кое ќе решите дека тие граѓани ќе можете да ги избркате на улица. Јас верувам дека после оваа дебата два пати ќе размислите два пати дали ќе го направите тоа, но важно е дека сте имале намера тоа да го направите со законот. Затоа како пратеник од Куманово треба да ги штитите интересите на граѓаните, а не на Владата.

Трајко Вељаноски: Реплика има господинот Крсто Муковски, повелете.

Крсто Мукоски: Благодарам.

Колега Марјанчо, се согласувам дека ова прашање е од исклучително значење за граѓаните на Република Македонија и од тие причини би ве замолил и вас  и следните дискутанти ако може на оваа проблематика да и пристапуваме рационално и поволно за на крајот да извлечеме најповолно решение за оваа категорија на грѓани. Ако настапуваме емотивно и на граѓаните им пласираме нереални очекувања, тогаш не е во ред, бидејќи ова прашање, како што кажа колешката Дулиќ е решено 1990 година, неколку пати е ревидирано итн. Со такви настапи какви што имавте вие, пред се ние пласираме принцип на нееднаквост, принцип на дискриминација, бидејќи две третини од овие граѓани што склучиле договори за откупување на становите во општествена сопственост си ги подмириле своите обврски. Затоа дајте рационално да зборуваме што предлага ова решение и дали некако можеме да го модифицираме за да ова прашање конечно го затвориме. Ако ова прашање  законски регулирано, ако неколку пати е ревидирано, ако неколку пати се правени проценки на овие станови во општествена сопственост, давање на дисконт итн, дајте денес да видиме што ние предлагаме со ова законско решение.

Факт  е дека според законот, според облигационите односи итн, овие луѓе што ги направиле договорите треба да си  ги исплатат становите. Факт е и тоа дека во многу случаеви не се една, две или пет рати заостанати за плаќање. Некаде, во голем број случаеви каматите се дури и поголеми од ратите што треба да се исплатат. Факт е колега дека дури повеќе од половината од овие граѓани што направиле договори не се социјални случаи. Немојте во тој правец да ја тераме оваа пробламтика. Добар дел од нив се дури и функциониери од минатите парламентарни состави, од влади, итн, добар дел се од претпријатија во општествена сопственост што биле. 

Сега, што предлага ова решение? Ова решение предлага прво да се направи едно прочистување на која категорија припаѓаат овие граѓани. Значи се дава рок од 6 месеци, последователно ако не се исплаќаат ратите да се превземаат други решенија, а не да се избркаат луѓето на улица. Значи јавниот правобранител итн, да покрене постапка за раскинување на договор и со ЈП за станбен и деловен простор да се даде можност на некој начин за живеење под кририја. Ако и тоа не се плаќа, тогаш да се преземат други соодветни дејствија. Верувајте, кога ќе почне да се применува овој закон Министерството за финансии ако има добри намери, зборуваме како пред огледало, за неколку месеци ќе ја добие онаа карта на реални или нереални можности за плаќање на становите односо на процентот на социјални случаи и на процентот на оние кои намерно не плаќаат. Од тие причини, ве молам ако треба да го ревидираме ова решение со некакава амандманска расправа, меѓутоа генерално да го прифатиме.

Трајко Вељаноски: Благодарам.

Господинот Марјанчо Николов има контра реплика, повелете.

Марјанчо Николов: Благодарам.

Колега Мукоски, и вие признавате дека има потреба од анализи. Сега како ќе гласате за законот ако добро не ги знаете состојбите и бројките. Како? Значи со едно стискање на копчето, вие, иако немате доволно информации, не ги знаете сите проблеми во пракса, ќе решавате за судбината на 13.668 семејства. Јас не знам како може тоа да го направите и да го подржите решението што го предлагате. Дајте да го вратиме законот на Владата, нека Владата ни подготви анализа и точни податоци каква е реалната состојба и колку од овие граѓани се во една категорија, во друга, во трета, па после да го носиме законот. Немојте сега вие да се обидувате да го релативизирате она што ќе го донесеме, со тоа што велите дајте со амандмани. Ова со амандмани не се исправа. Тоа е директно против граѓаните. Дали ќе биде 6 или 12 месеци, ако некој не може да плаќа, не може. Затоа вратете го законот на Владата.

Трајко Вељаноски: Има збор пратеникот Миле Андонов, повелете.

Миле Андонов:  Благодарам почитуван претседателе.

Почитувани колеги пратеници, почитуван заменик министер по финансии, 

Еве и јас како и во расправата во матичната комисија сакав да земам енергично збор за негодување од Предлог на ваквиот закон за продажба на становите во општествена сопственост и со самото образложување, дебатирање овде на седницата би се обидел, барем малку од малку да се доразјасмиме и со самиот предлагач и со колегите од позицијата дека ваквото законско решение, ваквите измени за овие станови, односно за оваа категорија на граѓани во Република Македонија е апсолутно неповолна и дека навистина треба да се повлече од вака веќе поставената ситуација. Дека, тешко, со предлог амандмани ќе можеме нешто да исправиме, односно да ја анулираме или ги доведеме во ред оние начела што самите ги наведувате во образложението за еднаквост на граѓаните пред Законот или за социјална правда и солидарност кон граѓаните.

Почитувани колеги, од досегашната дискусија е јасно што се предлага со законот. Се предлага дека сите оние кои не можат за шест месеци да ги платат доспеаните рати по основ на откуп на општествените станови, дека во наредните три месеци ќе имаат проблеми со Правобранителството, односно со државата да ги изгубат становите или, ако не сакаат да склучат договори за закуп, да плаќаат некоја закупнина што и овде, во Законот, секако не е дадено, можеби подоцна предлагачот со додатни интервенции, со подзаконски акти или нормативи, меѓутоа сметаме дека апсолутно е неправедно, се коси и е несолидарно и апсолутно нема еднаквост.

За еднаквоста, малку подоцна ќе запрашам и самите да видите дека навистина ова се коси со тие начела.

Почитувани колеги пратени, од вкупно 38.742 случаи за општествени станови откуп, до ден денес, после 20, 30, 40 години користење останале само 13.668. Во образложението и самото министерство, самата влада, предлагачот, вели дека најголем број од активните договори се склучени со граѓани што се соочуваат со финансиски проблеми. Тие во најниските категории на граѓани во Република Македонија  од социјален аспект, односно се корисници на социјална помош.

Е сега, ајде да се вратиме на еднаквоста. Внимавајте, 2011 година, момент кога овде, токму на оваа седница ќе расправаме за легализација на дивоградбите, без разлика кој модел ќе профункционира, ќе го поддржи Парламентот, зависи од мнозинството, дали на опозицијата или позицијата, сепак позитивно ќе се решат некои нерешени ситуации на граѓаните во Република Македонија околу дивоградбите.

Внимавајте, 2011 година, за два дена, за еден ден, 27 јануари завршува рокот за пријава на откуп на земјиште, дворно, едно евро за метар квадратен. Каде е овде еднаквоста? Во амбиент на вакви закони, на вакви активности што се спроведуваат пак во смисла на решавање на статус, односно ситуација покрив над главата на граѓаните на Република Македонија, ние сега, кон овие 13.668 семејства, помножено со 4, просечно, членови во семејството тоа се над 50 илјади граѓани во Република Македонија, ги оставаме во многу кратко време од шест месеци или додатните три, со Правобранителството во расправа, да ги изгубат правата. Е, ова е навистина несфатливо. Овде се коси она начело што го нарекувате еднаквост на граѓаните пред законите.

Ајде да понудевте некој закон, малку пофлексибилен, да ги немаше тие шест месеци, да понудевте нешто друго, тогаш да дебатиравме, да разговаравме, да образложувавме. Да попуштевме и ние и вие со амандмани да ги приближиме и овие граѓани до конечното решавање на статусот на домот, домувањето, станот, покривот над главата. Вака тие, ако можеле во овие изминати 10, 20 години од трансформацијата на општествениот капитал па наваму да го решат статусот, да ги платат доспеаните рати на тие станови пред банките, тие тоа ќе го стореле.

Во народот има се. Ја знаеме генезата на овие станови, како се делеле и кој се земал, кој се препродавал, се има низ народот. Ќе има секакви случаи. Меѓутоа, се се случувало и поминало. Но, овие 13.668 семејства, знаеме дека можеби еве и над 90% во каква ситуација се и зошто тие не го решиле својот статус со општествените станови односно не ја завршиле до крај откупнината. Затоа, треба да се направи темелна анализа, треба да се направи на база на таа анализа добар предлог за да и тие случаи и тие фамилии, над 50 илјади граѓани во Република Македонија, едноставно го решат својот статус за домување во тие станови што веќе го имаат повеќе од десетици години и им биде удоволена социјалната правда и солидарност.

Ако Владата на Република Македонија сакаше да го наполни Буџетот на Република Македонија и се сетила дека еве, некаде салдо има обврска од 13.668 семејства во Македонија кои требале ама не платиле, а треба да платат, дали можат или не можат, сега ги става во подредена ситуација за шест месеци тоа да го сторат. Значи, можела Владата на Република Македонија и да го наполни Буџетот, и на овие семејства да им овозможи еднаквост и солидарност во решавањето на проблемот што го имаат со откупот на општествените станови.

И во дебатата на Комисијата воочив некои наши видувања како би можело тоа да биде. Би можело, едноставно Владата или државата не дели станбени кредити. Дели социјални станови. Ги решава проблемите околу неоткупените општествени станови. Меѓутоа, ако тоа е имот на државата, стекнат од некое минато време од еден друг поредок, ако Владата сака да помогне на тие граѓани, може како хипотекарен должник со тие станови да се јави пред Комерцијална банка и за остатокот на средства што должат граѓаните, овие фамилии за докуп на општествените станови, им се одобри некој станбен кредит, со рок на отплата од 10 години, 8 години, 5 години, зависи од банката, зависи од износот што должи за докуп на општествените станови и на таа база, на таа основа граѓаните да земат кредит, нормално хипотекарен гарант или должник ќе биде самиот стан кој предмет на откупување и граѓаните на Република Македонија ќе го наполнат на тој начин буџетот, што се повеќе и повеќе е тенок, гледаме сега задира и во социјалните џебови, а граѓаните не шест месеци, ќе добијат најмалку 6-10 или 12 години рок на отплата на она што останало како дел од отплата од откупот на општествените станови. Владата мораше, предлагачот, ќе повторам пак во амбиент едно евро за метар квадратен плодно земјиште, во легализацијата на дивоградбите, мораше да го има предвид и ова и на овие граѓани да им даде опција во малку порелаксирана комбинација или можност да ги решат на начин, еве, своето право на стан, што сепак и после толку години користење го немаат стекнато. На тој начин, принципите на еднаквост, принципите на солидарност и солидарна правда да бидат запазени.

Ние, колеги пратеници, секако нема да го подржиме ваквото законско решение. Не знам дали во втората фаза ќе се обидеме со амандмани, доколку може да се искорегира нешто членот 4, меѓутоа еве, за волја на вистината, ве уверувам дека наскоро можеби ќе дојде секако до промена на власта, но ве уверувам дека овие 13.668 семејства, на некој начин да издржат до тогаш, секако нема да дозволиме да бидат избркани на улица. Благодарам.

Трајко Вељаноски: Благодарам. 

Господинот Пејковски Живко има реплика, повелете.

Живко Пејковски: Благодарам почитуван претседателе.

Почитувани колеги пратеници, почитуван заменик министер, почитуван колега Андонов,

Многу јасно се предлага со членот 3 или новиот член 7-в ставот 1, Владата предвидува со отплата на становите да не се пресметува и наплатува законска или договорена затезна камата. 

Што спорно гледате во сето тоа? Со конкретните договори што ги имаат корисниците на овие станови, еве, ќе ги земеме овие 1508 договори, каде што е предвидена затезна камата во случај на доцнење на отплатата. Факт е дека отплатата доцни. Факт е дека банката може на овие 1508 закупници во секое време да ја активира затезната камата. Што после со тие граѓани на Република Македонија? Тие не се граѓани на Република Македонија?! Не се рамноправни по Уставот? Каде е тука еднаквоста? Зборувам за тие граѓани. Каде е тука социјалната правда и солидарноста. Многу контрадикторно од ваша страна.

Од една страна зборувате за солидарност, а од друга страна зошто јавно не кажете, еве 25 илјади корисници ги имаат платено тие станови. Зошто јавно овде не кажете дека ако сакаме да бидеме до крај солидарни тогаш државата, на оние кои платиле, треба да ги врати парите, за да ги изедначиме со овие кои ги немаат платено парите. Што предлагате вие? Не слушнавме. Кажавте во второто читање ќе имате предлог на амандмани. Ќе ги разгледаме тие амандмани. Ќе видиме што предлагате. Или можеби критикувате за да не предложите. Меѓутоа, една претходна влада, или една влада пред неа во периодот од 1998 година има извршено промена на овој закон. А другата влада во период од 2003 година има извршено промена на законот. Зошто тогаш не е предвидено едно законско решение што ќе важи за сите општествени станови во Република Македонија. А, тоа како биле делени, на кој начин после тоа биле продавани, ако се зеле за 2000 или 3000 марки во тоа време, па препродавани за 30 илјади марки и повеќе, тоа е тема за друга дискусија.

Трајко Вељаноски: Благодарам.
Господинот Андонов Миле има контра реплика, повелете.

Миле Андонов: Благодарам почитуван претседателе.

Колега Пејковски зарем вие ја изгубивте и социјалноста и солидарноста пред граѓаните. Зарем не слушнавте што зборувавме еве веќе половина час. Колку и да сакате да ги искривите тезите или нешто да наметнете не можете да го оправдате ова законско решение. Не можете и самите знаете. Знаете не 1508, само 46 случаеви платиле шест милиони денари. Тоа се некаде отприлика по две илјади евра камата. И ако вие сакавте солидарности и еднаквост овде требаше да предложите како тие да се опсигуваат пари на граѓаните кои платиле а другите не платиле камата. Еве ние на матичната комисија предложивме тие пари да им се земат во опфат на отплатата доколку имаат заостанати рати. А ние кажавме дека нити со амандмани не можеме да го смениме  овој закон. Ама кажавме кога ќе се промени власта,нема да дозволиме никој да го изгуби  станот што го има во општествена сопственост.

Трајко Вељаноски: Благодарам.
Господинот Мисовски Горан има збор, повелете.

Горан Мисовски: Благодарам претседателе.

Почитувани колеги пратеници, господин заменик министер за финансии,

Оваа влада на ВМРО ДПМНЕ и на ДУИ во само два дена  ни предлаг во ова Собрание два катастрофални закони или закони шти и те како ќе имаат последици на  одредена категорија група граѓани на Република Македонја.

Ајде, она вчера ако го проголтавме со казната  што со Законот во измена на акцизите  ја донесовте против сите зземјоделци кои штрајкуваа го искажаа незадоволството против Владата на ВМРО ДПМНЕ, сега навлегувате со едно ново законско решение во една сосема друга категорија на граѓани, особено ранлива.

Не знам, господин заменик министер, по кој пат ќе го кажам ова, вие сте легитимен претставник на Владата и по Уставот и по Деловникот на Собранието, но имам чувство, еве ќе го повторам веќе не знам по кој пат на оваа собраниска седница.

Сите закони што се непопуларни, што имаат негативни импликации по граѓаните на Република Македонија, а доаѓаат од Министерството за финансии, се вас ве праќаат. Не го видовме министерот за финансии да дојде, да каже пред граѓаните, што има и обврска како потпретседател на ВМРО-ДПМНЕ да каже дали во програмата „100 чекори“ и Преродбата продолжена имаше ваков проект. Дали со ваков проект ВМРО-ДПМНЕ излезе пред сопствените гласачи? Дека на 13.600 иматели на станови ќе им ги одземе становите. Велам на сите 13.600, затоа што немаме споредбени податоци колку од тие не ги платиле тие шест рати што вие ги предвидувате во законот. Туку, ВМРО-ДПМНЕ излезе со една друга програма пред граѓаните на Република Македонија. Вели вака - ВМРО-ДПМНЕ е партија што има квалитетни идеи. ВМРО-ДПМНЕ е партија што реализира квалитетни проекти.

Ова ли е квалитетен проект и квалитетна идеја почитувани колеги пратеници од ВМРО-ДПМНЕ? Со ова излеговте пред граѓаните, а не со вакво законско решение. Тој кој не платил шест рати а има општествен стан, ајде ќе му го одземеме, ќе го дадеме на некој друг. Не дај Боже, можеби некој близок до партијата, до ВМРО-ДПМНЕ кој ќе има пари, ќе може да го отплати станот или ратите што му останале.

Па понатаму велите, ова читам од вашата програма, запишано на страница 9. Велите - конкретни проекти реализирани со конкретна одговорност на луѓе со име и презиме. Затоа велам заменик министер, министерот за финансии со име и презиме Зоран Ставрески во името на ВМРО-ДПМНЕ, потпретседател и на Владата и на ВМРО-ДПМНЕ, треба да дојде и да каже зошто предвидувате вакво законско решение. Сите оние кои се иматели на општествени станови, склучиле договори. Не знам зошто тука госпоѓа Дулиќ се обиде да ја дефокусира јавноста, нас како пратеници. Зошто државата да се меша во купопродажни договори? Која е таа сериозна анализа или, заменикот министер ни вели ова било законско решение по барање на самите граѓани. Не можам да го сфатам ваквото образложение. Кој е тој граѓанин, имател на стан а заради состојбите во кои се нашол, нема шанси да обезбеди средтва да може да ги плати ратите за општествениот стан. И замислете, тој отишол кај Зоран Ставрески, му рекол молим те, согласно Програмата на страна 9 што сте ја напишале, јас сакам на сила Владата, државата, ВМРО-ДПМНЕ да ми го одземе станот. Тоа се апсолутно неиздржани образложение. На барателите на становите.

Па вие, самите, во образложението велите дека сакате имателите на овие станови, со закон навлегувате во купопродажниот договор, да ги ослободите од затезна камата, а велите дека само кај 46 такви иматели била наплатена камата.

Навистина, задскриените намери на Владата на ВМРО-ДПМНЕ многу брзо излегуваат на површина. Ќе видиме и која е оваа вистинска намера. Навистина, се обраќам директно госпоѓо Дулиќ, навистина сакам да ми дадете договор што е со имателите на оние луѓе кои имаат општествени станови, а по основ на земјотресор во 1963 година ги изгубиле имотите, а фирмите во кои работеле им дале одредена надокнада, говорам за имателите на станови што по основ на земјотресот од 1963 година го изгубиле имотот. Тие луѓе и ден денеска имаат договори што треба да ги отплаќаат.

Сега, замислете, која перверзија предлага Владата на ВМРО-ДПМНЕ. Ако имателот на ваков општествен стан, кој има склучено договор на 40 години не платил шест последователни рати, Владата на ВМРО-ДПМНЕ, иако тоа не го ветила на граѓаните, пред сопствените гласачи доаѓа во состојба да им го одземе станот. Не знам каде ќе ви оди душата, не можам да разберам за каква еднаквост на граѓаните зборувате пред законот социјална правда и праведност.

Зошто не го направивте тоа како што направивте со законот за легализација со дивоградбите. Тоа говореа и моите колеги од опозицијата. Многу едноставно. Зошто дозволувате двојни аршини? На висок функционер од ВМРО ДПМНЕ во моментот на висока позиција во Министерството за внатрешни работи кој што носи часовник од 20-30 илјади долари да може по 1 евро да легализира хациенда од 2000 квадрати, да не дадете можност на овие категории на граѓани кои што имаат општествен стан, а им останале уште одредена сума на средства согласно договорот што го потпишале на отплата на 40 години, да не може по едно евро да го легализираат станот да биде во нивна сопственост. Не знам зошто, зошто двојни аршини. Не знам, тука колегата Пејковски говореше за социјална еднаквост и правда. Нема тука правда. Овде се работи за класична ВМРО-вска правда, тука поинаква правда нема. Како може Владата да должи на фирмите, да носи закони за одложено плаќање и притоа премиерот да не побара од нас Парламентот и да каже бидејќи состојбите во државата се катастрофални, во сферата на економијата, пари нема, буџетот е празен, ајде да донесеме закон или самиот да понуди, донесете закон каде што премиерот ќе го разрешиме од должност, затоа што во континуитет не исплаќа средства на фирмите, не исплаќа средства на породилните боледувња, не исплаќа средства за другите боледувања, не исплаќа социјална помош на време. Зошто не го казниме премиерот на Република Македонија затоа што на ваков начин ги дискриминира граѓаните туку најдовте единствена можност заради некои интереси на ВМРО ДПМНЕ во овој момент не можам да потврдам за што се работи, но веројатно тука ќе ни помогнат и медиумите, ќе дојдеме до правата вистина да видиме како тоа ова законско решение ќе се спроведе во Република Македонија. 
Срам да ви е господа пратеници од ВМРО ДПМНЕ, ова не им го ветивте на граѓаните, а сакате на 13.886 иматели на општествени станови, кои што заради состојбите во државата и нивниот социјален општествен статус не се во можност да ги плаќаат ратите, сакате на сила да им ги земете становите. Е, ако вчера во текот на вчерашниот ден донесовте закон со кој што ги казневте земјоделците сега носите закон за кој што ќе ве казнат вас, сите оние иматели на станови кои што сакате на сила да ги избркате од становите зошто тие нема каде да отидат, ќе ве казнат на следните избори. Благодарам. 

Трајко Вељаноски: Заменикот министерот за финансии е пријавен за реплика, повелете.

Недим Рамизи: Благодарам претседателе. 

Не се сложувам воопшто со дискусијаста на почитуваниот пратеник. Би сакал да му укажам добро да го разгледа членот 7-В) кој што се става како нов член после членот 7-Б) и да напарви споредба со измените на овој закон кои што без извршени со 2003 година. Каде што со тие измени се овозможи Министрството за финансии да склкучи договор со банката која што ги сервисира отплатата на ратите кои што ги имаат лицата овие станови, за оние лица кои што ќе каснат 6 едно подруго рати не извршат наплата, значи, да го извести Јавното обвинителство за да покрене постапка за раскинување на договорот со тие корисници на станот. Значи, сега, токму тие измени од 2003 година, кои што уште понепожелни, или по не се добри за корисниците на овие станови, се ставаат во оваа одредба каде што им даваме можност покрај она во 2005 каде што не се остава никаква можност, неможноста да склучат договор или не ги плаќаат ратите или не склучат договор натака со Јавното правобранителство, еве се дава можност значи, за тој стан да склучи договор за закуп. 

Ова допрецизирање на овој член повторно е во подобра основа за овие корисници, отколку онаа измена во 2003 година, а барањето за отпис на каматата токму произлегува од сите коризници кои што се обратија, побараа, кои што имаат поголема камата отколку основица за плаќање на останати рати од долгот што го имаат за откуп. Токму по нивно барање сега, ако се прави споредба, што е она кое што со овој закон е подобро и им се овозможува подобар услов на овие корисници на станови да го отплатат. Дали значи, да се продолжи понатака да им се натрупуваат вакви затезни камати или со Законот да им ги избришеме, а од друга страна се способни да можат да си ги платат своите заостанати рати. 

Доколку една рата за плаќање на закупнина некаде таа се движи од 500 денари до 2500 денари, во најголем дел, мала ќе биде онаа бројка на лица кои финансиски не можат, мислам финансиски се немоќни да ги подмират овие обврски. Благодарам. 

Трајко Вељаноски: Благодарам. 

Господинот Мисовски Горан, контра реплика, повелете. 

Горан Мисовски:  Дека Владата немаше скриени намери ќе не убедевте ако ни дадевте споредбени табели. Сега, се она што го кажавте практично ја потврдивте нашата теза кои практично го потврдивте се она што јас го говорев. По барање на граѓаните, иако државата мислам дека не би требало да се меша во купопродажни договори, вие сега по барање на граѓаните велите дека граѓаните не сакаат да плаќаат затезни камати и тоа им го удоволувате, а се работи во вашата анализа, во вашето образложение на Законот, за 46 иматели. Ама од друга страна, државата предвидува во новиот закон, секој оној кој што нема да плати повеќе од 6 рати, јавното правобранителство да покрене постапка и да му се одземе со закон. Значи вие сакате таква ВМРО-вска правда да спроведете во Република Македонија, на едни да им ги земете становите на други да им ги дадете. 

Трајко Вељаноски: Госпоѓа Грковска Славица има реплика, повелете. 

Славица Грковска:  Господин Мисовски, во својот говор се прашавте кои се вистинските побуди и јас мислам дека е сосема јасно дека во ситуацијата кога во Република Македонија веќе 5-та година, владее ВМРО ДПМНЕ  водено исклучиво од партиските интереси, а не од државните, многу е јасно дека единствената побуда, е задоволување на апетитите на одредени партиски членови на ВМРО ДПМНЕ. Факт е дека 13.668 граѓани кои што нема да можат и не го платиле долгот овие 6 месеци, ќе го изгубат станот во кој што инвестирале со години, само во интерес на исто толку партиски членови  на ВМРО ДПМНЕ, за задоволување на одредени ветувања која што партијата ВМРО ДПМНЕ им ги дала на нив. Во држава во која што Владата е најголем должник на јавните претпријатија и за тоа не сноси никаква одговорност, а од друга страна заради таквото нејзино однесување ги доведува јавните претпријатија во незавидна ситуација да не можат да функционираат заради тоа што не се во состојба заради таквото однесување на Владата да ги платат основните давачки кон државата заради што се подложени на затезни камати, на извршители итн. Во држава во која што Владата не го враќа ДДВ-то на стопанството, во држава во која што можете да злоупотребите како министер 230 илјади евра од Буџетот за лични цели, да станете амбасадор во Австралија, да ја бруката Република Македонија на меѓународен план и во име на партиските цели да ви се рече дека тоа не е ништо туку приватен проблем и да не бидете разрешен, не е ништо чудно што добиваме ваков Предлог закон денеска. На граѓаните се надевам дека веќе им стана јасно дека во оваа држава единствено е важен партискиот и личниот интерес на група луѓе во ВМРО ДПМНЕ. Ниту интересот на граѓаните, ниту интересот на државата. Благодарам.

Трајко Вељаноски: Благодарам. 

Само мислам дека згрешивте, господинот Горан Мисовски не е член на ВМРО ДПМНЕ, а зборите цело време за ВМРО ДПМНЕ. Мислам дека не е коректно. Не треба да се злоупотребува.

Се извинувам не треба да се злоупотребува Деловникот. Имавте можност да се пријавите и требаше да се пријавите. Добро. Јас само кажувам јавноста да дознае, дека можете да се пријавите, да земете збор, да го кажете својот став, па да можат пратениците да реплицираат. А не вака да го злоупотребувате Деловникот, да му зборите на Горан Мисовски за ВМРО ДПМНЕ. Мислам дека не е коректно. Но сепак јавноста ќе цени, кој колку и зошто ја злоупотребува говорницата. 

Госпоѓа Иванова Цветанка има збор, повелете. 

Цветанка Иванова:  Благодарам претседателе. 

Навистина оставете пратениците сами да одлучат дали ќе се јават за збор, дали своето мислење ќе го искажат преку реплика. . .

Трајко Вељаноски: Имате збор госпоѓо Цветанка Иванова, ве молам. Имате збор. 

Цветанка Иванова:  особено ако имаме право да си понесуваме реплики на пратеници од друга пратеничка група. Но јас  да почнам со моите забелешки и што е она што навистина како прво, како човек и како пратеник нема да гласам за овој закон и кои се последиците кои што ќе произлезат на одредени семејства, на одредени граѓани од донесувањето на овие измени на Законот за продажба на становите во општествена сопственост. 

Прво, почитувани колеги пратеници, вие навистина нудите постојано и Владата и вие топло ладно за граѓаните. Со ова ги тестирате можеби граѓаните на граѓанска послушност, а можеби и ги држите во рака, во шака, заради притисок кој што сакате да им го правите. Тоа се случува и со овој закон како што всушност се случува и со Уредбата за откуп на градежно земјиште односно на дворно место за едно евро,  каде што прво покажавте волја и сега ги држите под притисок граѓаните, не го продолжувате рокот за откуп на дворните места, со една единствена цел да ги држите во рака, да ги тестирате, да вршите притисок итн., иако, за ова можеби и не се виновни граѓаните што чекале последен момент, за ова се виновни институциите затоа што неподготвеност имаат да ја завршат својата работа. 

Но да се вратам на законот. Ова прашање не може да се реши на ваков начин. Овој закон нуди едно добро решение, меѓутоа серија или неколку решенија поназад многу лоши. Доброто решение кое што го поддржувам и навистина сум за ова решение е Одлуката на Валадата како предлагач, да ги брише затезните камати на сите оние граѓани кои што имаат заклучено договор за откуп на општествен стан и неуспеале заради доцнење на отплата на ратите навремено да ги платат овие рати, знасете каматите се навистина големи, ова е добро решение. Меѓутоа, не се добри понатаму следните решенија. 

Не е добро, доколку во рок од 6 месеци од влегување во сила на овој закон, примената на овој закон, или граѓанинот или лицето кое што има заклучено договор за купопродажба на општествен стан, закасни 6 месечни рати со отплата, да се раскинува договорот за купопродажба, во кое што еве под претпоставка да земеме, можеби овој граѓанин ги има исплатено половината рати за откуп. Не е добро и понуденото решение, тоа е наоѓање едно соломонско решение, пак после да му се понуди со јавното претпријатие да заклучи договор за закуп. И, сите тие отплатени рати да му бидат претворени во закупнина за изминатиот период за кој што граѓанинот си плаќал односно откупувачот на станот си плаќал рати. Зошто не е добро? Сега веднаш ќе ви кажам. Затоа што оној кој што паднал во долг или во доцнење за 6 рати, бидете сигурни дека тој нема да може да ги исплати и без камата сите оние заостанати претходни рати. Тогаш, значи, сите оние кои што западнале или ненавремено ги исплатиле, или не можеле да ги исплатат овие рати, веднаш ќе им биде покрената постапка, или после 6 месеци, ќе се чека и тие 6 месеци да се исполнат од законот, ќе им биде отворено судска постапка покрената за раскинување на договорот. И бидејќи само со констатација на судот ќе се коснтатира дека навистина 6 месечни рати не платиле, задоцниле, тогаш ќе се премине на второто решение да се заклучи договор за наемен однос за закуп. И сите оние исплатени рати ќе му бидат претворени во закупнина. Во интрес е ова на граѓаните кои што задоцниле? Не. Ама да, ако нема, затоа граѓаните викаат, сит гладен не верува. 

Имате ли вие колеги пратеници податок колку од овие 13.668 семејства, тоа се семејства, се луѓе или семејства кои што западнале без своја вина во ваква ситуација и кои се од овие 13.668 семејства кои што навистина од обез не сакаат да си ги плаќаат ратите за откуп на станот. Ова сакаме ние да ви го покажеме со дискусијата. И кој е сега нашиот предлог. 

Нашиот предлог е следен, дајте сериозна анализа, а тоа може веднаш со еден повик до Државното правобранителство да се види, колку семејства од овие 13.668 досега имаат повеќе од 6 месечни неплатени рати за откуп на станот. Значи тие се потенцијални за да подпаднат под остнатите одредби да го изгубат станот. Кои се од овие 13.668 семесјтва кои што без своја вина се доведени во таква ситуација. И навистина немојте да се чудите. Има семејства каде што двајцата брачни другари не се во работа. Немаат работа. А имаат во некое добро време заклучено договор за купопродажба на станот. Треба ли сега овие семејства кои што немаат работа да го изгубат и кровот над глава. Треба ли ние да им ја одземеме и стреата над главата? Не. Уставот на Република Македонија вика.. . 

Колешке, навистина колешке Владанка јас не можам да ве сватам вас. Јас се заинтересирав по овој закон за мојата општина. 250 и нешто граѓани кои што откупиле стан во овој момент, имаат закаснување повеќе од 6 рати. Јас нема да дозволам 250 семејства од Струмица и од Радовиш има неколку затоа што тоа е подрачјето, да се најдат без кров над глава по овој закон. Затоа што тие не ќе можат да ја исплаќаат и закупнината колешка, затоа се борам, не се борам за политички поен. Јас би ве прашала вас, дали вие знаете колку семејства од вашата општина, ќе бидат ставени под удар на овој закон. Јас сум се заинтересирала и затоа се борам. 250 и нешто семесјтва ќе подпаднат под овој закон и јас ќе се борам за тие 250 семесјтва. А сигурно ќе бидат утре и многу повеќе. И сега што ви предлагаме. Ви предлагаме следно. Дајте да видиме кој од овие 13 илјади семејства се социјални случаи кои навистина не можат и да сакаат да си ги отплаќаат ратите и за тие социјално загросени семејства, бидејќи по Устав државата ни е  социјална држава, треба да се грижи за луѓето кои што без своја вина ќе бидат доведени во таа состојба, да ги одделиме во посебна група, бидејќи е криза како што викате, да направиме моратириум на нивниот долг одреден период и после овие граѓани кога ќе дојде благосостојба да речеме, или подобра ситуација во државава да подпаднат под одредби. Сите оние кои што навистина имаат можност да плаќаат, тоа може лесно да се провери, немаме ништо против, нека потпаднат под одредбите од овие измени. Е, тоа е навистина хумано решение. Тоа е навистина реално решение. Имав и уште еден предлог, ама очигледно рестриктивни се. Има многу граѓани кои што ги користат општествените станови подолго време, но поради пропаѓање на нивните фирми не биле во можност, да ја дозавршат постапката за добивање на законски основ за корисничко право на становите и не можат да ги откупат. Дајте да најдеме во втората фаза решение и за овие луѓе, затоа што државата мора да се грижи за социјалните случаеви. 
Трајко Вељаноски: Благодарам.
Госпоѓа Гелова Стојанова Соња има реплика, повелете.

Соња Гелова Стојанова: Благодарам претседателе.

Почитувана колешке вие треба како правник да се грижите дека треба да постои еднаквост на сите пред законите. Значи, ова решение се предлага од причина што постојниот закон не уредува и постапува во случај на доцнење со отплата наобврските, а во пракса се постапува според содржината на договорите што го имаат потпишано односно затезната камата се пресметува само ако тоа е предвидено во конкретниот договор. Со оглед на тоа категориите на граѓани кои покрај државата се другата договорна страна припаѓаат на лица кои што живеат под отежнати услови, потребно е да бидат донесени овие измени и дополнувања кои би ги изедначиле сите субјекти. Тоа значи дека затезната камата нема да се наплаќа на ратите кои не доцнат не повеќе од 6 месеци со што  ќе им се излезе во пресрет на овие лица кои и онака се соочуваат со финансиски потешкотии и сите корисници на општествените станови ќе ги откупуваат и отплаќаат  истите под еднакви услови. Предлог законот дополнително предвидува и мерки против лицата кои подолг рок нема да ги исплаќаат ратите за откуп на станбениот простор и според предложените мерки повторно земајќи во предвид положбата на лицата кои се прашање се предлага покренување на постапка за раскинување на договорот. Меѓутоа ќе се даде можност лицата да продолжат да  го користат станот под повластени услови во форма на изнајмување од страна на државата за што би бил изготвен нов договор. Ваквото решение има за цел да го стимулира плаќањето на општествените станови, но и  да не создаде дополнителни проблеми за оние лица кои реално не се во можност да ги отплаќаат ратите кои стасуваат,  па следствено на нив им се даваат приоритет станот да ги изнајмат наместо да го откупат  во кој се содржи договорот. Значи, социјалните случаеви кои ги кажавте вие тоест лицата кои имаат проблеми со социјалата, можат слободно да се решаваат нивните проблеми преку други закони, т.е. постојат и социјални станови можат и на таков начин да си го решат проблемот да аплицираат кога ќе се дава социјални станови,  а да се ослободат овие станови затоа што законската регулатива предлага и таков начин на нивно снаоѓање во конкретниот случај. Благодарам.

Трајко Вељаноски: Благодарам.

Контра реплика има госпоѓа Иванова Цветанка, повелете.

Цветанка Иванова: Благодарам претседателе.

Колешке Гелова може ли јас да ве повикам во петок заедно да се појавиме пред тие 250 семејства и ова што ви го напишале вие да им го прочитате и да им држите таму предавања за еднаковста, пред Уставот, за еднаковста на граѓаните пред законите, и да видиме како ќе поминеме. Ама не е целта тоа. Затоа ве повикувам  излезете од партиските ровови, треба да најдеме вистинско решение, решение според кое ќе ги ослободиме или ќе им го оставиме кровот над глава над оние кои што  не се моќни во овој момент да изнајдат решение за да си ги отплатат заостанатите рати, а во исто време да изнајдеме решение оние кои што сакаат да го изигруваат законот, а  имаат можност да плаќаат да направиме тоа да го прават. 

Трајко Вељаноски: Благодарам.
Госпоѓа Наташа Јаневска има реплика, повелете.

Наташа Јаневска: Благодарам претседателе.

Почитувана колешке, со овие предложени решенија во Законот всушност се предвидува  при доцнење на отплатата на становите во општествена  сопственост да не се пресметува и  наплатува законска и договорна затезна камата како една олеснителна можност на сите оние кои што не можат да ги подмират обврските. Меѓутоа, со вашиот начин на говор не ги штитите социјалните случаеви, туку потикнувате на граѓанска  непослушност, затоа што ги потикнувате сите оние граѓани во Република Македонија кои што редовно си ги подмируваат своите обврски да не ги подмируваат обврските и да не ги почитуваат законите кои што ние и вие знаете како пратеник и правник мор да  се почитуваат. Значи тој што потпишал договор и се  обрзал дека мора да се плаќа мора да ги подмири  и своите обврски, а Владата на Република Македонија се грижи за сите граѓани на оваа држава, се грижи и за социјалните случаи и има различни форми како да се заштитат тие социјални  случаи, не со ваквиот начин на говор кој што вие го  подржувате во Собранието. 

Трајко Вељаноски: Благодарам.

Контра реплика има госпоѓа Иванова Цветанка, повелете.

Цветанка Иванова: Благодарам претседателе.

Значи колешке, со кој дел од говорот јас       повикав на граѓанска непослушност. Ама  по се изгледа партиски инструирани, си читавте тоа што ви напишале.

Колешке, јас ве повикувам заедно да изјнадеме решение да не оставиме без кров на глав луѓе кои не по своја вина, не заради тоа што сакаат да го изигруваат законот, не можат да си ги отплатат ратите. Доброто решение што го понудивте јас го подржав, меѓутоа никако, во ниеден случај не можам да ги подржам останитите лоши репенија кои ќе ги остават, барем во мојот град, 250 семејства пред своја на глава. Затоа ќе ги повикам колешките и колегите да седнеме со нив и да разговараме дали навистина тие од без н е ги плаќаат ратите за откуп на станот, или навоситна заради тое шти се немоќни тоа да го прават. 

Трајко Вељаноски: Благодарам.
Госпоѓа Благородна Дулиќ има реплика, повелете.

Благородна Дулиќ: Еве немам ништо напишано колешке, некоретно е да ги повикувате кој им напишал, што им напишал како да тие не се способни  да си напишат или да кажат дава збора.

Овој закон е во примена 20  години. За тие 20 години што направивте вие да им ја олесните положбата на овие  луѓе. Од почетокот на примена на законот постојат договиори помеѓу продавачот и купувачот. Во сите договори е содржана клаузула, ако во одреден период едно по друго не се плаќа, доаѓа до раскинување на договорот и иселување од станот.

Во Законодавно правната комисија беше предлог да се повлече законот. Најлесно е да се повлече. Ќе се применат договорите така како што се склучени,  и нема создавање закупен однос, туку в еднаш иселување и говото. Тоа е договорот. Што не направивте до сега мораториум. За кого, како ќе ги утврдиме, еден по еден, дали добил наследство, дали напуштил работа, дали отишол во странство, истраги ќе водиме се секој  поединец? Основно правило е дека договорите треба да се почитуваат. Ништо во законот повеќе не е предвидено од она што е содржано во поединечните договори, со тоа што се предвидени погодности во однос на откажување од правото на затезна камата, дури и за во иднина што мислам дека е против законски, но  е во корист на граѓаните и создавање на законски основ. И социјалците што добиваат станови плаќаат закупнина, не седат џабе. Им се дава можност да имаат кров над глава. Вие рековте кров над глава нема да имаат. Имаат кров над глава, закупнина ќе плаќаат и уште подобро, она што го плаќале до сега ќе се пресмета во закупнина, моќеби и плус ќе им остане. 

Трајко Вељаноски: Благодарам.

Контра реплика има госпоѓа Иванова Цветанка, повелете.

Цветанка Иванова: Благодарам претседателе.

Ова е логиката на ВМРО ДПМНЕ, одземај му го станот кој веќе го откупува и стави го човекот да биде кираџија.

Колешке, што направил СДСМ изминатиот период  за овие граѓани?

Неколку пати, погледнете само во кој период е менуван овој закон, на неколку пати е менуван законот и е намалувана вредноста на бодот за вреднување на овие станови, во интерес на граѓаните, да бидат овие станови поефтини за да можат да си ги откупат.

Велите дека со договор било регулирано тоа прашање и ако не се донел ваков закон, тогаш ќе се реализирал договорот и поинаку не можело да се уреди прашањето со закон. Тогаш, како го уредувате прашањето за бришење на каматите, ако се е со договор регулирано. 

Трајко Вељаноски: Благодарам.
Господинот   Илија Китановски има реплика, повелете.

Илија Китановски: Благодарам.

Колешке Иванова, од еден ваков закон со кој масимално им се олеснува на корисниците на општествените станови, откупот, или оние кои не се во можност да го извршат откупот да останат да ги користат тие општествени станови, да направите таква драма дека че останеле не знам колку луѓе без станови, навистина е некоректно и чиста лага.

Одогворно ви тврдам прочитејте го законот и и сите корисници нека го прочитаат, ниту еден корисник на општествен стан нема да остане без сатнот во кој живее, дали во форма ќе го откупи, или ако не во можност да го отпкупи со сите погодности што му дава Владата со оваа измена, ќе може да склучи договор за закуп под исти услови како сицијалните случаи што добиваат станови ширум Република Македонија во овој момент, во овој мандат на оваа Влада. Значи ниту еден корисник на општествен стан нема да остане без него. Тоа е она што го пишува во законот. Се друго е манипулација и не е коректно да ги лажете овие луѓе. Се разбира сите ќе останат во своите станови, некои како сопственици кои ќе можат да ги отплатат становите, бидејќи ќе им биде опростена целата затезна камата што до сега им била пресметувана,  а оние што не можат и тоа да го направат, средствата што ги уплаќале за откуп на станот, а не ќе можат сега да го отпкупат станот, ќе им бидат пресметани како рати, што до сега ги плаќале. Така што веројатно на многу од нив, во наредниот период и од десетина години ќе им биде однапред платена станарината под тие услови. Тоа го пишуива во законот,  колешке, член 7-в последниот став.

Уште  еднаш, во првиот став е кажано - при доцнење со плаќање на обврските од страна на купувачите на становите, по основ на продажба на општествени станови не се пресметува и наплаќа казнена камата. Казнена камата не се пресметува и наплаќа и ов слуачи кога тоа е предвидено со купопродажба на станот. Повториувам оние што не ќе можат и тоа  да го направат, да ги исплатат сатнот, ќе склучат договор во рок од три месеци  за трајно користене на станот кој и до сега го користеле и  ќе плаќаат закупнина или рента во висина што ја плаќаат корисниците на социјалните станови, а тоа се социјални случаи. Поголеми погодности  ниедна Влада во ниедна држава не може да им даде.

Трајко Вељаноски: Благодарам.

Контра реплика има госпоѓа Иванова Цветанка, повелете.

Цветанка Иванова: Благодарам претседателе.

Станав, од говорница да му кажам на претседателот на Комисијата за труд и социјална политика дека не се грижи за социјалните случаеви што му  е обрвска со Собранието.

Колега Китановски сметате дека поповолно решение е ако некој до сега се чувствувал сопственик на станот, со овој закон ќе го претворите во кираџија? Поповолно ли е е решението ако некој 20 години си отплаќал рата за откуп на станот и се чувствувал газда, од утре треба се она што го платил да му се претвори како закупнина и ќе гарантира дека утре ако нема пари? Затоа велам придружете  се на мојот предлог. Не можете нешто што е лошо да го правите добро, како што и ние не можеме што е добро како бришњето на затезната камата да го правиме лошо.

Трајко Вељаноски: Благодарам.
Збор има госпоѓа Марку Јулиета, повелете.

Јулиета Марку: Благодарам.

Земав збор за  овој закон за враќање на општествените станови во приватни станови, имајќи предвид дека овие станови се станови од категоријата што повеќето биле вработени во државни претпријатија и истите се дадени на вработените. Такви случаи има и во мојот град. Обично тоа се вработените во Килимарата што сега веќе е ликвидирана  и повеќето од овие работници останале без работа. Исто така се од хидроцентралата Шпиље, повеќето од сопствениците на тие станови. меѓутоа менен овој Предлог закон ми се допаѓа и ќе дадам подршка затоа што истиот закон кој што ги стимулира за откуп на овие станови. Има многу семејства кои што живеат во овие станови и се заинтересирани да го откупат станот во кој живеат со години. Вистина е фактот дека има и такви кои што имаат навистина слаба економска состојба. Сепак е добро да се направи анализа каква финансиска ситуација. Меѓутоа добро е да се направи и анализа во однос на тоа  кој не ги отплаќа редовно ратите. Имам податоци дека има многу семејства или пак граѓани кои што имаат подобра економска состојба сепак не се многу редовни при отплаќањето на ратите. Затоа овој предлог закон овозможува и ги  стимулира овие граѓани да сепак  се откупат овие станови со бришење на затезната камата и откако ќе го направат тоа, откако ќе  склучат нов договор во рок од три месеци ќе склучат договор со кој што ќе бидат постојани корисници на овие станови. повторно стојам на тоа дека овој Предлог во иднина или пак при второто читање да има  еден посебен член, откако ќе се направи анализа на економската состојба на граѓаните за оние кои што навистина не можат да ги исполнат овие услови. Меѓутоа сум убедена дека Владата  на Македонија има размислено во ова насока и не верувам дека некој граѓанин ќе остане без стан.

Трајко Вељаноски: Благодарам.

Господинот Бучковски Владо има реплика, повелете.

Владо Бучковски:  Благодарам.

Почитувана госпоѓа Марку, верувам дека се задоволни вашите во Дебар со вакво решение, затоа не може да сокрие и Министерството за финансии дека ова го прави не заради сиромашните, туку заради банките. Погледнете го внимателно образложението  на Министерството за финансии, да не се лажеме. Не може да велите  дека сакаме да бидат сите еднакви пред законот и да пропагираме социјална правда, за сиромашните да има едно евро легализација на бесправните градби да има за сиромашните дворни места по едно евро, да не говориме за дискриминација.  А за овие што се ептен  сиромашни, значи очигледно најсиромашни вие говорите од Дебар од Килимарата, погледнете кои се во Струмица, тие што реално веројатно двајцата заради пропаѓањето на тие општествени претпријатија останале само со општествените станови. Значи државата ако сака да им помогне не може да застане на страна на банките кои се жалат дека немале законска можност како да го раскинат договорот, како да престане она што во овој момент реално нив ги штити и државата ако сака да им помогне треба да си ја преземе обврската со банките и со банките се договори на кој начин до крај да се исплатат овие рати. И заменик министер за финансии, се друго е неправда кон овие 13.668 семејства. 

Немој да се удира во гради било кој од ВМРО-ДПМНЕ или вие од ДУИ дека со ова им помагате. Не им помагате, туку сакате да им помогнете на банките кои реално трошат и средства и администрираат и на крајот не може да си ги наплатат. Да можеле да си ги наплатат своите побарувања ќе ги продадеа до сега овие општествени станови. Вие сега им давате таква можност. Ги засилувате позициите на банкарите. Нема потреба од такво нешто. 

Не сакаме ние да собираме поени на ситно, ви нудиме решение како може да се реши проблемот посредн,о со тоа што државата ќе биде гарант пред банките, дека овие ќе платат кога ќе имаат. А бидејќи  очигледно дека не можат да платат треба да се најде решение како да заврши приказната  за  трансформација на становите кои се во општествена сопственост. 

Бидете убедени никој од овие 13.668 не го прават ова, не доцнат, не се изложуваат на ризик да бидат со промена на законот избркани на улица одложно. Ќе се трансформирала во закуп ако не се платат 6 закупнини ќе останат на улица. Сега банките се соочуваат со проблемот што ние можеби ненамерно ги штитиме од банките да ги избркаат на улица. И затоа не го чепкајте ова решение ако немате подобро. Немојте да  говорите за еднаквост токму за овие граѓани. Овие граѓани се реално жртви на неуспешната трансформација на општествената сопственост и не треба дополнително да ги казнуваме. Благодарам.

Трајко Вељаноски: Благодарам.

Господѓа Марку Јулиета има контра реплика, повелете.

Јулета Марку: Ви благодарам почитуван претседателе.

Почитуван господине Бучковски, благодарам за репликата и за сугестиите кои што ги понудивте, меѓутоа верувам дека во мојот говор јас бев многу јасна. Можеби не објаснив што треба во однос на тоа кои се тие луѓе. Од една страна вие ги нарекувате жртви тие луѓе, меѓутоа  треба да се има предвид дека во времето на комунизмот тоа биле најразгалените луѓе или пак најфаворизираните луѓе. Имало и семејства кои што биле без работа и без станови. Живееле без станови по 20 лица во еден стан. А овие младите парови биле ем вработени и им се овозможило да земат стан. 

Јас ја подржувам оваа иницијатива и добро е што секое претпријатие ова успеало да го направи, меѓутоа повторно ќе кажам дека треба да има еден посебен член со семејствата кои вистински немаат можност да го направат овој чекор, меѓутоа треба да се има предвид дека има и семејства кои што се заинтересирани да ја завршат еднаш за секогаш оваа ситуација. Благодарам.

Трајко Вељаноски: Благодарам.

Станка Анастасова има реплика, повелете.
Станка Анастасова: Благодарам претседателе.

Почитувана колешке, навистина ве почитувам и гледам дека вашата дискусија беше контраверзна. 

Од една страна знаете дека ова решение не е добро кое што е предложено од Владата, но од друга страна мора да ги браните ставовите на Владата бидејќи припаѓате на групата пратеници кои што се коалиционен партнер на Владата. 

Рековте дека самата сте свесни дека во вашиот град во вашето место овие станови ги добиле работници кои работеле во Килимара и тие сега веќе останале без работа. Значи свесни сте дека барем во вашиот град овие луѓе навистина имаат финансиски проблеми не можат да ги плаќаат ратите. 

Понатаму рековте дека потоа откако ќе им се одземат становите повторно Владата ќе направела анализа и да се види кои од овие луѓе реално не може да ги плаќа ратите и ќе ги изгубат становите. Но откако ќе го изгубат становите. И рековте дека не верувате дека некој ќе остане без стан, без покрив на главата. 

Ова што е предложено од воведот од Предлогот на законот покажува дека Владата веќе тоа го направила, направила анализа дека од вкуно 38.742 склучени договори останале уште 13.668 луѓе кои што склучиле договори но не можат да ги плаќаат ратите. И јасно е овде еве читам од Предлгот на законот во воведот пишува дека најголем број од активните договори се склучени со граѓани кои се соочуваат со финансиски проблеми. Значи Владата е свесна, уште при донесувањето на  овој закон дека сите овие над 13 илјади семејства не само луѓе би рекла, ако помножиме најмалку по 3-4 тоа е многу поголема бројка ќе останат на улица и Владата е свесна за тоа. Затоа не држи во другиот дел што се вели, цел и начела и основни решенија Владата се повикува на солидарна социјална правда и солидарност. Дека овој закон се заснова на социјална правда и солидарност. 

Многу контрадикторно и јас жалам што сте вие во ситуација да гласате и да браните нешто со кое што самата не се сложувате. Знаете дека ова решение законско кое што го предлага Владата,  а СДСМ вели да се повлече бидејќи ќе биде на штета на најсоцијално загрозените луѓе во Република Македонија и жалам што се доведени во ситуција да го браните и да го гласате  овој закона, а ќе имате проблеми во самата општина од оние што го дале гласот за вас. Благодарам.

Трајко Вељаноски: Благодарам.

Господѓа Марку Јулиета има контра реплика, повелете.

Јулета Марку: Ви благодарам почитуван претседателе.

И благодарам на почитуваната колешка за репликата која што ми ја направи.

Само сакам да истакнам дека не сум контрадикторна во мојот говор можеби вие така мислите, ќе го кажам само ова. 

Јас не  велам дека Предлог законот за измена на Законот е идеален. Идеалното има многу нивоа, за да се достигне последното, крајното ниво не можеме да кажеме дека сме достигнале до таму. Сепак повторно ќе имаме случај кога ќе го разгледуваме овој закон. 

Истовремено сакам да истакнам откако ги спомнавте вработените од Новости. Не е дека сите останале без работа, тие во текот на овие 20 години се снашле некако.  Некој се вработил во некое приватно претпријатие, некој отворил своја сопствена, некој отишол во странство итн. 

Зборот ми е дека еднаш засекогаш треба да се заврши со оваа трансформација на овие општествени станови во приватни станови. Ова ми е крајната цел и мислам дека со овој Предлог закон тоа се стимулира. Благодарам.

Трајко Вељаноски: Благодарам.

Тука ја прекинувам седницата.

Продолжуваме во 15,05 часот.

(По паузата седницата продолжи со работа во 15,10 часот)

Светлана Јакимовска: Продолжуваме со работа.

Има збор госпоѓа Мираковска Соња, повелете.

Соња Мираковска: Благодарам.

Колеги пратеници, господин заменик министер,

Денес пред нас имаме еден навистина чувствителен закон за продажба на становите во општествена сопственост и затоа, не е само моја констатација, констатација е од сите останати колеги дека требаше во врска со намерите на Владата да дадете малку посериозно образложение на законот за да не доаѓаме до таков конфликт и да констатираат колегите од позицијата дека се користи Законот со други маркетиншки политички цели.

Анализирајќи го законот и особено вашите образложенија, мојот став е дека во врска со овој закон вие се однесувате како слон - не вие лично, туку Владата - во стакларска работилница, сакајќи да направите нешто добро за граѓаните, практично отворате и на останатиот дел од граѓани кои не влегуваат во таа категорија или имаат општествени станови кои сеуште не им се откопени, им ставате меч на врат кој може секој момент да падне. Затоа што беше период на пауза, па и оние луѓе кои сега прв пат се вклучуваат не слушнале за досегашните дискусии и вашето образложение, ќе се обидам на кратко само да објаснам што содржи овој закон,  кои се неговите решенија. Она што вие до сега го браневте е тоа дека основната цел на овој закон, на овие измени во законот е да ги симнете затезните камати и на тој начин да им овозможите на 13.668 договарачи или сопственици на оштествени станови кои сеуште не ги исплатиле своите обврски да им се тргнат затезните камати и поедноставно да можат да си ги исплатат становите, а од друга страна ставате обврска во рок од шест месеци и тоа шест последователни рати мора да ги исплатат заостанатите долгови, во спротивно, ќе покрене постапка државниот правобранител и договорот ќе биде раскинат и ќе се склучи договор за закуп.

Зошто сметам дека ова не е точно и зошто сметам дека вашето однесување е токму такво како што кажав, кое ќе предизвика толку големи проблеми за една бројка, ако не и помалку, тогаш за 12 илјади граѓани сигурно имаат склучено договор за откуп на општествен стан. Факт е дека денес бевте навистина должни да дадете повеќе аргументи отколку голи бројки, кои ние сега се обидуваме да ги вкалкулираме и сместуваме и една анализа кои се сопствениците на станови, каква категорија на граѓани се, зошто таа состојба е таква, зошто се случува да не си ги отплаќаат ратите. Не ни дадовте анализа и е сосема логична нашата претпоставка дека станува збор за категорија на најсиромашни граѓани кои се ставени во таква ситуација.

Зошто велам дека не е вистина она што го тврдите, особено кога се однесува за каматите? Еве зошто. Велите дека во моментот од 38 илјади договори колку биле вклучени, од тие 38 илјади се исплатени 25069, остануваат 13.668, но од вкупниот број на 38 .742 договори само 1508 договори се договори во кои е предвидена затезна камата. И понатаму во образложението велите дека по 46 договори се пресметани и наплатени затезни камати. Немаме никакво објаснување дали останатите 1450 активни договори, значи сеуште неотплатени или дел од нив се договори кои веќе се завршени без да биде активирана каматата. Еве, и под претпоставка 1450 договори да остануваат на кои ќе треба да се пресметува активна камата и за кои вие ќе направите таков гест затезната камата да не им биде пресметана, за 12 илјади договори, договарачи или граѓани кои склучите договор за општествени станови, вие со овој закон не правите ништо. 12 илјади договори, за нив ќе остане само останиот дел од законот каде што стои: доколку не ги плаќаат ратите, ќе им биде раскинат договорот и ќе бидат склучени договори со закуп. Вие и во најдобар случај вашите намери се однесуваат за една многу мала бројка договори, но и тој гест што правите не е гест на Владата. Вие не можете да си го припишете на себе затоа што ова Собрание со овој закон ќе ги задолжи деловните банки и ќе им нареди на деловните банки да не засметуваат камати. Тоа не е нешто што ќе биде на сметка на Владата или нешто што ќе го извади Владата од Буџетот за да помогне на граѓаните. Вие практично ќе ги задолжите деловните банки во најлош случај на 1450 договори да не сметаат камати и ќе остане вака разголен вашиот закон со другата намера, а тоа е една страшно тешка категорија граѓани, кои се во исклучително тешка ситуација, тоа е многу лесно да се претпостави, затоа што имајќи го предвид менталитетот на македонскиот човек кој е домаќин, кој сака да си ги плаќа своите обврски, кој не сака да му стојат на врата разни инспектори или инкасатори или кој не сака вакви закони да го удрат по глава, сака да остави сопственост на своите деца, јас не верувам - или доколку има, тоа е многу мала бројка, дека има граѓани кои намерно нема да си ги плаќаат своите обврски дококу можат. Можам слободно да констатирам, она што и досега беше констатирано дека барем 12 илјади или уште подобро 13.668 граѓани кои склучиле договор за откуп на општествените станови не ги плаќаат редовно своите обврски затоа што не се во состојба и вие како Влада, ако сакате и на оваа категорија граѓани да им помогнете, тоа ќе го направите на друг начин, но во никој случај не со ова решение кое сега во моментот го предлагате, затоа што вака разголено анализирајќи за колку договори сакате да помогнете, станува збор за сосема лоша манипулација и лош маркетинг од ваша страна. Направете нешто слично, овде ви беше даден ваков предлог како што правите за откуп на дворните места и на бил кој друг начин, репрограмирање на договорите, договарање со деловните банки, имате механизми. Прво видете за кои луѓе станува збор, немојте да ги оставате на улица. Еден од колегите спомна, мислам дека Соња спомна дека добивале бесплатни учебници за своите деца, не знам друго што добивале бесплатно. Вие сега со овој закон на крај можете слободно да им доделите бесплатни картони за да можат да си направат картонски кутии под Камениот мост или под Железничка станица, каде можеби има сеуште луѓе што живеат. Немојте со еден ваков непромислен потег, прво да ги лажете луѓето дека вие имате добра намера и дека ќе им помогнете со затезни камати. Од скоро 14 илјади договори имате само 1400 во кои има предвидена затезна камата. Ова нависна е класична манипулација. 12 илјади договори воопшто немаат предвидено затезна камата и вие не им помагате, вие само им правите многу лоша услуга. Се согласувам со она што некои колеги го констатираа дека овој закон под итно треба да си го повлечете, добро да си го разработите и да најдете механизми како да им помогнете. Ова јасно се чита од вашето образложение дека не е начин да им помогнете. Сега веќе може да се шпекулира дека некој нашол начин како една категорија граѓани кои нема да успеат да си ги платат становите да останат на улица, па да влезат во тие станови друго. Се остава просто со вакво ваше тенко образложение ние од опозицијата да препоставуваме која е вашата задна намера. Владата не плаќа ништо, а може да добие, може да добие станови кои ќе ги дели по втор пат и ако некого не сте вработиле, сега ќе можете да му дадете стан, затоа што некого ќе извадите на улица. Тоа е веќе барање која е вашата цел, ние имаме потполно право да бараме што е позадината на овој предлог, затоа што тоа со каматите ама воопшто не држи. Благодарам.

Светлана Јакимовска: Благодарам.

За реплика е пријавена госпоѓа Дулиќ Благородна, повелете.

Благородна Дулиќ: Паѓа во очи се што се предлага од Владата да се минимизира, поништи и да се каже дека Владата ништо не прави, нема никаков удел во она што се нуди за доборото на граѓаните. Во случајот од Владата ништо не зависело што затезните камати нема да се наплатуваат. Ако кажеше некој друг, а не колешката која што е правник - тоа никако не ми оди, освен оној заклучок пошто зашто се да се поништи што прави Владата како предлагач на законот.

Ќе ви прочитам дел од Законот за измени и дополнувања на Законот за продожба на станови во општествена сопственост од 2003 година, каде што се вели дека членот 9 се менува и гласи, па вели: средствата остварени од продажба на становите се приход на Буџетот на Република Македонија. Што значи ова колеги? Значи Владата како дел од државата Македонија се откажува од дел на средствата кои им припаѓаат на име затезни камати, кои течат по сила на закон. Дали си договорил или не затезна камата, нема никаква врска по Законот за облигации, по сила на закон течат затезни камати во случај да доцни во исполнување на парична обврска. Тоа е основно правило. Се договара само договорна камата во случај на кредитирање и на таа договорна камата, кога ќе се пресмета во апсолутен износ, банките може да договорат да тече и на тој износ затезна камата. Тие се основните правила кои треба да ги знаеме за да можеме да ги експлоатираме на говорница. 
Светлана Јакимовска: Благодарам.

За реплика е пријавена госпоѓа Мираковска Соња, повелете.

Соња Мираковска: Благодарам.

Колешке, значи вие податоците за овој закон сте ги добиле од деловните банки. Граѓаните имаат склучено договори со деловните банки. Значи тие законски камати нормално ние како Парламент носиме одлука за нив, но деловните банки преку граѓаните исплаќаат кон деловните банки, а деловните банки претходно таа сметка во име на нив ја исчистиле према Јавното претпријатие. Значи во моментот банките се тие кои ќе се откажат од затезната камата, а не државата. затоа што  тие претходно обврската кон државата ја платиле во име на граѓаните кои од нив зеле кредит. Тоа е ситуацијата. Станува збор за 1450 претпоставка сите да се активни договори. А сите останати 12 илјади што со нив? За нив ова не се однесува. . 
Светлана Јакимовска: Благодарам.

За реплика е пријавена госпоѓа Ташева Виолета, повелете.

Виолета Ташева: Благодарам потпретседателке.

Почитувана колешке, во врска со измените и дополнувањата на овој закон со кој се уредува можноста граѓаните да ги откупуваат општествените станови, меѓу останатото јасно пишува дека со постоечкото законско решение не се предвидува пресметување на казнена камата но таа казнена камата е дефинирана во договорите кои ги склучиле оној кој го купува општествениот стан се разбира и банките. Што се случува? Прво, во некои договори и било влезено како можност ваква казнена затезна камата. Но во некои договори и не било склучено истото. Во случајов кога станува збор за социјално ранливите групи на луѓе кои се нашле во ситуацијата да веќе шест месеци не платиле рати по основ на оваа отплата на општествен стан. Доколку го оставиме вака да биде законското решение како што е досега, ние само ќе предизвикаме натрупување на долгот на граѓанинот кој веќе е социјален случај бидејќи договорот кој го има склучено според договорното право вие подобро дури и од мене знаете дека кога некој договор ќе се склучи меѓу две страни се разбира дека има облигации кои произлегуваат од него и дека тие мора да се почитуваат и дека конечно нешто за тоа дали некој почитува или не клаузули од договор кажува суд. И сигурно дека оној кој ја земал обврската да го отплаќа општественот стан дека ќе дојде во ситуација во суд да има негативен исход за него. Тоа е сосема нормално ако не почитуваш некои договорни клаузули кога веќе си потпишал договор. Ако навистина сакаме да ги заштитиме овие гражаник прва работа ценам дека треба да дефинираме овие казнени камати да ги нема да се укинат и со закон да се регулира што всушност во членот 7-в пишува дека не се пресметуваат, значи се регулира можноста казнените камати не се пресметуваат и наплатуваат дури и во случаи на веќе склучените договори. Значи иако е во договорот предвидено воопшто да не се земаат предвид, тоа е сигурен начин граѓанинот социјален случај да се заштити од понатамошно влегување во долгови. Тоа е прва работа.

И втора работа, нивното право на тој стан се гарантира со можноста повторно да биде корисник на станарското право со тоа што после раскинувањето на договорот за купопродажба тој има приоритетно право да остане во тој стан. Значи тоа се клучните два моменти да не го изгуби станот и да не прави долгови. И нема друга позадина позади тоа, само во интерес на граѓанинот кој е социјален случај. Благодарам.

Светлана Јакимовска: Благодарам.

За контра реплика е пријавена госпоѓа Мираковска Соња, повелете.

Соња Мираковска: Колешке Ташева, воопшто немам против тој дел од вашиот предлог во кој велите дека треба затезните камати да не се плаќаат, да не постојат за овие категории граѓани, но јас ви реков од овие 13.668 станови, од сите вкупно 38 илјади, само 1500 станови се со такви договори. Што станува, под претпоставка сите 1450 станови кои остануваат со такви договори, што станува со останатите 12 илјади станови за кои оваа одредба не важи, а ќе важи само останатиот дел од Предлог законот доколку не ги плаќаат последователно своите рати, во рок од шест месеци ќе им се одземе станот. Ништо не правите за оваа категорија граѓани.

(дофрлување на пратеничката Виолета Ташева: „За сите важи“).

За сите важи Виолета, за сите завршени и дефинирани, 1500 граѓани од 35 илјади имале договори со затезни камати, а сите други немаат таква потреба.

Светлана Јакимовска: Благодарам.

За реплика е пријавена госпоѓа Цветковска Соња, повелете.

Соња Цветковска: Благодарам.

Не мислев да реплицирам, но ме спомна колешката.

Почитувана колешке, Владата на Република Македонија правела и прави за оваа социјална чувствителна категорија на луѓе, тоа ние го гледаме. 

Вие велите дека овој законски предлог не држи. Почитувана колешке, токму тие измени во одредбите од 2005 година ги доведе граѓаните до ова дереџе и целата состојба во изминатите две години во Република Македонија, што немавте никаква смисла, ниту увид во креирање на економската политика, сето она што е многу битно за една држава, така што почитувана колешке погледнете малку кон штотуку влезени држави од 2004 односно од 2007 година од Југоисточна Европа во Европската унија, тие држави исто така се соочуваат со ваков проблем и да видите дали таму нема вакви измени и каде во европска држава постојат вакви договорни страни како што беа во 2003 година. оттаму и вакви измени. Со самото тоа практично се обезбедува рамноправен третман на сите граѓани, што значи ваквото решение има за цел да го стимулира плаќањето на граѓаните на овие општествени станови и со тоа им се овозможува да го решат својот долгогодишен проблем. Нема да именувам, но ќе спомнам дека јас лично познавам луѓе од Куманово припадници на вашата политичка партија кои го поздравуваат овој закон, чекаат да се имплементира. Благодарам.

Светлана Јакимовска: Благодарам.

За контра реплика е пријавена госпоѓа Мираковска Соња, повелете.

Соња Мираковска: Благодарам колешке на вашата реплика, но не ви се во ред аргументите. Мислам дека немате аргументи за да го одбраните ова законско решение затоа што намерите многу јасно се гледаа не се добри. Ако вие сакате да ставите ред, а јас сум прва  која сака да има ред во државата во која живееме и луѓето да имаат многу јасни правила под кои живеат, но ако една категорија на граѓани се доведени во таква ситуација, вие прво мора да имате механизам да ги заштитите, а вие не се соглсивте. Прво имате 300 и кусур илјади невработени, државата не е во состојба да им обезбеди работа, имате социјални случаи кои се колатерална штета на приватизацијата во државата, тоа се граѓани од кои дел живеат во такви општествени станови и вие не можете да ставите ред. Вие морате да најдете механизми како да ги заштитите да не ги доведете на улица, да не направите од нив бездомници, тоа е нашата заложба. А вие, како власт во моментот имајќи ја целата власт, сте должни тоа да го направите за нив. 

Светлана Јакимовска: Благодарам. 

За збор е пријавена и има збор госпоѓа Роза Топузова Каревска, повелете. 

Роза Топузова Каревска: Благодарам почитувана потпретседателке, почитувани колеги пратеници, почитуван министер за финансии, 

На самиот почеток почитувани колеги пратеници сакам да  реагирам на начинот на кој што се носат законите. Многу е лесно еден закон да стигне во Парламентот, многу е лесно кога се има парламентарно мнозинство над една коалиција ВМРО ДПМНЕ над 60 пратеници и плус владеачката коалиција со ДУИ 80 пртеници, да законот се изгласа. 

Меѓутоа почитувани колеги, ние сме за тоа тука пратениците. Прво, да добиеме опсежни анализи за секој закон и какви последици тој ќе предизвика, потоа да ја отвориме овде дебатата, да не се надмудруваме околу секое законско решение и да се враќаме назад, назад, години и години. Да. Се грешело во оваа наша земја. Грешеле многу влади и затоа сега ситуацијата на граѓаните е на ова дереџе кое што го имаме. Ако сите влади до сега работеле добро и носеле добри закони и уште на сето тоа добро ги имплементирале нема да имавме сега ваква ситуација во Република Македонија односно да се тапка во место и граѓаните од ден на ден да живеат полошо одошто да живеат подобро. Затоа, почитувани колеги пратеници, пред да дојдеше овој закон, требаше да имаме малку подетални анализи од страна на Минситеството, односно на предлагачот. Немаме ништо против слушнавте опозицијата, еве и јас и Либерално демократската партија го поздравуваме укинувањето или опростување или како сакате наречете го на каматите. Меѓутоа, навистина, нецелосно направената анализа, ги наметнува овие дилеми за што и која е крајната цел на носење на овој закон. Дали е популистичка, непопулистичка, дали е со цел да се наполни буџетот, да не се наполни буџетот. Верувајте кога би ги имале целите согледувања и анализи немаше можеби да дебатираме вака, туку поинаку ќе дебатираме. И затоа предлгам законот да се повлече во оваа фаза од страна на Владата, да ни достави детални анализи кои што понатаму ќе ги наведам и потоа да отвориме дебата, имено, за што се работи. 

Почитувани граѓани, почитувани пратеници, во прашање се 13.668 станови. Во просек ако живеат по 3 члена, еве самите пресметајте, колку илјади граѓани ќе бидат засегнати со ова решение. Се отпишуваат каматите, затезните на 1508 и остануваат 12.160 за кои што сега нема бенифиции никакви, да не кажува дека за сите овие се носат бенефиции и ќе важат некои услови кои што навистина ќе бидат донесени во егзистенцијата во прашање. 

Сите повикуваме на рамносправност пред законите на граѓаните и загарантирано со Уставот, ама многу права се загарантирани со Устав па не се применуваат. Во Уставот во членот 32, еве сега ми падна на памат дека стои, дека секој има право на работа. Па работат ли сите граѓани во Република Македонија, сте им овозможиле ли на сите право на работа? Не, почитувани колеги. Не значи рамноправноста мора да имаме исклучоци.  Ние како Лилерално демократска партија да, се залагаме сите граѓани да бидат еднакви пред Уставот, ама и самите сте контрадикторни. Само по три точки после ова имаме закон тн., за дивоградбите. И таму ли сите се еднакви. Не. Не се еднакви почитувани колеги. И сега, зошто ги вадев анализите, а факт е дека многу граѓани ќе останат без стан. Јас не мислам дека со неплаќањето на овие луѓе што сите имаат да платат. Не, некои од нив навистина немаат да платат 32% е сиромаштијата во Република Македонија. Од тие 32% дел живеат во овие станови почитувани колеги. 

И сега викате во членот 3, средствата за купување на станот уплатени согласно договорот за купопродажба на станот до денот на раскинување на договорот ќе се сметаат како надоместок за користење на станот, а тие пак што не се уплатени, треба да се исплатат во рок  од 6 месеци. Не е само неплаќањето од донесување на Законот во наредните 6 месеци. Па имаат ли пари тие граѓани да ги исплатат натрупаните долгови што не ги платите за становите. Дали е за тоа направена анализа?

Второ, дали е направена анализа, еве јас не се сложувам со некои од колегите од опозицијата, дека велат, кога ќе ги избркате оние што живеат во овие станови, ќе сместите партиски членови. Знаете зошто не се согласувам? Затоа што дел од тие станови се во таква очајна состојба, прво се изградени 40 можеби години пред носење на овој закон. Луѓето се наоѓаат во очајна финансиска состојба не можат да инвестираат во реновирање на станот. Се руинирала зградата, се руинирал станот и сега вие кога тој човек кога ќе го избркате на улица, на кого ќе му го дадете тој стан. Па државата ќе треба повеќе да инвестира да го доведе во некоја ситуација за да може да се всели било кој, отколку што е вредноста на станот. Затоа почитувани колеги, затоа почитуван заменик министер, ни требаше анализа, колку од овие 13668 станови се наоѓаат во кваква ситуација, кој живее во нив, каква е материјалната ситуација на тие што живеат, и сега еве предлагам кога сето тоа ќе беше согледано да се види и да се преземе една мерка да тие луѓе, дел од нив што навистина не можат да плаќаат останат да живеат во тие станови. И сега ќе кажете како колешке да останат и да не плаќаат ништо. Е па, почитувани колеги мислам со тоа нема многу да се оштети буџетот на Република Македонија и да се нанесе голема штета или да се говори за некоја нерамноправност, поготово да останат се до решавање на нивниот материјален статус, да се надеваме дека дел од нив ќе се вработат, еве така ветувате дека оваа година на Република Македонија така ќе и тргне напред, што ќе почнеме дури и од надвор да увезуваме работна рака. Затоа почитувани колеги, ни требаат детални анализи. Не можеме да си дозволиме со процент на 32% сиромаштија, не можеме да си дозволиме во време на економска криза еве, нека биде надворешна, нема не биде само внатрешна да луѓето остануваат и без кров над главата и притоа ги иселувате, тие нема да ги платат остантите долгови да не се лажеме. Некој ако не плаќал, ако немал, а живее во руиниран стан, тој нема да ги плати заостанатите рати, без разлика дали сте му ја отпишале или не сте му ја отпишале каматата. 

А пак, што со оној сеге еве, кој што нема да плати во 6 месеци наредни останал без работа во овој период, а притоа според последниот став од членот 3, плаќал до тогаш. И тоа ќе му се сметало парите што ги дал како ќирија, еве да биде поедноставно да ме разберат граѓаните, а што ако дал повеќе пари. Ќе му бидат вратени? Не очекувам дека ќе му бидат вратени. Ако ќиријата изнесува условно 10 евра месечно, ќе определите тој има натплатено за тоа што живеел кога плаќал. Ќе му ги вратите парите? Не. 

Почитувани колеги пратеници, за сите овие работи го повикувам Министерството да направи анализи, да види колку од овие 13.668 имаат било какви приходи, во каква состојба се становите, колку од нив можат а не сакаат да плаќаат, колку од нив навистина се во безизлезна ситуација и да се најде преодно решение, еве, ако ништо друго додека и тие луѓе или барем еден од нивното семејство не бидат на некој начин згрижени со работа, да имаат приход, затоа што многу е лесно да се донесе закон, ама тешко е да се имплементира. Направивте грешка и со многу закони, ќе ви го спомнам Законот за домување, било кој граѓанин што живее во зграда не е задоволен од тој закон. Излезете на терен, видете почитувани пратеници од владеачкото мнозинство со што се соочуваат граѓаните. немојте да се случи истото и со овој закон. Благодасрам. 

Светлана Јакимовска: Благодарам. 

За реплика е пријавен господинот Лазарев Јован, повелете. 

Јован Лазарев: Благодрам. 

Почитувана колешке Роза Топузова Каревска, правото на сопственост како највисоко право се стекнува со купопродажен договор и со исполнување на обврските од договорот. Со овој закон носиме одредени олеснувања за граѓаните кои живеат во овие станови, можеби по прв пат во овој состав на Собранието донесуваме закон со кој ги ослободуваме граѓаните од обврската дас плаќаат камати, затезни камати, казнени камати. Колешката Дулиќ рече прашање е и тоа колку е законито, но е поповолно за граѓаните и како таков мислам дека никој нема да го оспори. И тоа треба да го истакнеме, тоа треба да биде главната поента на овој закон. 

Граѓаните  не се исфрлуваат од становите, тие продолжуваат и понатаму да живеат во становите, значи не се оставаат да бидат на улица, но не може да бидат сопственици на становите, не може да ги продаваат становите. Ако дозволиме оној кој не го купил станот да има право да го продаде станот и да оди во друг или трет стан, тоа значи дека тој ќе се стекне со сопственост и имот кој не го заслужил, кој не го платил. Од тие причини, мислам дека законот е добар со тоа што за 6 месеци можеме да размислиме да го продолжиме на 12 месеци. Да објаснам што е тоа. 6 неплатени рати, па да се покрене постапка, еве, прв пат кажувам овде, може Министерството исто така да помогне тука или ние со амандман да кажеме дека рокот наместо 6 неплатени рати да го продолжиме на 12 неплатени рати и можеби тоа е единственото што може да се направи како корекција на овој закон. Благодарам. 

Светлана Јакимовска: Благодарам. 

Контра реплика има госпоѓа Роза Топузова Каревска, повелете. 

Роза Топузова Каревска: Почитуван колега Лазарев, да не ги лажеме граѓаните, не им помагате на 13.668, им помагате на 1508 граѓани. Еве, во името на тие граѓани јас сум благодарна, на нив им ја отпишувате каматата. Не е точно дека нема да останат на улица, се раскинува договорот. Бидете објективни, потоа тие плаќаат наместо рати, наем, па тие ако имаат да платат ќе си ја платат ратата. Што е разликата во тоа дали да си ја платат ратата или да си го платат наемот. Ќе биде понизок? Можеби ќе биде и повисок. Ќе биде полесно на граѓаните, психолошки дека не плаќаат рата, туку плаќаат наем? Не, пак тие мораат да платат. Убаво да ги читаме до крај членовите, не импровизирам, го зборувам она што го пишува овде. Благодарам. 

Светлана Јакимовска: Благодарам. 

За реплика е пријавена госпоѓа Кипаризовска Крстевска Анита, повелете. 

Анита Кипаризова Крстевска: Благодарам. 

Почитувана колешке, јасно е дека денешната расправа и денешната седница минува во духот на претходните настани на опозиционите пратеници, на вас лично, во кои искажувате цело време божемна загриженост за граѓаните, за нивниот начин на живеење сега во моментот, сметате дека ќе бидат онаправдени поголем дел. Многу сомнежи се искажани, меѓутоа, дозволете јас да се посомневам во искрените намери на опозицијата и искрените искажувања кои во континуитет се искажувани. 

Почитувана колешке, не може да се случи ниту една законско решение да не е добро за опозицијата. Мора да се соочиме со фактот дека секое решение, какво и да е, каква поволност да се нуди, што и да се нуди за граѓаните, вие го пречекувате на нож и сметате дека не е добро. Многу претпоставки искажувате, многу позадини на законите барате, меѓутоа, никако и во ниту еден случај мора да признаеме не сакате дас ја видите добрата намера на законодавецот, предлагачот и барањето можности за владеење на правото за сите. Притоа, сметам дека не е добро сите ние овде, посебно опозицијата денес и во минати настапи да прави обиди да внесе немир и забуна кај граѓаните на Република Македонија, затоа што не е добро, никој не добива од таквите обиди за внесување забуни, внесување немири кај граѓаните. Во суштина, не е добро некој да се изживува врз маката евентуално на граѓаните, секако, за да добие некој политички поен. Мислам дека никој не добива со тоа. Мислам дека навистина не е човечки и не е добро некој да прави напори за внесуање немири и забуни кај граѓаните. притоа, не е добро да се прејудицира дека граѓаните нема да можат да си ги исплаќаат и во иднина своите станови, дека меѓу тие корисници на становите секако има различни структури. Не можеме да кажеме дека сите се социјални случаи затоа што немаме, барем јас можам да кажам дека немам евиденција подетална за сите склучени договори за социјалната состојба на граѓаните, па заради тоа, не е добро да прејудицираме однапред дека сите нема да можат да ги исплаќаат своите станови или пак евентуално ќе бидат иселени, затоа што не е добро. 

На крајот ќе кажам навистина немојте да се обидувате едно решение кое се обидуваме да биде што покоректно да внесувате немир, евентуално да ширите паника и забуна кај граѓаните на Република Македонија. Благодарам. 

Светлана Јакимовска: Благодарам. 

Контра реплика има госпоѓа Роза Топузова Каревска, повелете. 

Роза Топузова Каревска: Благодарам почитувана колешке што ја потврдивте мојата теза дека немате евиденција. Токму тоа го говорев, нема евиденција Владата, нема евиденција парламентарното мнозинство, ве цитирам во тој дел. Тоа и го говорев, ни треба евиденција кој може, а кој не може да плаќа. 

И второ колешке, зошто толку тешки зборови, немири, изживување, нечовечки, мака на граѓаните. па со што ЛДП манипулира со граѓаните, ги вадиме на улица, поттикнуваме на немири? Ние сме правеле немири! Почитувана колешке, погледнете си малку и во вашите редови, вие ги вадите граѓаните на улица, вие ги насочувате човек на човек, еден против друг. Почитувана колешке овој збор од овде тежи што ќе го кажеме и за тоа треба да бидеме покоректни кога обвинуваме некого. Најмалку требаше мене од ЛДП да ми ги упатите овие зборови. Благодарам. 

Светлана Јакимовска: Благодарам. 
Следна пријавена за збор е госпоѓа Кадри Флора, но не е тука и го губи правото на збор. 

Има збор госпоѓа Дулиќ Благородна, повелете. 

Благородна Дулиќ: Почитувани колеги,Законот е донесен пред 20 години. Со него е предвидено  сопствениците на станови, тоа се поранешните претпријатија да има право да ги  проддат становите што се градени  од нивна страна со учество и на  вработените, на носителите  на станарско право. 
Во меѓувреме Зконот се менува,  категоријата носител на станарско право отпадна  па дојдоа корисници. Па после се дозволи не само корисници туку и нивните роднини да можат под условите од становите да можат да ги купуваат становите. Времето  тчеше. Во меѓувреме 31 одлука  е денесена за намалување на цената и условите  за продажба на становите во корист на  купувачите.  Се е во  меѓувреме правено во корист на купувачите.

Се вака е работено до 2003 година кога  многу претпријатија во меѓувреме паднаа во стечај, се изменија , пропаднаа и  тогаш во 205 година е предвидено дека  становите изградени со здружени средства по било  кој основ а кои се  заведени на поранешни претпријатија или установи кокои станови на претпријата кои се лилквидирани приватизирани, или се  во стечај и деловите на заеднички простории адаптирани во станбен простор се државна сопственост. Значи сега државата  влегла во договорите на место на продавач. И со купувачите државата понатаму има работа со тоа што е предвидено дека наоплатата се врши преку деловни банки, а деловните банки за тоа добиваат процент од 2%. Значи не е точно дека деловните банки наплаќаат камата.

 Што станува со затезната камата.Затезна камата е категорија позната во Законот за облигациони односи и се наплатува секогаш кога се доцни во плаќање  на парична обврска по било кој основ. Штом е парична обврска по сила на закон кога паѓа во доцнење должникот, со плаќање на  таа парична обврска по сила на закон камата тече. 

Дали е договорено, дали не е договорено, во боло кој договор, не е воопшто битно. 

Е сега, доверителот има право  со наплаат на главниот долг д наплати и износ  на пресметана затезна камата, тиј е доминус литис и може да се откаже ос правото да тој износ го наплати. И тоа е сторено со овој закон а се однесува за становите што стануваат државна сопственост., до колку не се откупат.

 Меѓутоа, во Законот  е изрично предвидено  дека од правото на затезна камата однапред доверителот не може да се откаже и тие договори  би биле ништавни. 

Сега во Законот се оди во корист на купувачите на станови и мислам да се  размисли дали е тоа во согласност со закон. Во иднинд ако паднат, со задоцнување. 

Е, сега при такава ситуација дали се прави нешто  во интерес на граѓаните   кои уште не ги отпчатолестановите. Рековме уште со поранешни закони  немаме носители на станарско право, може само да  биадат во однос на закупен однос, и во законот од 2003 година истото е предвидено, тие кои не ќе го откупат или ќе им се раскине  договорот остануваат во закупен однос. Ако не сакаат да бидат во закупен однос сами ќе си  излезат. 

Закупниот однос  исто така е регулиран со Закон за облигациони односи и таму исто е предводено ако не ја  плаќа закупнината закуподавецот има паво да го раскине договорот. Тоа не е  ништо   ново.сето он што е регулирано со позитивни законски прописи  овде е ставено на едно место за да сите  оние што сеуште се во обврска за отплаќањена станот купен по основ на продажба стан  купен по Закнот  за продажба на станови во општествена сопственост да знаат што ги чека. Не према секого да се чита договорот што го склучиле  а тој договор има исти последици  како што е  предвидено и во законот.

Затоа реков, ако се повлече овој закон остануваат договорите. Договорите  се на сила и по нив, истите последици  ќе ги имаат купувачите како што е предвидено овде, со тоа што  погодност се дава да не се откажува доверителот, а тоа е државата од правото да наплати затезна камата за ратите  по кои се доцни со плаќањето.

 Да не мешаме договорна камата.Договорната камата е сосема нешто друго.Тука треба некои предавање да се држат за да се сфати што претставува тоа. И при таква ситуација погодноста е тоа што се дава одреден временски период заостанатите рати да се платат, да не паднат под удар, мислам дека тука може да се интервенира, не е битно 6 месеци евентуално  година дена заради тоа што ќе му се собере на должникот заостанати ратии тековни рати да плаќа во ист период од 6 месеци и да се доведе до ситуација и да за наредниот период по стапување на сила на овој закон да падне во доцнење 6 рати.

 Мислам дека тука предлагачот на законот има место за подзамисли и да интервенира со амандман д ја олесниме во таа сфера  улогата на самиот должник а тоа се лицата  кои и во иднина ќе ги отплаќаат ратите по договорот за продажба на станови  во општествена сопственост. 

Е, сега тоа што  патетично овде се истакнува дека лиѓето ќе бидат избркани од становите ќе бидат  доделени на други, можеби во амислата  имата кои тие други  ќе бидат, патриски члеови или војници, како што ги нарекувате, зарм тие партиските од нашите и вашите не се луѓе? Туку некои други етикети им даваме. Мислам дек сето тоа нема  врска со овој закон. Зато што и до сега  сите договорни одредби за купување на стновитеиста  последиц има. Ако не плаќа рати  ќе се раскине договорот. Меѓута, овде бидејќи евиденцијата  се води преку  одредена деловна банка. За да нема  волонтеризам,  да против некого се води  потапка за раскинување на договор а против некој не, тогаш стои обврска за банката да во рок од 15 дена   го извести Државниот правобрнител да ги преземе законските  чекори да поведе постапка за  пред судот за раскинување на договорот  за продажба. Кога ќе стане правосилна таа пресуда за раскинување, ако има  услови нормално, тогаш треба да се искаже купувачот, односно лицето  кое не ги плаќа ратите дали сака да остане во стано преку закупен однос. Ако сака, така. Ако не сака не сака. Сега имаме по овие бројки што ги кажуваве разни случаи. Некој е во странство, незаинтересиран, делење  на смејството. Некој останл некој не останал, плаќал не плаќал, некој имал, некој немал, некој сака да плаќа некон неможе д плаќа, колеги и за социјалните станови се плаќа станарина.и социјалните станови што државата ги дав не ги дав за џабе. И не може да ги два, затоа што тој фонд на станови  треба да се одржува.од кои пар? Затоа што изрично во Законот  е предвидено  дека тие средства  користата наменски за одржување на сие станови из подобрување на станвбениот фонд.

 При таква ситуација кога ќе се дојде во ситуација  дека некој  сака закупен однос, ќе се оцени од страна на јавното претпријатие дали во случајов може да се примени  киријата предвидена за социјалци. Тоа може едино д се стори. Инаку,  и д се повлечеовој закон ќе останат договорит што се понеповолни  и остава на правобранителот од било кои причини  да цени  дли против некој ќе води постапка или не  и доаѓа до нееднаков пристап  кон граѓаните. 

Светлана Јакимовска: Благодарам.

За реплика е пријавен Сугаревски Горан, повелете.

Горан Сугаревски: Благодарам потпретседателке.

Колешке,  јас гледам дека се што Владава предлага  вие барате начин како тоа да помине. Оваа работа треба да ја разјасниме.Во делот на законот чие донесување се заснова  врз начелата на, вели - социјална правда и солидарност. За кого за рджавава или за граѓаните е таа солидарност.

Мене ме интересира една друга работа, како вие кога се предлагаа измени на законот за јавни набавки кога се предлагаа тука амандмани и поминаа во ова собрание дека државата може да ги одлага  обврските за плаќање, вие тогаш мудро измолчивте. Е, како сега да ги казниме овие граѓани кои 6 месеци доцнат со плаќањето  на ратаа, а државата  да ја оставиме д не враќа ДДВ да не плаќа на време социјална помош, породилни отсуства итн. нема логика за што социјална правда  и солидарност. Тоа  не го сфативме. Вие велите колку сфативте, сфативте. Го објаснувате на нас тоа на овие 13.600 или повеќе  семејства. И сега вие нагаѓате колку се иселени, колку не сакаат  да плаќаат а колку доцнат. Ако некој 20 години плаќал рати што е тоа кој е тој д не сака во негова сопственост  да биде станот, тоа да му се важи дека од другиот ден натаму од шестиот месец да се води дека епод закупнина.

 Ако државата е социјална сама за себе, тогаш бадијала е ов апишано овде. Образложението  цели начела основи и решенија  на законот што го дава Владата, апсурдно е да стои вака. Социјална правда и солидарност јас мислам дека тоа го дава за граѓаните. Не за самата држава. Ајде да и простиме на државата, таа навремено не ги исплаќа нејзините обврски, логика нема . од една страна тоа да го подржувате како власт од друга страна  и ова да гоподржувате ако некој  доцни д аму се одземе правото.нема никаква логика. Јас тоа не можам да си го објаснам.

Вие ни велит колку сфтивте. Не можеме да го сфатиме ова што го објаснувате.  

Светлана Јакимовска: Благодарам.

Контра реплика госпоѓа Дулиќ Благородна, повелете.

Благородна Дулиќ: Колегата измеша баби и жаби на едно  место.мислам дека тоа не е  можно.

За социјалните програми ќе зборуваме и нешто напомнав дека може и тука некој социјален програм за одредена категорија да се применат.  Меѓутоа она што е владеење на правото,мислам дека е  најтемелна вредност и сите одлуки  на Уставниот суд  пред сесе темелат на таа одредба од Уставот.

Светлана Јакимовска: Благодарам.

За реплика е пријавена госпоѓа Бендевска Весна, повелете.

Весна Бендевска: Благодарам госпоѓо  потпретседател. 

Колешке Дулиќ. Во работниот материјал сигурна сум дека  внимателно прочитавте образложение  за причина за  измена на закон. Ќе ви прочитам само една  секвенца.  Бидејќи вие рековте па толку годи ни само поволности  се нуделе еден куп  граѓаните да можарт да ги  откупат становите, меѓутоа и покрај сите  погодности, претпоставувате сега за која популација се работи? За популацијата која не  можеше да си дозволи откуп дури и кога имаше попуст од 70% на вредноста. За таа популација се работи а таа популација се вика  социјално загрозени граѓани. И Уставо убаво вели во член  34 _Републиката гарнтира социјална сигурност на граѓаните. Ајде  да тргнеме од вашиот работен материјал и Владата признава  дека стнува збор за , цитирам, за најголем број  на граѓани  кои кои се соочуваат со финансиски проблеми. 

Кажете  ми како вие гледате, бидејќи не е прдвидено од страна ан Владата, што ќе се сличи  со оние случаи каде се работи за корисници напостојана социјална помош. Што со тие граѓани? Гледам немате  прдвидено заштита. Токму тие 8  месеци не го зеле месечниот ануитет   за социјална парична помош. Толку е во просек  во овој момент доцнењето на исплатата. И ајде сега  кажете  ми, ем државата ним им должи.  Она што  Уставот им гарантира ем  ќе се соочат со губење на покривот над главата.

Каде е  сега тука социјалната правда социјалната сигурност она на што и предлагачот се повикува во  работниот материјал.  Кои се тоа граѓани кои ќе бидат задоволни што  во станот  во кој што не можат да плаќаат  рата за отплата ќе им барате кирија.  Па тој што  нема пари за откуп нема пари ни за  кирија. Автоматски го вклучувате институтот бркање од стан. Во овј закон се крие друга намера за тоа ќе говорам бидејќи сум за збор,  ме интересира мислите ли дека е правично и праведно  без да земете превид што ќе станува   ќе сеслучува соп становите  кои веќе започнале во некои подобри времиња да ги откупуваат  граѓанитекои сега во моментот користат социјална помош. Дрќавата им го признала правото.

Светлана Јакимовска: Благодарам.

Контра реплика госпоѓа Дулиќ Благородна, повелете.

Благородна Дулиќ: Колешката цело  време од сабакле дискутираме по овој акон  сега дојде во салата, така воопшто не е  во тек со  исте аспекти што ги обработивме  за овој закон и за репликите  што ги давав, а за кои што не се повторував во говорот за да оцени што и како мислслам за овој закон. Моето искажување е јасно. Кој го разбра разбра, кој не го разбра жалам. 
Светлана Јакимовска: Благодарам.

За реплика е пријавена госпоѓа Грковска Славица, повелете.

Славица Грковска: Госпоѓо Дулиќ, разочарувачки е д кажете  дека  е патеично тоа што какоп последица на ова законско рашение  огромен дел од тие 13.700 лица ќе останат без стан. Жално е што тоа за вас е патетика а  не реалност. Меѓутоа јас ќе ги повикам јавно граѓаните на Република Македонија  кои како последица на овие законски решенија  што вие денеска ги браните и не убедувате дека се добри  и во интерес на  граѓаните на Република Македонија, првиот момент кога ќе останат без стан  да дојдат кај вас  и да им објасните дека е тоа  правично и дека е во нивен интерс. И дека тоа што  се случува  е патетично а не реално. Граѓаните не ги интерсира што пред 20м години е донесен заоконот. Граѓаните ги интересира во моментов овие законски решенија какви последици ќе имаат по нив. Значи оваа држава во последнива година особено, ја финансираат млекарите, ја финансираат  лозарите ја финансираат тутунарите  ја финансираат социјалците, ја финансираат пациентите,ја финанцираат студентите затиа што  ниту една  обврска што дежаваа ја има кон овие  граѓани, државата не ја исполнува. Ја финансираат јавните претпријатија. Ова Собрание  го финансираат пратениците затоа што  7 месеци  не им се исоплатени патните трошоци. И државата е неспособна да си ги извршува своите  елементарни обврски кон  граѓаните на Република Македонија, а за тоа не сноси никаква одговорност. А од друга страна  за социјалната категорија на граѓани  кои не се во позиција  6 месеци во услови на економска криза,  во услови на 34% сиромаштија, највисока  во историјата на Република Македонија   и тоа како одговорност на ВМРО ДПМНЕ  достигната, да ги  плаќаат ратите од општествените станови, вие велите  д си одат на  улица. Зошто не и речет на Владата да си оди,  бидејќи Владата енеспосбна да ги сервисира  редовните  потреби на граѓаните на Република Македонија а само зема  од нив.  Зема од камати, зема од  даноци  меѓутоа ништо не им враќа за возврат на граѓание, она што  е нужно  и нејзинаодговорност. Зошто не и речете не Владата, бидејќи 6 месеци  7  месеци не ги извршувала своите обврски  и им плаќала на граѓаните за тоа што требала да им плати, да си оди. 

Светлана Јакимовска: За реплика се јави госопоѓа Мираковска Соња, повелете.

(Реакација)

Госпоѓо Мираковска јас ви дадов право на реплика.

(Пратеничката Благородна Дулиќ реагира дека била пријавена за контра реплика, но не било евидентирано тоа)

Соња Мираковска:  Колешката Дулиќ да даде одговор на репликата.

Ќе ви го цитирам образложението, воведот во врска со оценката на состојбите од областа која треба да се уреди со законот и сметам дека ова образложение не е коректно, кое е дадено од страна на Министерството. Секогаш од 1990 година, па и законот 2003 година, кој ги третира општествените станови, во целиот тој период станува збор за привилегирани договори и тоа е јасно на сите граѓани во оваа земја. Многу јасно пишува овде, законот не предвидува пресметување на казнени камати при доцнење до отплата на обврските, а во изминатите години од страна на банките кај кои се врши плаќањето, не е пресметувана законска казнена камата согласно Законот за облигациони односи.казнена затезна камата е пресметувана и наплатувана само во случаите кога тоа биле предвидено со договорот за продажба,а тоа значи во случај на 1508 договори за купопродажба на општествени станови, а тоа значи дека во овој случај кога не можете да кажете дека луѓето кои го создале законот тогаш не знаеле за што станува збор и зошто не предвиделе казнена камата, односно само затоа што станува збор за една категорија на договори кои се привилегирани и една категорија граѓани кои по основ на некое право веќе го изгубиле станарското право и тоа станарско право е претворено во еден сосема поинаков однос, можеби и заради тоа станарско право добиле попривилегирани договори во кои нема пресметана казнена камата.

Затоа, не можете да се повикате на Законот за обигациони односи во овој момент сега и да тврдите дека тргате камати казнени за сите 13.668 станови. Во моментот, а јас се согласувам со тоа, вие давате привилегија на 1450 станари. 12 илјади граѓани кои имаат склучени договори се општествени станови ќе се најдат во ситуација, веројатно она што го слушнавте тука, да бидат на улица затоа што не плаќаат. Можеби има некој такви примери кои не сакаат да платат, но најголемиот дел од тие граѓани не се во состојба да си ги  платат своите обврски и вака брзопотезно со овој Закон ќе ги однесете на улица, тоа е факт, тоа не е патетика, тоа е ситуација која многу скоро ќе ја видиме доколку вие како членови на парламентарното мнозинство дозволите овој закон да влезе во процедура и овој закон да се донесе, а гледајќи ве како се однесувате кон него, сигурно тој ќе се донесе.

Светлана Јакимовска: Контра реплика има госпоѓа Благородна Дулиќ, повелете.

Благородна Дулиќ: Мене ми е многу жал што ќе го кажам ова, елементарно непознавање на Законот за облигациони односи кој скоро во непроменлива форма се применува од 1968 година. Многу ми е жал тоа да го слушнам од колега правник. 

Што се однесува до последиците од оние кои не сакаат закупен однос да заклучат, тоа е последица на договорот што го имаат склучено уште во минатото, пред 20 години, а не како последица на овој закон. Овој закон само им ја олеснува работата, а ако дојде до раскинување на договорот, тогаш тоа е последица на исполнување на договорни обврски кои ги склучиле со поранешните сопственици кои сега ги презеле од страна на државата. Благодарам.

Светлана Јакимовска: Благодарам.

За реплика е пријавена госпоѓа Иванова Цветанка, повелете.

Цветанка Иванова: Благодарам.

Колешке Дулиќ, го завршивте својот говор со реченицата: „Јас ви кажав, вие колку ме разбравте“. Ајде сега јас и вие, чекор по чекор да им ја објасниме суштината на законот на оние граѓани на кои се однесува. 

Ќе почнеме од доброто решение кое го подржуваме. При доцнење на плаќање на обврски од страна на купувачот на становите ќе се брише затезната камата. Тоа е добро решение и тоа решение ќе важи само за 1508 заклучени договори, 1508 граѓани на Република Македонија, семејства. И да се 20, ние признаваме, ова е добро решение па макар било и за 20 семејства. На 20 семејства во оваа тешка ситуација им се подобрува ситуацијата. Но каква е ситуацијата во овој закон за останатите 12 илјади семејства. Одиме чекор по чекор.  12 илјади семејства , и на Комисијата кажав не се сите социјални случаи, не се сите кои не можат да ја плаќаат ратата за откупот на станот, меѓутоа, немаме податок колку се, а државата можела пред оценка на состојбите да го знае и да ни го соопшти. Колку и да се, а сигурно се повеќе од 10 илјади, тие семејства заради ситуацијата во која се наоѓа државата со сиромаштијата и со невработеноста, поголем дел од овие семејства веќе доцнат повеќе од 6 месеци во исплата на ратите за откуп на станот и тие веднаш кога ќе се донесе овој закон, во рок од 6 месеци, бидејќи и така доцнеле, на нив ништо не им се отпишува, не влегуваат во овие 1500 семејства. И така доцнеле, не можеле да ја плаќаат ратата, сега ништо не им значи, нема од некаде да добијат средства за да ги платат тие заостанати рати. По правило ќе задоцнат уште 6 рати и тогаш државниот правобранител ќе покрене постапка и ќе им го раскине договорот за купопродажба. Добро ли е решението со кое сега статусот им се менува, од сопственици во закупопримачи.

Понатаму, ќе им се понуди договор за закуп. Исто така, ако доцнат со ратите, по оној Закон за облигации и договорот кој често го цитирате, повторно ќе им се поднесе предлог тужба до судот за да се раскине договорот и за закуп заради неплаќање  на исполнување на обврската. 

Ова е приказната. 

Светлана Јакимовска: Благодарам.

Контра реплика има  госпоѓа Дулиќ Благородна, повелете.

Благородна Дулиќ: Ова е приказната колешке што вие не можете да сфатите дека во Македонија треба да владее правото. 

(Реакција на пратеничката Цветанка Иванова со зборовите: „А бре социјални случаи се“)

За социјалните случаи има  социјални програми, и тоа е регулирано. Затоа реков кој ме сфати ме сфати, зарди тоа што работата со затезни и договорни камати гледам дека ви е слаба страна на сите. Сега што можам, затоа реков, кој ме сфати ме сфати. За тоа треба едно добро предавање од некој економист да се одржи за да се сфатат работите. Што сега, овде јас ќе вршам едукација?

Светлана Јакимовска: Благодарам.

За реплика е пријавена госпоѓа Анастасова Станка, повелете.

Станка Анастасова: Благодарам.

Почитувана колешке Дулиќ, вашиот настап го чувстувам како од позиција на адвокат на Владата. Дали знаете дека на оваа говорница  излегуваат и зборуваат народните пратеници избрани од народот за да ги бранат интересите на граѓаните. Вие овде настапивте, уште еднаш ќе повторам како од позиција адвокат на Владата. Мислам дека мандатот не ви е доделен од граѓаните за таа работа. Сакате да браните нешто што не се брани и во исто време да кажете дека не е важно кој ќе го разбере ова, не ви е важно дали нечии судбини овде ќе бидат погубни, не е важно дека над 13 илјади семејства ќе го почуствуваат дебело на свој грб. Тие скоро 14 илјади семејства реков ако ги помножиме по три или четири членови на семејство, ќе дојдеме до огромна бројка на луѓе кои ќе останат на улица. Знаеме на кој начин овие луѓе се стекнувале со право на користење односно купување со отплата на 40 години на овие станови во општествена сопственост. Овие луѓе ниту тогаш можеле да дојдат до сопствен стан, до сопствено живеалиште па затоа државата им излегла во пресрет за да можат да се вдомат. 

Сега Владата на ВМРО-ДПМНЕ која вие ја браните упорно сака да им го одземе покривот над глава. И пред малку реков на една друга реплика дека самата Влада предвидела, има податоци дека овие над 13 илјади семејства се со финансиски проблеми, се соочуваат со финансиски проблеми и наместо да најде решение како да ги надмине овие проблеми, во најкризното време односно кога во Република Македонија имаме над 32% сиромашни луѓе и над 30% луѓе на работ на сиромаштијата, сега го донесува ова решение. Првиот дел е добра мерка која се однесува на 1508 семејства и тоа навистина е за поздравување,  но правите штета, ќе ги смените животите на 13.668 семејства. Дали немате грижа на совеста?

Ќе ве молам немојте од оваа говорница да зборувате како правник, нека проработи пратеникот кај вас. Благодарам.

Светлана Јакимовска: Благодарам.

Контра реплика има госпоѓа Дулиќ Благородна, повелете.

Благородна Дулиќ: Колешке Станке, јас сум позагрижена за загрозените семејства од вас со оглед на мојата финансиска состојба и вашата и повеќе можам да ги сфатам, секако. Меѓутоа, да тврдите дека со овој закон се даде нешто на штета на граѓаните, а притоа воопшто ниту следите ниту знаете дека тие истите имаат заклучено договори и одредени правила важат со тие договори за раскинување на тие договори, за сите тие последици од исполнување на обврските по договорите – што понатаму да ви објаснувам?

Светлана Јакимовска: Благодарам.

Госпоѓа Иванова Цветанка има процедурално, повелете.

Цветанка Иванова: Благодарам.

Морам процедурално да реагирам и барам од вас да ја опоменете колешката Дулиќ, наместо да држи предавања и да упатува совети на пратениците  кој од каде да ја следи  седницата и да ја оценува нивната имотна состојба...

Светлана Јакимовска: Тоа сите пратеници го правеа. 

Цветанка Иванова: ...и дали следи да дава одговор на прашањата зошто се согласува со закон кој што е на штета на нејзините гласачи.

Светлана Јакимовска: Тоа сите пратеници го прават, нема што да опоменувам јас. Тоа треба сите да го знаеме  и да го почитуваме. 

Господинот Мисовски Горан е пријавен за реплика, повелете.

Горан Мисовски: Благодарам.

Пораката госпоѓа Дулиќ ни ја прати на нас пратениците, кој сфати сфати, кој не сфати тешко него!

Не е проблем ние пратениците колку сме едуцирани, дали сме вични во областа на правото. Вие сте нели еминентен правник, поранешен судија. И најмалку е важно и битно во овој момент пратениците  колку ја разбираат материјата. Битно е какви импликации ќе има ова законско решение кон имателите на овие станови, овие 13 илјади луѓе, како тие ве разбраа госпоѓо Дулиќ.

Вие сте единствениот пратеник од ВМРО-ДПМНЕ кој се обидува, прилично скромн, срамно можам да кажам, да го брани ова законско решение на Владата, ама ниту еднаш во вашите 10 минути не ги споменавте оние 6 неплатени рати, кои се предвидени во ова законско решение, ако имателот кој што е потписник на договорот со општествен стан не плати 6 рати, Државното правобранителство ќе покрене постапка да му се одземе станот. Кажете како тое ќе им го објасните на граѓаните.

Јас не барам во вашата контра реплика да ми кажете ние колку сме едуцирани. Еве, ви препорачувам, јас не видов ниту еден човек кој има потпишано ваков договор дека штрајкувал пред Владата или било каква изјава дал пред медиумите. Вие ги убедувате тие граѓани дека ако не се прифати ова законско решение, старото законско решение ќе биде многу полошо за нив. Тоа се ваши зборови.

Затоа, сега во оваа контр реплика или не знам дали ќе се одважите воопшто да ми одговорите, ви препорачувам колку граѓаните ќе бидат задоволни од новото законско решение и бидејќи многу работи ќе им бидат нејасни јавно на оваа говорница да излезете да го кажете вашиот број на мобилен телефон, вашата адреса на кој живеете и сите овие граѓани повикајте ги на отчет, бидејќи така се однесувате кон сите закони. Велите ВМРО-ДПМНЕ е партија која сака да даде отчет. Сите тие кои се незадоволни нека  се јават на вашиот мобилен телефон, на вашата адреса да дојдат, да им објасните вие колку е подобро ова законско решение од она што е претходно.

Гледате, ниедна влада во овие изминати десет години не се обиде да чепне во овие договори, знае дека имателите на овие станови се од најзагрозената категорија на луѓе, оние социјалци кои тешко го поминуваат времето, месецот или деновите, а камо ли да обезбедат средства, 5, 6, 7 рати да можат да ги платат наеднаш. А, им доцни социјалната помош, им доцни надоместок за породилно боледување, им доцнат боледувањата. Сите обврски кои државата треба да ги плати, тие што треба да ги сервисира доцнат по неколку месеци.

Ајде  излезете, кажете го вашиот број на мобилен телефон и сите кои се незадоволни од новото решение нека ви се јават на вас, вие во името на ВМРО-ДПМНЕ да го браните ова законско решение. 

Светлана Јакимовска: Благодарам.

Контра реплика има госпоѓа Дулиќ Благородна, повелете.

Благородна Дулиќ: Разбирам дека опозицијата има добиено налог да дискутира по оваа точка за да ја напаѓа Владата, за да ја оцрнува и сето тоа ми е јасно, меѓутоа, ми е чудно како пратениците кои немаат врска со оваа материја се пријавуват за збор. Тоа не можам никако да го сфатам.
Светлана Јакимовска: Пратениците можат да се јават и да дискутираат.

Благородна Дулиќ: Можат да се јават, меѓутоа, треба да придонесат, а не да кажуваат лаги.

Што се однесува до телефонот, јас имам канцеларија колега и кај мене постојано доаѓаат граѓани. Меѓутоа, повикајте ги тутунарите што ги излажавте овде, да мрзнат цел ден пред вратата на Собранието и кои се тие кои ги натеравте да фрлаат камења и да направат штета, нив повикајте ги и објаснете им што треба да се објасни.

Светлана Јакимовска: Благодарам.

Има збор госпоѓа Бендевска Весна, повелете.

Весна Бендевска: Благодарам.

Мислам дека на сите ни е јасно дека ароганцијат на колешката Дулиќ значи смо едно, нервоза заради недостаток на аргументи, а сама одлучи да  брани неодбранливо.

Ви благодариме, условно да кажам, госпоѓо Дулиќ за лекциите што ни ги дадовте, но очигледно дека вам и на вашите колеги од ВМРО-ДПМНЕ и тоа како под итно ви е потебна обука од она што значи чувство на емпатија, на сочувство со социјално загрозените и конечно на човечки. 

Мислите ли дека ваков закон кој директно удира, самите признавате, по граѓаните со финансиски проблеми, со какво чувство  на совест ќе го гласате. Јасно е за што станува збор. Приходот од продадените општествени станови е директен приход на празниот буџет на Република Македонија. Затоа се донесува овој закон. Вие се надминавте сами себе. Пред два дена не убедувате дека во законот за легализација на дивоградби конечно сте нашле метод да им помогнете на социјално загрозените. Еве колку водите сметка за социјално загрозените групи. Еве со овој закон се демантирате на истата седница, на ВМРО-ДПМНЕ апсолутно не му е грижа за сиромашните граѓани, ќе гласате во корист на државата, а не во корист на граѓаните. Ова е чисто и еклатантно полнење, потреба за итно полнење на буџет. Ако треба, и тие станови во кои живеат социјалци ќе ги иселиме за да може после да ги продадеме и ништо друго. Ама ќе ве потсетам на една констатација со Државниот завод за ревизија од март месец 2009 година. Таму се вели вака: основачот Владата на Република Македонија, Јавното претпријатие, кај кое ќе се вратат конфискуваните станови од сите, сеуште нема целосна база на податоци и заради тоа никој не знае каква е конкретната состојба во однос на бројот на овие станови, кои лица ги користат, бројот на продадени станови и колкав број на станови се под закуп. Ова не го кажува опозицијата, ова го кажува Државниот завод за ревизија. Државниот завод за ревизија утврди дека 665 милиони дeнари по основ на продaдени општествени станови Јавното претпријатие не ги уплатило во Буџетот. Сега знаете ли со овој Предлог закон што предвидувате?

Откако Државното правобранителство ќе го конфискува станот, бидејки станува збор за класична конфискација, истото ќе биде запишано во Фондот, новоформираното од страна на Владата тело  за стопанисување со станбениот и деловниот простор од значење за републиката. Тука е главниот проблем во овој закон. Во 2009 година изгласавме закон за трансформација на Јавното претпријатие. Таа трансформација требаше да биде готова откако дeлбениот план ќе биде потврден  и  усвоен на седница на Влада. Па, ператеничко прашање имав за тоа. Пратеничко прашање на кое никој досега не сака да го одговори, бидејки покажав документи дека делбениот биланс е апсолутно во спротивност на интересите на граѓаните на Република Македонија. Сеуште не е извршена трансформацијата. Што предвидуваме, каде ќе одат тие станови? Во претпријатие што не постои? И по вас е законско решение колешке Дулиќ? 

Ќе си одат овие станови таму каде што требаат. Повторно Владата ќе ги избрка на улица социјалците и тоа ова иста Влада која должи насекаде, ама за себе си обезбеди закон за одлагање на обврските што ги имаат како Влада, за две години, ама социјалците кои немаат пари  бидејки сеуште не земале социјална помош или  било кој друг надоместок што е обврска на државата ќе одат на улица. Вам око не ви трпнува, па уште се осудувате да излезете да напаѓате опозиција без да покажете грам чуство на солидарност. Сега добив порака, и ме замоли до вас колешке  Дулиќ, 1992 година започнал откупот, од 1992 година што ќе се случи ако 6 месеци господинот не собере пари, доцни со исплатата. Ќе остане на улица. И тоа е најспорно, бидејки никој нема да ги врати средствата. Ќе бидат забележани како закупнина за периодот за кој плаќале рати за  откуп.

Што ќе се случи ако тогашната цена на ратата за закуп била на пример 1000 денари, а издвојувале на пример 3000 денари рата за откуп? Каде е предвидена во законот разликата? Барем  да прочитам дека ќе биде, условно кажано, пресметано и сите средства ќе бидат распределени во месечни ануитети. Секако ќе го изгубат правото на стекнување на сопственост.

Дали се согласувате со она што е на страна и пишува дека заради социјална сигурност на граѓаните во случај на раскинување на договор за  купопродажба ќе им се понуди да останат кираџии. И пак ве прашувам па тој што нема пари за рата нема пари и за кирија. Ајде душа да им земаме. Ова конечно значи само едено. Колапс на социјалната политика која ја води Владата  предводена  од ВМРО- ДПМНЕ: оваа Влада апсолутно нема намера  ниту политичка волја да води сериозна социјална политика,  она што е загарантирано со Устав. Да се  одлучите да удирате на социјално навистина најзагрозените граѓани по мене е одлика  на апсолутно во спротивно работење на граѓаните на Република Македонија. Јас мислев дека конечно за прв пат ќе се најдеме на линија дека овој закон  за кој во Извештајот од Државниот завод за ревизија рекол да биде изменет бидејќи биле спремни измените на 26 ноември 2008 година. Министерството за транспорт и врски до Министерството за финансии упатило предлог измени. Каде се? Еве почеток на 2011 година. Или требаше да остане ситуацијата која им обезбедуваше на кадрите на ВМРО-ДПМНЕ, кои се менуваа во ова претпријатие во ЈП за стопанисување со станбен и деловен простор, а кои и тоа како Државниот завод за ревизија констатирал противзаконско работење да можат во една навистина сива атмосфера да си печалат, што за себе што за партијата.

Сега излезот да се бара во буквална конфискациај и бркање на улица на социјално загрозени семејства чија бројка е 13.668, навистина е голема храброст. Не само да го браните она што не се брани. Повторно, ќе ве прашам со кој образ ќе го браните овој закон, со кој образ ќе го гласате овој закон.

Сакам уште еднаш да ве прашам, бидејќи велите дека овој закон бил од интерес на граѓаните дека ќе предизвикате нов револт од овој закон со граѓаните што ќе останат на улица мене ми е јасно. И ве прашувам, во претпоставен револт и протест на граѓаните кои останале на улица можеме ли да очекуваме нова група  задоволни граѓани, претпоставувам повторно ќе ни ја пратите на Бихачка која вели ние сме супер задоволни од тоа што Владата ни ги конфискуваше нашите станови. Тоа е истата група што се шета вчера во Карпош, некни пред Бихачка, пред десетина дена беа тутунари, иста група активисти на ВМРО-ДПМНЕ.

Меѓутоа, внимавајте 13.600 семејства кои имаат финансиски проблеми со шест месеци задоцнување на рата, а државата нив им борчи повеќе од шест месеци, во најмала рака е нечовечно, нехумано, несолидарно и конечно решение спротивно на Уставот. Благодарам.

Трајко Вељаноски: Благодарам. 

Госпоѓа Катерина Димеска има реплика, повелете.

Катерина Димеска:  Благодарам почитуван претседателе.

Колешке Весна Бендевска јас не знам прво дали имавте збор или и реплициравте на госпоѓата Благородна Дулиќ, затоа што цело време и се обраќате на госпоѓа Дулиќ. Доколку имавте потреба за реплика требаше на нејзината дискусија да се јавите за репликата. Вие зборувавте за повеќе прашања, а најмалку на Предлгот на законот за кој денеска расправаме. Тука ги спомнавте и Законот за бесправните градби, за кои што е намерата да се помогне на граѓаните на Република Македонија лицемерно без трошка срам веднаш после тоа и вие направивте и Предлог на закон, меѓутоа за тоа ќе зборуваме по друга тема и по друга точка на дневен ред. Зошто колешке Весна Бендевска не кажете дека со предлагање на ова решение воглавно главната насока е во насока на ослободување на законската затезна камата. Дури и тогаш кога е тоа предвидено е позитивна мерка за која што ќе имаат бенефит граѓаните на Република Македонија. Зошто тоа не го кажете.

Сакам да ве прашам колешке Бендевска дали имате видено купопродажен договор за стан во општествена сопственост и дека во истиот стои член со кој што купувачот се обврзува на редовно плаќање на рати за откуп на станот. Доколку не го почитува тој член од договорот истиот договор ќе биде раскинат.

Со ова предлог решение кое денес го имаме се дава друга можност. Да се опомене граѓанинот и да му се даде можност доколку не е во можност за откупување на станот истиот да стане закупувач на станот.

Почитувана колешке Бендевска, мислам дека од некои од колегите беше споменато, можеби треба да размислуваме пратениците за некаква интервенција во делот каде што се шест месечни рати да биде подолг временски рок. Тоа да го направиме со некоја интервенција ако има можност за усогласување, така и јас се согласувам, меѓутоа никако не се согласувам со вас дека се што предлага Владата на Република Македонија е спротивно на интересите на граѓаните.

Вие сте политичка партија која што сака се да оцрни, која што сака да не го слушне мислењето на другите претставници во парламентарниот дом, да не омаловажувате, да не дискредитирате со навредливи зборови затоа што ние сме претставници на власта. Не заборавајте зад нас стојат граѓани, вие кажавте граѓани кои што се шетаат од едно место до друго, граѓани на Република Македонија кои што веруваат во нас, кои што ни ја дале довербата и се надевам дека нема тоа да го негираме. Бидете коректни, дајте кажете нешто што е убаво да се поддржи од ваша страна затоа што сите овде работиме за интересите на граѓаните. 
Трајко Вељаноски: Благодарам. 

Госпоѓа Весна Бендевска има контра реплика, повелете.

Весна Бендевска:  Благодарам.

Колешке Димевска, предложеното решение, цитирам како Владата го правда.

Предложеното решение ќе обезбеди редовност во плаќањето на обврските и ќе ги заштити имотот и интересите на Република Македонија. Овде не се споменува имотот и интересите на граѓаните на Република Македонија.

Вие не можете да побегнете од фактот дека со овој закон секое задоцнување на шест рати, а тоа го прават, сами сте го напишале, граѓани кои се во финансиска несигурност. Тоа се социјални случаи, социјално ранливи групи. Ќе бидат ли на улица доколку не сакаат да плаќаат кирија. Сте помислиле ли  колкав е бројот на граѓаните кој не само што не може да плаќа рата, не може да плаќа ни кирија. Тие граѓани ќе ги избркате и оставите на улица. Колешка Димевска ако ова има согласно вашите убедувања нешто позитивно претпоставувам дека навистина ќе ви треба храброст ... 
Трајко Вељаноски: Благодарам. 

Има збор Ташева Виолета, повелете.

Виолета Ташева:  Благодарам претседателе.

Госпоѓа Бендевска вашето излагање и по однос на предложените измени и дополнувања во Законот за откуп на општествени, продажба на станови во општествена сопственост не се сложувам од причина што доколку оставиме во моментот ваква состојба, каква што ја уредува овој закон ќе добиеме два клучни моменти.

Прво, натрупување на долговите на купувачот со кој ќе го ставиме во крајно неповолна ситуација да ги изгуби сите права на станот.

Втора работа, нема воопшто да има можност со која ќе има право на станот кој го користи, за кој има купопродажен договор да може и да го задржи.

Значи, она што вие го загоравате е директно спротивно на интересите на овие луѓе.

Второ, вие ги измешавте поимите. Поим на општествен стан и социјален се сосема две различни категории и работи.

Значи, не треба да се шпекулира и не треба да се лажат граѓаните и да се доведуваат во ситуација на заблуда. 

Прво треба да се расчисти работата дека од 38.742 склучени договори 25.069 се веќе отплатени. Остануваат активни 13.668, од кои дел од нив се склучени договори со граѓани кои се соочуваат со финансиски проблеми. Значи, не можеме ние да генерализираме и да класифицираме онака како што вие класифицирате и поистоветувате, општествен стан со социјални случаи.

Трета работа, многу е битно она што во законот им се нуди. Еднакво да бидат ослободени од казнени или затезни камати, еднакви услови за сите без разлика кој во каква положба е, затоа што сите граѓани се еднакви според Уставот и законите.

Втора работа што се нуди, се нуди можност на оние граѓани кои имаат заостанати рати тоа да го направат во одреден законски рок, за што и јас се сложувам како и мојата колешка Димевска Катерина која вели дека шест месеци е краток рок. Јас ценам дека треба тој рок да биде подолг, но во секој случај доколку купувачот се изјасни дека не е во можност да продолжи со откупот добро е неговото право да биде загарантирано, да има предност да склучи договор за користење на тој стан.

Тоа се тие можности што им се нудат на граѓаните и се поповолни во однос на она што вие го заговарате, на улица да излезат и да им се одземат.  
Трајко Вељаноски: Благодарам. 

Госпоѓа Весна Бендевска има контра реплика, повелете.

Весна Бендевска:  Благодарам.

Колешке, ние изгледа навистина не се разбираме. Не се рабиравме ни досега, а не верувам дека ниту отсега ќе се разбереме, меѓутоа знаете дека имаше можност становите да бидат откупувани најмногу до 40 години. Поминаа 20 години од кога се донесе овој закон, има случаи кои претпоставуваме 20 години ги уплаќале ратите. Кога го склучувале договорот не биле социјално загрозени, редовно ги плаќале ратите, меѓутоа во Република Македонија сиромаштијата е на рекордно високо ниво. Имаме огромен број на корисници на социјална парична помош. Она за што ние се залагаме, тоа ќе биде и во амандман преточено, корисниците на било каков вид на социјална помош од Законот за социјална помош да им биде обезбедено правото на ослободување од обврската да го напуштат станот. Ние за тоа навистина ќе се залагаме. 
Трајко Вељаноски: Благодарам. 

Госпоѓа Благородна Дулиќ има реплика, повелете.

Благородна Дулиќ:  Благодарам.

Во сето она што го кажа колешката ми падна во очи еден вид повикување на штрајк на незадоволните лиза кои што ги има од различни причини, а кои што ги има многу што се доведени во заблуда.

Колумната на колешката Шекеринска носи наслов - штрајк му е мајката. Што подразбира под тоа штрајк му е мајката. На тој начин да се дојде до власт, а не дај Боже да настрада некој, колатерална штета ли ќе биде тоа за вас заради остварување на вашите цели. Меѓутоа, како ќе објасните на блискиот на починатиот и настраданиот. И за нив колатерална штета ќе биде. Затоа многу внимателно колеги, ние си играјте со оганот кој не можете да го згаснете после. 
Трајко Вељаноски: Благодарам. 

Госпоѓа Весна Бендевска има контра реплика, повелете.

Весна Бендевска:  Колешке Дулиќ мојата логика е вака. Со овој закон голем број на луѓе ќе останат на улица, а на улица знаете што сте прави. Се протестира. Не знам колешката Шекеринска каква намара имала во колумната, претпоставувам дека можете и сами да контактирате со неа и да ја прашате, меѓутоа нема потреба веќе некој да организира штрајкови и протести. Секој ден се поголем број на граѓани се незадоволни од начинот на кој ВМРО-ДПМНЕ ја води оваа земја. Секој ден рапидно ќе се зголемува бројот на граѓани кои ќе се одлучуваат на улица да ги бараат правата. Од тоа никој не може да ве заштити, бидејќи ќе биде резултат на навистина погубната политика што ја водите особено во социјалната сфера и навистина еден ден некој за тоа ќе мора да си преземе и да си сноси не само политичка туку секаков вид на одговорност. 
Трајко Вељаноски: Благодарам. 

Бидејќи е исцрпена листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за финансирање и буџет како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување и дополнување на Законот за продажба на станови во општествена сопственост е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за финансирање и буџет и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласаа 72 пратеници.

Од нив за предложениот заклучок гласале 61 пратеник, 11 против и воздржани нема.

Констатирам дека Собранието го усвои предложениот заклучок.

Минуваме на точка 20 - Предлог на закон за изменување и дополнување на Законот за девизно работење - прво читање.

Предлогот на законот, извештаите на Комисијата за финансирање и буџет како матично работно тело и Законодавно-правната комисија ви се поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.
Трајко Вељаноски: Благодарам. 

Бидејќи нема пријавени за збор, констатирам дека општата расправа по Предлогот на законот е завршена. 

Врз основа на изештаите на Комисијата за финансирање и буџет како матично работно тело и Законодавно-правна комисија и расправата на седницата  на Собранието, на Собранието му предлагам да го усвои следниот заклучок: 

1. Предлогот на закон за изменување и дополнување на Законот за девизно е прифалтив и може да се даде на натамошно односно на второ читање. 

2. Овој заклучок, заедно со стенографските белешки од седницата на Собранието да се достави до Комисијата за финансирање и буџет и Законодавно-правна комисија на Собранието на Република Македонија. 

Предложениот заклучок го ставам на гласање. 

Ве повикувам да гласаме. 

Вкупно гласаа 72 пратеници, од нив за предложениот заклучок гласаа 63 пратеници,  воздржани 9, против нема.

Констатирам дека Собранието го усвои предложениот заклучок. 

Минуваме на 21-та точка - Предлог на закон за игрите на среќа и за забавните игри  - прво читање. 

Предлогот на законот и извештаите на Комисијсата за финансирање и буџет како матично работно тело и Законодавно-правна комисија ви се доставени односно поделени. 

Отворам општа расправа. 

Ги повикувам предлагачот и пратениците кои сакаат да говорат по општта расправа по Предлогот на законот да се пријават за збор. Благодарам. 

Има збор заменикот министер за финансии, повелете. 

Недим Рамизи: Благодарам претседателе.

Почитувани  пратеници, и покрај досегашните изменувања и дополнувања на постојниот закон тој не одговара на потребите на пазарот на игри на среќа, желбите на учесниците и можностите на приредување на игрите на среќа. 

Ова особено се однесува на новите и атрактивни игри н а среќа кои постојат во земјите со развиена пазарна економија особено во европските земји, особено земјите членки на Европската унија. Постојниот закон не ја регулира класификацијата на игрите на среќа по видови на јасен и соодветен начин што доведоа до различни толкувања и проблеми во неговата примена, а голем број на прашање што се однесуваат на приредувањето на игрите на среќа и на забавните игри, со постојниот закон воопшто не се уредени. 

Според тоа се намента потреба од донесување целосно нов закон за игри на среќа и на забавните игри со цел модернизирање на правната регулатива од областа на игрите на среќа од областа на Република Македонија соодветно вградување на искуствата на европските и другите земји, со развиена пазарна економија како и обезбедување поголема правна сигурност и заштита како за преведувачите така и за учесниците во игрите на среќа и забавните игри на територијата на Република Македонија. 

Со Предлог законот се востановува поделба на игрите на среќа и тоа на општи и посебни и тоа за прв пат во законодавството на Република Македонија се врши нормирање на интернет игри на среќа. Со Предлог законот се утврдува дека правото на прередување на лотариските и електронските игри на среќа е право на Република Македонија. Ова право државата може да го врши со основање на трговско друштво во државна сопственост со најмалку 51% од основната главнина на трговвското друштво. За приредување на останатите игри на среќа чие право Република Македонија не го задржува, Владата на Република Македонија, однсоно Министерството за финансии, на трговските друштва ќе им издава лиценца односно дозвола. Како новина во предложениот закон се интерактивните игри на среќа, како и игри на среќа кои се приредуваат преку средствата за електронски комуникации. Тоа се досегашните квизови кои се организираат најчесто на телевизиите кои до сега не беа нормирани како игри на среќа. Со овој закон се предлага и зголемување на 5% кај надоместоците за добивање на лиценца и кај посебните давачки кои се должни да ги плаќаат приредувачите на посебните игри на среќа во насока на финансирање на спортските клубови и националните спортски федерации преку Агенцијата за млади и спорт. Кај обложувалцните се предвидува замена на сегашната посебна давачка од 4%, на уплатите со посебна давачка од 100 илјади денари од уплатно место во периодот од влегува во сила на Законот до 01.01.2011 година. После 01.01.2011 година се предлага востановување на должност за сите приредувачи на игрите на среќа, во кој што влегуваат тука, казина, автомат клубови и обложувалници, да пообезбедат соодветен комјутерски систем за регистрирање на сите уплати и сите исплати од сите нивни деловни простории и негово функционално поврзување со соодветен комјутерски систем на Управата за јавни приходи. 

Од друга страна почнувајќи од 01.01.2012 година, се предлага овие приредувачи да плаќаат посебна давачка по 20% на разлилката од уплатата и исплатата. 

Со предложениот закон се врши прецизно регулирање на постапката на издавање, одземање, прекин и откажување од правото на приредување на игри на среќа и забавни игри, а во насока на обезбедување на ажурност на управните органи се пропишуваат и соодветни рокови за постапување и одлучување во управната постапка. Исто така, со законот се предвидува можноста за остварување на соодветна правна заштита на странките пред Управниот суд на Република Македонија. Благодарам. 

Трајко Вељаноски: Благодарам. 

Има збор господинот Сугаревски Горан, повелете. 

Горан Сугаревски: Благодарам почитуван претседателе. 

Колеги, пратеници, заменик министер, 

Не знам по кој пат се прават измени на Законот за игри на среќа и забавни игри, меѓутоа би сакал своите забелешки да ги истакнам тука и да продебатираме, тука има и претставници на Министерството за финансии, врз база на што овој пат вие сметате дека овие измени ќе биде конечно решен проблемот или пак постои некоја друга позадина заради кои што се прават овие измени. Меѓутоа како и да е, малку ќе се понавратам на делот сите измени кои што се правени дали на ниви на закон, дали на ниво на правилник каде што овие лица, беа задолжувани конкретно во неколку наврати нивните објекти да ги прилагодат 60 или 80 квадрати, потоа направивте правилник каде што велевте дека не може да биде поголемо од 8 квадрати, сега повторно може над 60 квадарати. Така да не знам зошто беа сите тие работи се со цел да се натераат овие луѓе да ги прилагодуваат тие услови. Меѓутоа како и да е. 

Друга измена се натераа овие лица бидат задолжени со фискални апарати. Како и сите објекти во ред е да има фискални апарати, меѓутоа ме зачудува фактот што сега предвидувате паушали низнос кои што треба да се плаќаат, се наметнува манипулативниот трошок од 4% со 100 илјади денари. Тоа значи дека нареднава година до 2012 кога ќе ги прилагодите за Управата за јавни приходи и контролира на ниво уплата-исплата и да одземе 20% за државата, дека нареднава година тие фискални апарти нема да функционираат? Мислам не лигични сте. Чим ги врзуваме на паушал, фискалните апарати логично е да остануваат надвор од употреба, бидејќи вие овде ги врзувате по 100 илјади денари по уплатно место. 

Одма сакам да ве прашам додека сме тука околу замената на манипулативниот трошок од 4% и со 100 илјади денари, врз база на кои претпоставки ви правите, дали ви се точни или погрешни овие претпоставки. Кој ја вршел оваа анализа, дека буквално едно уплатно место во Република Македонија било кое, претходно во изјавите беше кажано дека има 36 издадено лиценци со над 700 уплатни места, кој тоа го прави. Дали едно уплатно место да речеме во Скопје, до Собранието на Република Македонија исто што на периферијата, конкретно на Прилеп да речаме. Истата сума треба да се плати 100 илјади денари и овде и таму. Затоа прашувам, врз база на кои анализи. Врз база на оние фантастични суми кои што се слушаат низ јавноста дека тие заработуваат. Секоја работа кога се предлага како закон треба да биде врз одредена анализа. Дали имате компаративни анализи, како е регулирано со светските обложувалници низ светот, ништо апсолутно не е посочено. Едноставно сте го направиле или по трерк на некого. Јас во меѓувреме најдов изјави на министерот Ставрески во колумната во Дневник од 12.02.2009 година, каде што вели дека министрството нема да донесе ниеден закон без консултации со засегнатите страни и оценка на трошоците и придобивките. Никаква консултација не е направена со овие лица. Ниту се консултирани некакви здруженија, апсолутно ништо не е направено. Министерството за финансии на своја рака го има сработено овој закон. 

Јас затоа барам да подебатираме за да ми објасните, бидејќи јас направив соодветни пресмсетки кои што би биле по едно уплатно место, и мислам дека врз база на она што вие, бидејќи вие никаде не спомнувате дека претходно во вашето образложение дека ланската година дури со постоењето на овој закон 100 илјади евра тие плаќаат давачка према државата за добивање лиценца. 100 илјади. Сега вие ги задолжувате нив, по уплатно место со 100 илјади денари. Тука колку  трошоци, ако вие како пресметка сте им овозможиле да со тие 100 илјади евра, отворат 25  уплатни места и плаќаат 4% од уплатата и плаќаат на државата, сега ме интресира вака. Со новиот предлог покрај споменатите 100 илјади евра, ќе треба да плаќаат 100 илјади денари или тоа е од прилика 1625 евра месечно по уплатно место. Тоа за една година би дошло 1625 по 12 = 19.500 евра по уплатно место. 

Доколку организаторот тој што ги организира, има 25 уплатни места, тоа би дошло по 19.500 би дошло некаде околу 487 илјади и 500 евра годишно, или пак 1 милион 462 илјади и 500 евра на три години. Затоа велам. Кога давате образложение, дајте врз база на кои анализи тоа ви е правено. Четири, пет пати ги менувате условите. Вие тврдите дека македонските организатори и македонските обложувалници овие услови кои што вие сега ги нудите со законот, дека ќе ги издржат. Апсолутно мислам дека логика нема овие услови кои што сега вие ги предвидувате со законот тоа некој да ги издржи. Дали имате направено анализа од овие 25, бидејќи јас гарантирам дека со носењето на овој закон, со имплементацијата негова, страшно е што еден дел од средствата за кои што веќе имаат уплатено лиценци, тие средства вие нема да му ги вратите утре ако ја затворат обложувалницата. Апсолутно нема да му ги вратите тие средства, тоа го тврдам. 

Понатаму од тие 25 уплатни места, ако останат 3 или 4 места, ви гарантирам со носењето на овој закон со имплементацијата на овие 100 илјади денари, по уплатно место голем дел на овие обложувалници ќе го стават клучот на врата. Дали имате пресметка во делот еве социјалниот момент да ве прашам. Колку луѓе остануваат надвор, вработени. Минимум двајца луѓе работат. Еден нека работи прва семна, еден втора смена. Колку луѓе остануваат надвор? 

Почитуван заменик министер, вие кога предлагате еден закон, претходно дискутиравме и за другиот, треба да ни ја образложите потребата, затоа што на првото читање се носи потребата. Да ни направите врз база на кои анализи. . ., како вие дојдовте до 100 илјади денари износот. Паушално, велите 100 илјади денари ќе плаќаат. Дали едно уплатно место во центарот на Скопје и едно уплатно место на периферијата на Прилеп, 100 илјади денари, значи манипулативен трошок досега на државата од 4% и давале. Логика нема да биде тоа така. Со сите анализи. Вие немате консултирано здружение. Вие немате консултирано ништо од овие луѓе кои што треба тоа да го имплементираат. Затоа прашав на почеток дали овие измени ќе допринесат за решавање на проблемот на овој целокупен проблем. Во делот на организаторите на игри на среќа и во делот на обложувалниците. Ви тврдам дека нема да го решат, ќе се соочите многу бргу по носењето на законот, одма со проблем. Пола луѓе ќе ви останат на улица надвор, ако тоа ве интересира или не ве интересира не знам јас, меѓутоа сакам да кажам, како и да е, тврдам што вие го предлагате денес апсолутно нема да го реши проблемот. Зошто ја менувавте квадаратурата 3, 4 пати. Еднаш, 88, па 80. Која беше тогаш причината. 4% паушалот, го заменувате со 100 илјади денари. За мене нема никаква логика. Би сакал да слушнам едно образложение исто така во делот на трошоците кои што тие ги имаат. Ако некој мисли дека возможно е волкави средства, милион и 460 илјади евра дека може некој да заработи, тогаш дај сите нека се занимаваат со таква работа. Милион е 500 илјади евра, за три години ако може да заработи едно трговско друштво кое што има 25 упалатни места, тогаш нема потреба никој со ништо да се занимава. Сите нека се занимаваат со овој дел. Овие се анализи, јас ова го правев морам да признаам со консултација на луѓе кои што работат на оваа област, не со еден или двајца, туку со пвоеќе и врз база на реално гледање на математиките, јас не знам вие како орган Министерство за финансии, сакам да прашам имате претстава колку на едно уплатно место се уплаќаат ливчиња и колку средства има на недела, месец. Врз база на некоја таква проценка ви е тоа правено? Бидејќи одредувате 100 илјади денари, барем јас како што ја разбрав изјавата на Ставрески, од наредната година тие се прик​лучуваат на УЈП каде што врз база на уплата-исплата 20% ќе добива државата, или пак јас грешно ја имам изјавата разбрано. Затоа што ви тврдам не може ова, ова почитуван заменик ми​нистер ќе биде за овој дел на луѓе кои што се зани​ма​ваат и работат во помалите места рамно на убиство, затворање на нивниот бизнис. Со 100 илја​ди евра, тие имале право да отвораат 25 уплатни места, сега, значи ако имале 25 по 10 колку треба да уплатат во Буџетот на Република Македонија. Мислам дека овие закони не треба така да поминуваат низ македонското собрание без, ние како пратеници дај добиваме одговори. Јас се потрудив и сега барам од вас одговор на овие прашања  на кои што, гледам се консултирате, значи одговор на овие прашања кои што ви ги поставив. Не само заради мене, не само заради овие пратеници који што се јавени за збор, туку заради сите оние кои што се занимаваат. Ние сме за тоа платени овде, да им дадеме одговор зошто се предлагаат овие закони, врз база на кои компаративни анализи се предлагаат, врз база на што, лиценцата е покачена и за што 4% е заменето со 100 илјади денари по уплатно место. Кога ќе го добиеме одговор на тие, нема да го добијам јас одговорот, треба да го добијат одговорот оние за кои што ќе биде имплементиран овој закон. Благодарам. 

Трајко Вељаноски: Благодарам. 

Заменикот министер за финансии има реплика.

Недим Рамизи: Благодарам претседателе. 

Кратко, би одговорил во однос на поставените прашња. 

Почитуваниот пратеник се задржа само на еден да не речам мал сегмент во делот на Законот кој што се предлага и кој што ја регулира материјата, се задржа само кај обложувалниците и токму значи на онаа измена која што во досегашниот закон беше да се исплаќа по секое уплатно место 4% во однос на наплатата која што ја има изршено со 100 илјади денари значи, на секое уплатно мсето кое што се воведува сега со новиот закон во текот на оваа година за во наредната година 2012 се вклучат сите во заеднички систем кој што ќе биде директно приклучен во УЈП, одеднаш ќе се издвојуваат 20% во однос на уплата и исплата на средства. Правени се анализи, овој закон е пдоготвуван долго време и токму се утврдени доста нерегу​ларности или неправилности, непочитување од страна на тие кои што се бават со оваа дејност, по​себ​но во тој дел каде што пратеникот цело време зборуваше за обложувалниците. Значи, ток​му тие анализи се направени да во поголем дел од овие обложувалници, да не се почитува тој паушал од 4% да не го почитуваат и да не вршат наплата на тој процент. А, сега дали тие сред​ства кои ние ги воведуваме како средства, сог​лсно законот, доколку понатака пратеникот го доб​ро причитал, се средства кои што понатака од страна на Владата на Република Македонија ќе се делат 50%, ќе одат за средства кои што ќе се делат на сите оние организации и здруженија кои што во Република Македонија се регистрирани или покриваат хумани акции за инвалидитет односно ивалидски здруженија како што е Црвен​и​от крст,а 30% сега посебно се издвојуваат кои што ќе бидат доделувани на Агенцијата за млади и спорт за унапредување на спортот во Република Македонија.  Значи посебно се водени во тој дел за да се дисциплинираат овие приредувачи на среќа во делот на наплатата на овие средства како понатаму би можеле да ги користат овие организации во Република Македонија. Благодарам.

Трајко Вељаноски: Благодарам.

Господинот Сугаревски Горан има контра реплика, повелете.

Горан Сугаревски:  Благодарам претседателе.

Мислам дека почитуван заменик министер се задржав на клучниот дел на она што оние кои што работат со оваа материја ги интересира. Инаку  подржувам, лица под 18 години да не можат да влегуваат во обложувалниците, се согласувам и подржувам ако тоа е нешто во законот. 

Меѓутоа 25, оние кои што отвориле уплатно место како  трговско друштво. Тоа се 100 илјади денари, 1625 евра по  12 месеци, 20 илјади евра по уплатно место.

( Дофрлање од месро) 

Ама како не мора, треба да ги затворат. Нема 25, сега многу има трговски  друштва, не да немаат. Значи многу логика има ова. Тоа е за година дена 487 илјади евра. Еден и пол милион евра за три години со се лиценцата. Има логика многу. 

Трајко Вељаноски: Благодарам.

Има збор господинот Јани Макрадули, повелете.

Јани Макрадули: Благодарам претседателе.

Господине  заменик министер за финансии за кого го носите овој закон. Ова е веројатно прв закон кој ќе влезе во историјата на Република Македонија  во кој што се вели дека соглано Деловникот ќе предизвика негативни импликации на буџетот. Значи  до сега не постои Влада што донела закон на штета на буџетот на Република Македонија. Со тоа вие потврдувате дека во делот  кој што го зборуваше господинот Сугаревски ќе затворат повеќето од објектите кои што плаќаат во овој момент единствено во свет двоен данок. Значи ние сме Република Македонија  единствена земја во свет ви кажувам во кој што се плаќа двоен данок ,4% на ливче плус лиценца. Значи отидете во Србија лиценцата не се врзува со фискалниот апарат. Значи ако земате од некој паушал, тоа значи не му го контролирате фискалниот промет што го прави. ако му давате фискален промет тогаш има смисла ова што го пишувате тука, влез излез, па да го оданочите. 

Се разбира прирдувачите на игри на среќа кога ќе направат разлика во плус им земате данок. Кога ќе направат разлика  во минус не им враќате пари ниту на оние што играат. 

Она што сакам прво да го поздравам е тоа што се воведува играње преку интернет. За жал во овој момент има многу луѓе што го  злоупотребуваат тоа преку соседните земји, имаат сметки во Бугарија и во Грција и играат преку интернет и организираат игри. Го поздравувам тој дел, но останува мојата дилема податоците што  ѓе се пријават, сите оние што ќе се пријават на интернет страницата на  приредувачот на игра, кој е  поврзан,  согласно законот, со Министерството за финансии дали се плашам Министерството ќе биде коректно и  ќе го почитува Законот за заштита на лични податоци. Мислам дека тука треба да се  вградат заштитни механизми за да може тоа да се направи.

Инаку ме чуди една коцкарска Влада, која ја прокоцка државата што вака го испомешал Законот па воведува давачки плус каде што може, а ќе предизвика негативни импликации на буџетот. Мислам дека должите објаснување зошто е тоа така. Зошто сите лиценци ги зголемувате, воведувате нови давачки за сите игри без разлика какви се, а тоа ќе има негативни импликации на буџетот, според вас плус во Управата за јавни приходи ќе требаат уште луѓе и да се вработотат нови луѓе во тие институции. Ако воведувате компјутерски систем кој ќе биде поврзан помеѓу сите приредувачи на игри на среќа и Управата за јавни приходи препоставувам помалку луѓе ќе ви требаат, а не повеќе луѓе. 

Второ, се сложувам со господинот Сугаревски, 100 илјади денари месечно е бројка од ракав и ќе се сложите, не е исто да имате објект блиску до Собранието или да го имате на, не знам на Чупино Брдо.Затоа го кажувам затоа што мислам  дека мора да воведете некоја категоризација за да имате некои фер однос.  

Второ, зошто се ограничувате на 25 само. Во тој случај каде што оној кој што има право да приредува  игра на среќа во најмногу 25 уплатни-исплатни места, тука така пишува во Законот, тоа ќе доведе до одредени  големи компании си направат фирми-ќерки и да под друго име, не знам само дали ќе треба друга лиценца, тоа да го прават.  Затоа ова е единствен закон во кој што ги зголемувате сите обврски за компаниите, ќе донесе помалку пари во буџетот, ама тоа сте го направиле затоа што не сте ги консултирале. 

Затоа  уште еднаш ве замолувам да одговорите за кого е  овој закон. Значи Собранието носи закони за кого? Бидејќи не е за граѓаните, не е за компаниите кои го организираат ова, а за буџетот ќе донесе помалку пари. Кој ќе има ќар од овој закон, зошто се носи овој закон? Гледам нема европско знаменце, значи не е од делот на хармонмизација, зошто се носи законот? Мислам дека должите одговор на тие две крупни прашања бидејќи за луѓето  кои што  приредуваат игри на среќа имате собирање, прво не само на лиценци, не само на уплатни места, не само на услови што треба да ги исполнат, туку и банкарски гаранции кои што се движат во милионски суму на евра. Така да останува навистина непознаницата зошто толку многу пари има повеќе во бројки овде во  законот, а многу помалку пари во буџетот. 

Потоа се отвара дилемата зошто се разликуваат лиценците на интернет и во реалниот живот, да кажам, вклучувајќи  ја и банкарската гаранција. Значи ние зошто некој што организира игра на среќа во реалниот живот треба да плати 500 илјади евра, а некој што организира на интернет треба да  плати само 50 илјади евра. Претпоставувам играте исто. Занчи едниот уплаќа на Јувентус-Барселона, и другиот уплаќа на Јувентус-Барселона. Оној што што уплаќа во реален живот него треба да му се гарантира со повеќе пари, отколку на овој на интернет. Мислам дека не е фер. Можеби за стимулација на користење на интернет, ама не ми се верува дека е така.  

Затоа државата, прво една од работите кога дојде ВМРО ДПМНЕ на власт, како за многу работи имаше еден мит и прво што направи ја укина Лотаријата што имаше една компанија и реши да направи државна лотарија. Три години им требаше да направи Државна лотарија на ВМРО ДПМНЕ бидејќи процентот  од играњето на игри на среќа и забавни игри оди во спортски друштва, инвалидски организации, невладини здруженија кои што се финансираа од тоа. Македонија секоја година 8 милиони губеше пари кои што требаше да бидат наменети за хуманитарни цели, за помош на спортски друштва или на инвалидски организации или на лица со посебни потреби. Таа штета и таа одговорност не може да се надокнади. Господинот Славески како министер за финансии секојдневно тактизираше со  Државната лотарија. Конечно тргна, не знам ни како работи, не знам ни како функционира. 

Сега повторно од условите што требаше да ги направат компаниите сега повторно им ги менуваат условите. Значи не може со оваа Влада, не постои област во државава, во економијата, која сакате земете ја, во кои што  сопствениците на бизнисот ќе имаат година дена мир,  да знаат во кои услови работат. Еднаш им требаше 8 квадрати, потоа им требаше 80, па сега пак 8, па еднаш 4%, па потоа лиценца, па потоа лиценца, па потоа објект. Значи не можете да водите бизнис во Македонија затоа што Владата секојдневно ги менува условите на пазарот.  

И сега велите 50 илјади евра за да играте на интернет, да имате софтвер, да имате ова, да имате она. Ќе вложи човек и ќе се зголеми играњето на интернет, природно е тоа, прво заради дискрецијата и после ќе види дека таму се парите и знаете што ќе направите, ќе го смените законот без големи детали и лиценци, без пардон. Бидејќи немате стратегијаи план  што сакате од овој закон. Значи од овој закон немаат ќар играчите, немаат ќар сопствениците, нема ќар, она што е најбитно буџетот. За што го носиме овој закон, кој ќе има ќар од овој закон? Тоа е дилема која што очекувам да одговорите во текот на расправата. Благодарам.

Трајко Вељаноски: Благодарам.

Има збор господинот Крстевски Стојче, повелете.

Крстевски Стојче: Благодарам претседателе.

Почитувани, 

Со предложениот закон за игри на среќа и за забавни игри се врши конкретно и  посеопфатно дефинирање на поимите употребени во овој закон. Покрај дефинирање на поимите за игри на среќа и забавни игри како клучни поими употребени во Законот се врши деефинирање и на останатите суштествени поими како што се приредувач и учесник во игрите на среќа и во забавните игри и се  врши дефинирање на секоја одделна игра на среќа. Ваквиот начин на дефинирање на законските поими ќе ја олесни праткичната примена на законот и ќе оневозможи различно толкување на поимите во пракса. Во законот се врши јасно и прецизна поделаба на игрите на среќа и тоа на општи игри на среќа, посебни игри на среќа и интернет игри на среќа. 

Како новина во општите игри на среќа предложениот закон се интерактивните игри на среќа. Тоа се досегашните квизови кои што се организираат на телевизиите, во кои се бара демонстрирање на одредени знаења или вештини кои до сега не беа нумерирани како игри на среќа. 

Со предлог законот за прв пат се врши нивно регулирање  при што се пропишува издавање на дозвола за нивно приредување од страна на Министерството за финансии, што значи дека секое правни лице регистрирано во Република Македонија кое сака да приредува ваков тип  на игра  потребно ќе биде да достави барање до Министерството за финансии со приложена соодветна документација пропишана со овој закон.И Министерството за финансии по спроведената постапка и контатирање дека се исполнети законските услови ќе му издаде дозвола за приредување на интерактивна игра на среќа. 

Средствата остварени по сите основи од приредувањето на игри на среќа и забавни игри, што значи целокупниот приход во буџетот на Република Македонија од уплатата за надоместците за издавање на лиценца, односно дозвола како сите други давачки и дадатоци пропишани со законот се користат за финансирање на националните инвалидски организации, нивните здруженија и нивната асоцијација на здруженија за борба против семејните насилства и за Црвениот крст на Република Македонија, при тоа износот на средства за оваа намена се определува на 50% од вкупниот приход од игрите на среќа и забавните игри утврдени во претходната календарска година  но не помалку од 60 милиони  денари и не повеќе од 120 милиони денари. Тоа значи дека се пропишува законски маскимум на средствата кои ќе се користат за оваа намена, но се определува и законски најмал гарантиран износ кој ќе се користи за оваа намена. 

Распределбата на средствата се предлага да ја врши Владата на Република Македонија со одлука врз основа донесена од страна на Министерството за труд и социјална политика, а програмата ќе ја изготвува врз основа на поднесени проекти од страна  на субејките кои се финансираат. 

Исто така средства остварени по сите основи од приредувате на  посебните игри на среќа се користат за финансирање на спортот, на спортскит федерации и клубови преку Агенцијата за млади и спорт. Висината на средствата за ова се определува на износ кој не може да биде помал од 30 милиони денари и не поголем 50 милиони денари. Тоа значи дека се пропишува законски максимум на средствата кои ќе се користат за оваа наменано се воведува и законски најмал гарантиран износ кој се користи за оваа намена.  Распределбата на средствата ќе ја врши Владата на Република Македонија со одлука врз основа на програмата  поднесена во Агенцијата за млади и спорт и Агенцијата програмата ќе ја изготвува врз основа на поднесени проекти од страна на спортските федерации и клубови, како врз основа на сопствени проекти и за унапредвуање на спортот.

 Во Предлог закон предлагачот предвидел и заштита на малолетниците преку впишување на соодветни законски забрани. Предвидена е заштита на малолетниците од штетни последици кои можат да ги предизвикаат игрите на среќа и правилно   насочување на нивниот развој. Со член 20 од Законот за впишување  забрана за учество на игри на среќа на малолетнците. Оваа одредба е засилена со обврска на приредувачите  да го оневозможат односно да не дозволат учество на лица помлади од 18 години во  играта на среќа. 

Почнувајќи од 1 јануари 2012 година сите приредувачи на посебни игри на среќа, казина, автомат клубови и  обложувалници ќе бидат должни да обезбедат соодветни компјутерски системи за регистрирање на сите уплати и на сите исплати од сите нивни деловни простории, односно уплатно-исплатни места и негово функционално поврзување со соодветен компјутерски систем на Управата за јавни приходи. Со тоа Управата за јавни приходи ќе има можност за увид во реално време на уплатата на влоговите, исплата на добивките кај приредувачите во секое време и на тој начин реално ќе се утврдува реалниот приход. Оваа мерка е насочена кон подобрување на фискалната дисциплина кај приредувачите. Почнувајќи од наведениот датум  од 1 јануари 2012  година сите овие приредувачи на посебни игри на среќа ќе плаќаат посебна давачка од 20% на разликата од уплатениот и исплатениот износ.

Со оглед на тоа што целиот закон има одложена примена од 6 месеци по неговото влегување во сила, со него се дава можност во рок од неговото влегување во сила до 1 јануари 2012 година, приредувачите на посебни игри на среќа да имаат право на избор  во однос на приклучување кон компјутерскиот систем на Управата за јавни приходи. Тоа значи дека овие приредувачи кои се  подговтени за тоа ќе можат и пред први јанураи 2012 година да се приклучат кон овој систем и со тоа да ја плаќаат посебната давачка од 20% на разликата од уплатениот износ.

Со предложениот закон за прв пат во законодавството на Република Македонија се врши нормирање на интернет игри на среќа. Се пропишуваат одредби за нивни спроведување, надзор и  контрола на нивното приредување и заштита на интернет игрите на среќа.

За интернет игрите на среќа се предлага Владата на Република Македонија да издаде два вида на лиценци и тоа лиценца за произвидител на софтверот и лиценца за приредувач.

Предложениот закон посветува посебно внимание и на заштитата на учесниците на овите игри. Заштита на нивните податоци преку востановуање на соодветен контролен систем од страна на приредувачот, на што одобрение дава Министерството за финасии, а задолжително мора да ги содржи законски пропишаните елементи. Благодарам.

Трајко Вељаноски: Благодарам.

Господинот Сугаревски Горан има контра реплика, повелете.

Горан Сугаревски:  Благодарам претседателе.

Колега, од образложението ги прочитавте оние измени што сакавте да ги прочитате. Другите измени, мислам дека со колегата Макрадули поставивме тези претходно врз база на кои Министерството за финансии требаше да даде одгвори. Клучното, што задира прво во Здружението на приредувачи на забава и организатори, како и спортскит обложувалници, да дадете околу трошоците и придобивките пто би ги имале со овие измени.

Тоа не го дадовте. Го прочитавте она што сите велите дека е добро. Лица под 18 години да не можат да влезат. 

И за делот, Владата ќе ги распределувала средствата. Знаеме како Владата ќе ги распредели средствата. Јасно ни е на сите. Проблемот е во друго, зошто ниту вие, ниту заменикот министер не одговарате на клучната теза, ако во моментов едно трговско друштво што има 25 уплатни места и плаќа лиценца од 100 илјади евра, согласно 100 илјади евра треба да отвори 25 уплатни места, наместо тие 4% манипулативен трошок е обврзана да плати 100 илјади денари, тоа во математиката вели 1625 евра помножено со 12 тоа се 19.500 евра. По уплатно место годишно 25 уплатни места, 487 илјади евра. Не го спорите овој податок. 3 години,  1 милион и 400 илјади евра. Не знам како да се разбереме за оваа работа.

Го читавме образложението. Прашувам како македонските обложув алници, со овие услови што Владата односно Министерството за финансии  ни ги предлага, како ќе издражат во оваа борба. Објаснете им на луѓето кои утре, на истите треба да им се каже дека тие нема да работат, затоа што нема да можат да издржат. Исто, да кежете дека секое уплатно место ќе плаќа 100 илјади денари. Нема логика. Помалите места можат да плаќаат колку Скопје? 100 илјади денари и Скопје и помалите места, по едно уплатно место? Тука ние бараме одговори, тоа е клучното прашање, а не дали сум се задржал јас на еден сегмент во мојата дискусија. Тоа е клучното барање. Ако мислите дека толку средства можат да се вадат од таа работа, не треба ништо друго да постои, само спортски обложувалници. Клучното, она што очекував како пратеник на парламентарно мнозинство кое ќе го гласа на крајот овој закон, тоа е да дадете одговор на овие прашања. Нивните услови беа 6 пати сменети и што е уште пострашно, фискалните апарати што беа натерани да ги купуваат сега во наредната година ќе треба да останат надвор затоа што државата паушално данок ќе му пресметува. Тоа е логиката на нашето барање и одговорите кои очекувавме да ги даде Министерството. 

Трајко Вељаноски: Благодарам.

Господинот Крстевски Стојче има контра реплика, повелете.

Стојче Крстевски: Благодарам.

Колега, не знам зошто толку емоции. Законот  има цел да ја регулира оваа нерегулирана област до сега. Иако до сега се направени повеќе измени, сепак во оваа област имаше многу пропусти, овој пат предлагачот попрецизно пришол кон разрешување на проблемите и го предлага ова решение.

Иако имавте забелешки околку висината за давањето, проценка е дека законодавачот така треба да постапи, а посебно околу грижата за тоа дека во малите места ќе нема можност за приредување на игри за среќа или спортски прогнози, мислам дека грешите. Тука законодавецот многу прецизно постапил и кажал дека со овој предложен закон се напушта системот да се уплаќа на места каде не може да се подигаат средствата, дека треба да има само едно централно место во кое има поголем број на услови, меѓу кои и угостителски, за подигање на средствата, овој пат законот предвидува во секое место да има услови за уплатување, но и за подигање на средствата.

Трајко Вељаноски: Благодарам.

Господинот Николов Марјанчо има збор, повелете.

Марјанчо Николов: Благодарам претседателе.

Почитувани колеги, почитуван заменик министер, ова е денеска, само денеска втор закон кој што Владата го предлага пред пратениците без доволно податоци и веројатно навикната од праксата во Собранието дека се може да и помине на Владата бидејжи колегите од владеачкото мнозинство во најголем дел случаеви не дебатираат за предлозите на Владата или кога дебатираат ги подржуваат немаат критички забелешки и така со овој закон. Зборуваме за Закон за игри на среќа и забавни игри без Владата замислете да ни даде податок за која сума на пари зборуваме. Колку пари се вртат во овој бизнис, а сака да регулира нешто. И како сега вие се поставуваат натака редица прашања или дилеми како ги утврдувате висината на лиценците, вистините на надоместокот за едно уплатно место, кога велите- тоа го кажавте на Комисија - дека не знаете колку пари се вртат во игрите на среќа и забавните игри. Па многу едноставно е кажете колку еве нека биде и неточен, платиле данок кладилниците и по тој основ ќе видиме колку пари од прилика пријавиле дека заработиле. Многу едноставно. И сега натака ќе зборуваме за нешто за кое може да се дадат и погрешни заклучоци или дискусии. Недозволиво е кога зборувате за една ваква област за која што многу граѓани ги користат услугите на кладилниците. Меѓутоа јас го кажав тоа и на Комисијата. Кај нас коцкањето најголем дел од граѓаните не го доживуваат како забава, го доживуваат како можност да преживеат очекувајќи со уплата на одреден вид на игра на среќа за да му се паднат пари за да може да го истера месецот. Тоа е поради сиромаштијата. Кај нас сеуште кладилниците, мал број на граѓани го користат како место за релаксација,за забава со одредени игри. И сега, може да се случи во кладилниците многу граѓани да бидат отштетени, за загубат, тоа се редица ситуации кои се случуваат, Владата ни вели ќе донесем закон со образложение дека сака да ја регулира областа ама не им кажуваме на пратениците за колку пари зборуваме. Навистина е прво, не чесен односот спрема граѓаните и не е добро и не сакаме да веруваме кога една институција како што е Министерството за финансии во која што подпаѓаат и Управата за јавни приходи која што ги прибира средствата да не знае за колку пари се работи. Така се поставува првото прашање господине заменик министер, како ги утврдивте висините на лиценците. Од 50 илјади до не знам највисоката е 2,5 милиони евра, лиценца. Како ги утврдивте? Што мислам дека треба дани дадете одговор.

Понатаму, висината на уплатата за едно уплатно место. Факт е тоа дека зборуваа моите колеги претходно и господинот Сугаревски и колегата Макрадули дека голем дел од кладилниците кои имаат уплатни места на делови од градови каде што нема многу население, движење, не можат оваа давачка да ја издржат. Колегата Сугаревски кажа дека има информации дека постојат околу 7000 уплатни места, не знам како рече. И сега ако земете дека во едно уплатно место работат најмалку по двајца и 30% од тие уплатни места да не можат да ја платат давачката, тоа е се 2000 места голем број на граѓани ќе оставите на улица. Тој момент го немате ставено овде во закнот. И тоа што е најтешко е тоа што вие фактички признавате дека не го контролирате бизнисот со игри на среќа и главната причина за смена на законот ја гледате со повисоките давачки мислејки дека на тој начин ќе воведете поголема регулација. Јас се изјаснив на Комисија дека сум против интернет коцкањето и сметам дека во Република Македонија затоа што игрите на среќа не се доживуваат како забава туку како можност за преживување, воведувањето или легализирањето на интернет коцкањето само ќе ја влоши состојбата. Тоа што вие сте напишале во законот дека има редица процедури кои што треба да се исполнат јас мислам дека нема да придонесе да се намали интернет коцкањето, ќе се зголеми. И тоа ќе се зголеми и тогаш ќе има и најголема можност малолетни граѓани да  се коцкаат од дома преку интернер. Овака сега кладилницата е отворено место и не може младиот човек ако има законска забрана до 18 години отворено да оди да уплати. Бидејќи може ќе го види некој и ќе ја пријави таа кладилница дека примила уплата од малолетен граѓанин. А вака дома  некој седејќи дознавајќи ги бараните податоци може да се коцка на интернет и на тој начин да се создаваат и одредени девијации и зависности. 

Така да господине заменик министер, во принцип за да може да се подржи овој закон треба да ни дадете дополнителни информации кои што ги бараме. Никој не е против тоа да има што подобар регулација на сите области во државата. Меѓутоа во овој момент имаме информации дека сите кладилници им е истечена лиценцата. Дека само две работат со лиценца и дека од декември навака дека дел од нив сеуште имаат поднесено барање за обнова на лиценца, дека не ги обновувате затоа што чекате да стапи во сила новиот закон. Добро, јас имам такви информации, ако вие имате подруги информации, еве можност да дебатираме на собраниска говорница. Исто така,сметам дека во членот 16 треба да се направи повисок процент на одвојување на  средства за Црвениот Крст на Република Македонија, за подршка на невладините организации и за спортот. 50% од вкупниот приход, дали се однесува од вкупниот приход  на државата или од целите игри на среќа. Мислам дека тој податок треба да ни го кажете. Црвениот Крст на Република Македонија навистина се соочува со сериозни проблеми во финансирањето, спортот во државата гледате каков ни е, главен успех ни е ако спортските екипи поминат некој понизок ранг на квалификации додека не се сеќаваме од Кометал Ѓорче Петров ракометниот женски клуб да сме имале некој успех во спортот, не знам која година беше тоа. И навистина треба повеќе средства да се вложуваат во развојот на спортот. И затоа овој закон има потреба од донесување, но без бараните податоци мислам дека пратениците можат да бидат доведени во заблуда да подржат нешто што утре во пракса ќе има негативни импликации и за граѓаните и за самите организатори на игрите на среќа. Благодарам.

Трајко Вељаноски: Благодарам.

Заменикот министер за финансии има реплика, повелете.

Недим Рамизи: Благодарам претседателе.

Значи во поголем дел во дискусиите доаѓаме во контрадикторност во почетокот се критикува воведување на давачки према или зголемување на овие давачки на тие кои организираат односно приредуваат вакви игри на среќа, од друга стана се бара зголемување на издвојувањата на процентот на финансирање на хуманитарни организации, на финансирање на спортот преку Агенцијата за спорт и млади, значи доаѓаме во една контрадикторност, сакаме издвојување на поголеми средстав, од друга страна критикуваме дека се високи одредени давачки односно плаќање на лиценци кои треба да ги плаќаат приредувачите. Не постои во законот не знам каде забележа почитуванот пратеник лиценца од 2,5 милиони евра, сигурно се работи за грешка, значи највисока сума на лиценца е 600 илјади евра, а додека за 2,5 милиони евра се работи за банкарски гаранции значи зависно основна главницна, зависи од што приредува самиот тој приредувач на игри на среќа. Значи во која категорија на приредување на игри се однесува. Благодарам.

Трајко Вељаноски: Благодарам.

Господинот Николов Марјанчо има контра реплика, повелете.

Марјанчо Николов: Благодарам претседателе.

Господне заменик министер, вие сами велите дека ќе се намалат приходите, а тоа значи и можноста за одвојување на повеќе пари за Црвен Крст, за спорт и за невладини организации и затоа процентот треба да биде поголем. Значи, вие ако се оствари ова што го предвидувате тие ќе добиваат помалку пари, не знам како била до сега праксата. Сами сте си контрадикторни на она што го зборувате. Точно е, грешка имаше во дискусијата кога велев дека лиценцата е 2,5 милиони евра, се однесува на банкарската гаранција. Што во принцип не мења многу во можноста да организирате игра на среќа, значи 600 илјади евра и 2,5 милиони евра банкарска гаранција тоа се 3 милиони евра во старт за да почнете да организирате одреден вид на игри на среќа. А од друга стана велите дека ќе се намалат парите од буџетот. Тоа  едно со друго не оди. 

Трајко Вељаноски: Благодарам.

Има збор госпоѓа Поповска Лилјана, повелете.

Лилјана Поповска: Благодарам претседателе.

Почитуван господине заменик министре, ако може после ќе се дообјасните, и почитувани колеги пратеници.

Законот за игри за среќа е пред нас и ја поздравувам намерата на Владата да го регулира целосно ова прашање бидејќи последниот закон ни е од 1997 година, основниот закон. Значи, добра е намерата да се регулира целосно бидејќи ова е  сепак едно прилично сложена финансиска операција. Лично јас не се разбирам воопшто во игрите на среќа, не сум експерт како некои други колеги и затоа  нема да дискутирам за тоа какви се условите, дали се добри, лоши, претпоставувам дека е правено со најдобра намера  да биде подобро отколку што било. Она што мене ме интересира е само членот 16, тоа е делот на распределбата на добивката од невладините организации и конкретно првите три става, ставот 1, 2 и 3 од членот 16. Тука забележувам дека има некои минимални измени од претходните верзии и со тоа не сум задоволна  бидејќи мислев дека ќе има позитивни промени според барањето на невладините организации. Ќе одам по ред. Мислам дека треба да се направат и би замолила да ги разгледате почитувани колеги во Министерството за финансии овие три става и амандманите кои планирам да го поднесам. Првиот став вели дека средствата остварени по сите основи од приредување игри на среќа и забавни игри се користат за финансирање на националните инвалидски организации, нивните здруженија и нивните асоцијации, потоа на здруженија на граѓани за борба против семејното наследство и за Црвениот крст на Република Македонија. Одлично, сите овие заслужуваат да бидат финансирани, тоа е неспорно. Но дали само овие треба да бидат финансирани? Мислам дека повторно се повторува грешката од претходниот закон, каде што се исклучени над 200 невладени инвалидски организации или организации што се формирани за лица со хендикеп или за лицата со посебни потреби и практично се оневозможени да бидат финансирани, а тие исто така работат работа што е од национален интерес. Има многу активни здруженија на организации. Овде практично се оди во разграничувањето само според Законот за инвалидски организации, за кои јас лично имав скепса и не го подржав уште тогаш кога се носеше, затоа што и понатаму останувам на моето уверување дека тоа е во спротивност со Законот за здруженија на граѓани и фондации, затоа што прави едно некоректно дискриминирање на невладините организации.

Според она што се предлага во овој закон за игри на среќа, практично излегува дека само оние инвалидски организации што имаат 1000 членови, вработени дефектолози итн, ограноци во секое место во државата, само тие заслужуваат да бидат наградени со дел од добивката, а другите 200 организации не. 

Би молела, да го проширите опфатот на невладините организации што ќе бидат опфатени. Одлично е што експлицитно се наведени здруженија за борба со семејното насилство и се разбира Црвениот крст на Македонија.  Во вториот став имам забелешка што мислам дека постои контрадикторност која се провлекува од старата верзија на законот. Велите дека износот на средствата за намената која претходно ја спомнавте, се определува на 50% од вкупниот приход од игрите на среќа и забавните игри, утврден во претходната календарска година. Во ред, тоа е коректно, 50%, но вели не помалку од 60 милиони денари и не повеќе од 20 милиони денари. Оваа горна граница од 120 милиони денари е во спротивност со она претходното каде што се вели дека 50% од добивката ќе одат за невладините организации затоа што пресметано според праксата колку тоа изнесува во пракса, излегува дека практично не се 50% од средствата што одат на невладините, туку околу 20% и затоа мислам дека ова е една недоследност во законот на која што невладините многу реагираа и оние што беа корисници и од Сојузот на инвалидски организации реагираа, повеќе пати за ова сме зборувале во изминатите години, така што мислам дека оваа недоследност треба да исправи. 

И во третиот став конечно, каде што стои дека распределбата на средствата од претходните ставови ја врши Владата на Република Македонија со одлука, врз основа на програма поднесена од страна на Министерството за труд и социјална политика. Начелно во ред, но не доволно, затоа што ова значи дека нема јавен конкурс, јавен оглас кој да конкурира, нема програми поднесено од невладини организации, за што би ги потрошила средствата и нема да има можност за отчетност да бара некоја од невладините организации, како  биле и дали биле наменски потрошени средствата. Излегува дека сосема арбитрално, според некое списоче, или некоја востановена пракса се доделуваат одредени средства на одреден број организации, меѓутоа без да се бара од тие организации наменски да се потрошат тие средства, според утврдена стратегија во Министерството за труд и социјална политика.

Затоа мислам дека треба да се прошири третиот став, да се дополни дека средствата ќе се доделуваат според утврдени критериуми, што е јавен интерес за државата и по јавен повик на кој што невладините организации ќе настапат со свои комплетни програми.

Мислам дека ова ќе биде во интерес и на невладините организации и на државаа за да знае јасно зошто ги дава, каде ги дава и на крајот кој ќе има бенефит од сето тоа.

Трајко Вељаноски: Благодарам.
Господинот Горан Сугаревски има реплика, повелете.

Горан Сугаревски: Благодрам претседателе.

Колешке дискутиравте во делот на распределбата на средствата, го проширивте и списокот во кој сметате дека треба да бидат приклучени, меѓутоа треба да ја видиме и другата ситуација. Не зборувавте многу во делот на прибирањето на овие средства кои што треба да дојдат, па потоа да се распределат. Значи, овие средства некако треба да дојдат. Затоа јас на почетокот на мојата дискусија кажав врз база на кои параметри и претпоставки се правени овие работи. Врз база на што?

Врз база на што овие 4% манипулативен трошок е заменет со 100 илјади денари. Во ред е средствата кога ќе ги прибере Владата, ако ги прибере, меѓутоа ние безусловно зборуваме, тврдам дека со овој закон најголем дел од овие трговски друштва кои што имаат по 25 уплатни места ќе ги затворат. Нема да можат да го издржат трошокот. Не случајно јас ја направив таа математика, која што пак ќе ја повторам 100 илјади денари се 1625 евра по 12 месеци тоа се 19.500 евра годишно по уплатно место. 25 уплатни места по 12 месеци тоа се 487 илјади евра. Во ред е пресметката да се направи како ќе се распределуваат, се согласувам за здруженијата што ги спомнавте, инвалидски, секакви, да, ама ако дојдат по таква математика. Меѓутоа, треба да се дојде до тие средства. Ние го спомнуваме делот на самото затворање. Ова по сите параметри го зборувам, колку од овие 25 уплатни места, 3 или 4 ако останат колку луѓе ќе одат надвор, нема да работат. Нивното вработување не е дел заради забава, дел е заради решавање на одредена егзистенција. По двајца да работат на уплатно место, тоа значи 40 луѓе од едно трговско друштво остануваат надвор.

Јас се согласувам во делот на распределбата, меѓутоа никако не можам да се согласам, бидејќи ниту Министерството за финансии ниту Владата не даде одговор како е дојдено до оваа математика.

Не може во Центарот на Скопје едно уплатно место и на периферијата на Прилеп 100 илјади денари да биде, или во било кое друго помало место ист аршин да имаме, затоа што уплатата не е секаде иста.

Со делот на она што тие ќе бидат врзани со УЈП 20% од уплатата и исплатата да одзема државата тоа е друго. Вака мислам дека премногу паушално е. Тие лица ги задолживме со фискални апарати, сега тие лица бидејќи ќе бидат на паушал овие фискални апарати остануваат надвор од 2012 година. Во 2012 година кога ќе бидат создадени услови да бидат врзани со УЈП се со цел државата да зема 20% на уплата и исплата. Таа е логиката на објаснувањето, инаку во делот на распределбата се согласувам да бидат распределувани тие средства таму каде што велите вие, а не за други намени. 
Трајко Вељаноски: Благодарам.

Госпоѓа Лилјана Поповска има реплика.

Лилјана Поповска: Благодарам почитуван колега.

Ние практично и немаме реплика тука, бидејќи вие се согласивте со се она што јас го зборував, така да јас не можам ни да ви контрирам, ни да се согласам со ова, бидејќи кажав дека не сум специјалист на технологијата за игрите на среќа. Благодарам.

Трајко Вељаноски: Благодарам.

Пред да продолжиме понатаму, со оглед дека има уште 2-3 пријавени за збор, еден за реплика ќе продолжиме со работа после 18,00 часот до завршување на оваа точка од дневниот ред.

Господинот Јани Макрадули има реплика, повелете.

Јани Макрадули: Благодарам.

Прво, јас сакам да реагирам апсолутно на непримерната изјава на колешката Поповска дека луѓето што дискутираат овде се експерти за игри на среќа. Човек треба да е паметен и да ги чита законите за да може да дискутира. Ако го прочитате Законот ќе видите дека во овој закон се воведуваат одредби во кои што ретроактивно од граѓани на Република Македонија се тераат да плаќаат нешто што никој претходно не им кажал, што е спротивно на Уставот на Република Македонија. Ретроактивно некој закон кој важи не може да биде на штета на граѓаните, макар тој и бил сопственик на игра на среќа. Значи, тоа не можете да го направите по Уставот на Република Македонија.
Второ, вие рековте дека не сте експерт за игри на среќа ама точно знаете дека вкупниот промет на средства од игри на среќа во минатата година 50% не спаѓа во делот од 50 милиони до 120 милиони денари, а ние го молиме на колена заменик министерот за финансии да ни го даде тој податок. Тој е предлагач не го знае, вие не сте експерт ама го знаете. Каде сега после тоа политичката коректност што сакаме да ја направиме во Собранието. Јас се извинувам ќе ја злоупотребам 15 секунди репликата  навистина не знам ако сака заменикот да ми одговори, исто нешто што постои во другите држави а не сакаат да го применат е тоа дека се забранува кладење за парламентарни избори. Тоа е најдобар доказ дека ВМРО-ДПМНЕ знае дека ќе ги изгуби изборите дека коефициентот за победа на СДСМ ќе биде единица. Благодарам.

Трајко Вељаноски: Благодарам.
Госпоѓа Лилјана Поповска има контра реплика.

Лилјана Поповска: Колега Макрадули мислам дека ги измешавте лончињата непотребно. Јас навистина немав никаква лоша намера кога спомнав дека некој е експер за игри на среќа. Едноставно се пошегував, го кажав како една формулација без никаква друга намера, меѓутоа исто така не можете да ми забраните да се интересирам за одредена област во тој закон. Таа моја област, која што ме интересира е распределбата на дел од добивката на невладините организации, посебно на инвалидските организации. Така што јас на тоа се фокусирав, за друго не дискутирав и мое право е да се фокусирам и да зборувам за она кое што го знам. 
Трајко Вељаноски: Благодарам.
Госпоѓа Марку Јулијета не е тука.

Госпоѓа Роза Топузова Каревска има збор, повелете.

Роза Топузова Каревска: Благодрам почитуван претседателе.

Почитувани колеги пратеници, почитуван заменик министер и јас како колешктата Лилјана Поповска не сум експерт за игрите на среќа, меѓутоа не значи дека не можам да кажам барем некое мое мислење.

Навистина меѓу другото и јас сакав да го прашам министерот, бидејќи еден од пратениците го постави прашањето во објаснувањето каде што се вели со оглед на наведеното спроведување на овој закон ќе предизвика одредени негативни финансиски импликации врз Буџетот на Република Македонија.

Почитуван заменик министер вие сте должни да ни објасните што значи ова, затоа што јас еве веќе девет години сум пратеник во ова Собрание и досега прв пат читам ваков закон односно ваква одредба, со негативни импликации врз Буџетот на Република Македонија.

Потоа, почитувани колеги пратеници, јас навистина сакам да го поздравам членот 20 каде што се регулира односно не се дозволува на учество во кладилниците на малолетни лица, под 18 години. 

Мислам дека е тоа добра одредба, иако потоа сметам дека за тоа треба да има и поголеми казни и да се спроведе поголема контрола, затоа што за жал се сомневам дека и понатаму ќе ни се случува лица помали од 15 години да влегуваат во обложувалниците и да бидат учесници во игрите на среќа.

Исто така во Глава 6 каде што се воведува играњето преку интернет мислам дека не е до крај дефинирано и се дава можност за злоупотреба од малолетни лица. Тука ќе мора повеќе да се обрне внимание да не се дозволи малолетните лица да можат да прават злоупотреба и да учествуваат преку интернет во игрите на среќа, притоа наместо своето внимание и времето да го трошат за корисни работи, за стекнувањето на знаењето преку интернет тие уште од мала возраст да се насочуваат во погрешна насока.

Почитувани колеги пратеници, уште сосема кратко ќе се задржам на членот 16. Апсолутно се сложувам со колешката Поповска каде што кажа дека треба да се даде можност не само на националните инвалидски организации туку и голем број на инвалидски организации кои што се занимаваат со правата на лицата со посебни потреби да можат да бидат корисници на овие средства. И, навистина и мојата забелешка е ако се ограничува, од една страна викате 50%, еве никој не го знае кој е тој износ, а од друга страна значи вие сепак имате некое сознание кој е тој износ затоа што да бидеме искрени во игрите на среќа се вртат големи пари и одредени луѓе добро заработуваат. Не мислам на играчите кои што зависат од среќата, туку одредени други категории на луѓе кои што ги организираат овие игри на среќа. И, сега тука од друга страна велите не помалку од 60 милиони или не повеќе од 120 милиони денари. Зошто тогаш 50%. Па кажете го го ограничуваме од толку до толку и ќе биде јасно. Значи ова 50% можеби убаво звучи во првиот момент за сите овие засегнати корисници кои што ќе бидат на овие средства, но од друга страна тие ќе се почувствуваат изиграни кога ќе го прочитаат вториот дел од оваа одредба.

Се надевам дека ќе имате слух и ова вториот дел од реченицата после календарската година ќе се стави точка и другиот дел од реченицата ќе го избришете. Еве еден конкретен предлог.

И што се однесува до ставот 3 точно е треба да се даде можност на транспарентен начин да бидат распоредени овие средства на транспарентен начин да учествуваат сите овие невладини организации кои што ќе ги исполнуваат условите од ставот 1 а не само Владата да одлучува врз основа на програма на Министерството. И токму поради тоа е потребен покрај јавниот повик на кој што тие ќе конкурираат со своја програма се разбира потоа и отчетност е потребно да се формира и  комисија која што ќе одлучува по пристигнатите предлози или проекти како сакате наречете го на овој конкурс и предлагам уште веднаш во таа комисија да имаме претставници на невладиниот сектор за да знаеме дали навистина правично е направена распределбата.

Почитувани колеги, сите ние овде се заложивме во измени на овој став а особено жените парламентарки каде што одреден процент се издвоија на здруженијата за борба против семејното насилство. Мислам дека и сега треба да бидеме доследни да им дадеме можност како на овие здруженија така и на останатите невладини организации кои што се занимаваат се грижат односно се бават со проблемите на лицата со посебни потреби да можат да добиваат дел од овие средства. Како што реков тоа не се мали пари а особено за нив верувајте тоа се многу значајни средства. И убедена сум дека најголем број од нив ќе ги употребат наменски се со една единствена цел за подобрување на статусто на овие лица како и поактивна борба и спречување против семејното насилство.

Токму поради ова очекувам исправки во овој член. Се надевам дека и Министерството, а и парламентарното мнозинство ќе има слух за поднесените амандмани и не само декларативно ќе ги повикува пратениците од опозицијата да поднесат амандмани, туку и ќе ги прифати, или можеби со одредени измени, но во таа насока амандманите кои што ќе бидат предложени. Благодарам. 
Трајко Вељаноски: Благодарам.
Заменик министерот за финансии има реплика, повелете.

Недим Рамизи: Благодарам претседателе.

Сите оние конструктивни забелешки кои што беа укажани од страна на пратениците за следната фаза ќе бидат земени во предвид при подготовка на Предлогот на законот во втора фаза кој треба да дојде пред Собранието.

Би укажал само бидејќи од почитуваната пратеничка беше напоменато, како и од други пратеници моментот за предизвикување на фискални импликации по Буџетот на Република Македонија.

Овој дел не може да се поврзува со делот предизвикување на фискални импликации или со делот на прибирање на приходи по овие основи според кои се прибираат согласно законот. Значи, мора да се прикажат.

Кога се подготвува еден закон мора во формуларите за фискални импликации да се прикажат како позитивните фискални импликации, така и негативните. Значи, се работи за фискални импликации кои што ќе се издвојат од Буџетот на Република Македонија за делот, оние што го имаат прочитано законот ќе увидат дека за онаа обврска за поврзување на сите приредувачи на игри на среќа со Управата за јавни приходи, Буџетот на Република Македонија тука ќе претрпи фискални импликации, негативни, заради издвојување на средства за подготовка на тој дел во Управата за јавни приходи како во делот на купување на компјутери, систем, програми, обука, вработени. Тоа се еднократни фискални импликации за кои што ние сме должни, мораме да ги прикажеме при поднесување на овој закон. 
Трајко Вељаноски: Благодарам.

Госпоѓа Роза Топузова Каревска има контра реплика, повелете.

Роза Топузова Каревска: Благодрам почитуван заменик министер.

Јас сум човек од збор и ќе ве држам за зборот што го дадовте дека сугестиите околу членот 16 ќе бидат прифатени. Значи, од тој аспект ви благодарам.

Кога зборувавме за финансиските импликации вие мислевте за негативните финансиски импликации за средствата кои што понатаму се предвидени во табелата. Тоа значи средства, тоа требаше да го кажете, да го знаат и граѓаните на Република Македонија и пратениците. Тоа се средства кои што ги предвидувате за новите вработувања и ќе изгледаат вака. 8,5 милиони денари во 2011 година, 10.800 во 2012 година и исто толкук во 2013 година. најверојатно мислевте на тие пари но во секој случај требаше ова да биде познато на јавноста. Благодарам.

Трајко Вељаноски: Благодарам.

Господинот Јани Макрадули има реплика, повелете.

Јани Макрадули: Благодарам претседателе.

Бидејќи заменик министерот направи репчика на други, заменик министер знаете ли кој ќе го прави софтверот? Не ли ви кажал Ставрески.

Колешке Роза Топузова Каревска и вие сте фејсбук активна, знаете ли дека сите од другата страна дека имаат над 18 години.

Значи не барајте нешто што не може никој да го реши. Никој не ви гарантира од другата страна, и тоа ќе прашаат организаторите имаш ли 18 години, ќе рече да, ја земал од татко му картицата, ако дома воспитувањето не му помогне идеалниот систем нема да го реши.

Бидејќи вашите предлози заменикот со воодушевување рече дека ќе ги прифати да ве замолам да дадете еден амандман, или да го прашате.

Имено, во делот на играта или во казината Владата не знам од кои причини ги укинува паушалите по автоматите. Ако ги гледате парите што се внатре тоа е некаде отприлика милионски суми евра што ќе ги изгуби државата. Таа вели ако имате компјутерски систем ќе ви земе 20% влез излез. Ако немате ќе си плаќате за автомати. Ама тие автомати носат 60 до 100 милиони евра за пет години. Вие велите не сакам тие пари, туку ќе ризикувам со 20% влез излез. Затоа да ве замолам колешке Роза Топузова Каревска за да го заштитиме Буџетот на Република Македонија да собереме повеќе пари за да може да има за спортските друштва и се она што го кажувате овој амандман вие да го поднесете, а се надевам заменик министерот бидејќи има аверзија од СДСМ вашиот амандман ќе го прифати во интерес на граѓаните на Република Македонија. Благодарам.

Трајко Вељаноски: Благодарам.

Госпоѓа Роза Топузова Каревска има контра реплика, повелете.

Роза Топузова Каревска: Благодарам почитуван претседателе.

Почитуван колега Јани Макрадули, нема да ја прифатам вашата алузија, ниту провокациите кои што ги изнесовте од оваа говорница, поднесете го амандманот, ако навистина е прифатлив, не ја разбирам таа проблематика колку вас, сигурно дека, а мислите дека имам поголем авторитет и влијание  кај заменикот министер, лично ќе се заложам иако е во интерес на граѓаните, да помине тој амандман. 

Што се однесува до игрите на среќа преку интернет, навистина јас токму и тоа го прашав, како да најдеме начин да ги заштитиме малолетните лица. Затоа што веќе на еден начин со членот 20 се заштитуваат малолетните лица под 18 години, јас го поздравив тој член. Затоа колега не е исто фејзбуг, можеме да се сложиме не е исто и играта на среќа. И ви благодарам што ги следите мојот фејзбук профил. 

Трајко Вељаноски: Благодарам. 

Шутаров Вако има реплика. 

Васко Шутаров: Благодарам почитуван претседател, 

Добронамерно ја разбрав дискусијата на пратеничката Топузова Каревска и тоа ми беше провокација да и се јавам за реплика. 

Овој Предлог закон освен што регулира метерии од делот на финансиските и фискалните импликации од игрите на среќа и забавните игри, регулира еден момент кој што и тоа го апострофира, социјален е моментот, а тоа е  учеството на малолетни лица во игрите на среќа и забавните игри. Дека сме во одредена сива зона и во делот на финансиските импликации,  но и во делот на социјалната појавност покажува тоа дека има многу малку истражувања колку малолетни лица има по обложувалниците или другите места каде што се калкулираат со финансии. На крајот на краиштата и преку интернет комуникацијата и преку интернет забавните игри и интерактивните игри на среќа кои што никој не ги спомна, а тоа се таканаречените телевизиски квиз емисии. Во кои што учествуваат исто така армија на деца. 

Непримерно е тоа го имаше и во старите одредби од законот но примената беше  многу слаба. Факт е дека цела една армија малолетни лица учествува во обложување. Во една игра која што во еден период од животот престанува и станува повеќе од игра. 

Ние  уште со Законот за малолетничка правда, почитувана пратеничке и од тука ја следам и вашата интенција што го апострофирате членот 20, инициравме во делот на казнената политика, промена на казнената политика, за да се сузбие или минимализира учеството на малолетни лица, во обложувањето. Според истражувањата и светки и наши, бројот на малолетни лица кои што се бават со оваа работа е скоро 50% од вкупната популација која што се обложува. И ќе ми дозволите тука да ве поддржам во делот на казнената политика, сметам дека со оваа појава навистина треба да се справиме онака како што сите законски можности ни стојат на располагање.

Од тука и мојата интенција, делот на вложувањата на средствата кои што ќе се трансферираат кон Агенцијата за млади и спорт, да се трансферираат во проекти или програми за борба против зависности. Сакале признале или сакале не, оваа игра која што еден ден станува и повеќе игра, преминува во нешто што може да се нарече дека е зависност. А тука малолетната популација навистина сметам дека максимално треба да ја заштитиме и ќе ја поддржам вашата иницијативност, казнената политика тука да биде малку по ригидна. Околу делот на итнерактивноста или интерактивните игри  на среќа злоупотребите кои се случува исто така одредувањето и казнената политика навистина треба да биде многу сериизна и ригидна. 

А околу појавите каде обложувањето може да биде неморално или не етичко, сметаме дека и одредбата која што и вие ја спомнавте, навистина ќе биде применлива и во пракса ќе се анулираат појави кои кажуваат на се и сешто.

Трајко Вељаноски: Благодарам. 

Господинот Сугаревски Горан има реплика, повелете. 

Горан Сугаревски: Благодарам претседателе. 

Колешке, се согласувам во делот на распределбата на средствата, ама тие средства треба да се соберат. Јас од заменикот министер побарав анализа на едно уплатно место, не добив никаков одговор, се потрудив сам пресметка да најдам, бидејќи оние средства кои што владата треба да ги распределува тие треба да се соберат во буџетот. Јас во меѓувреме, бидејќи не добив одговор од претставниците на Министерството за финансии како тој трошок изгледа, сега се снајдов сам и можам да видам како едно уплатно место изгледа. Колку средства се одвојуваат еве земени се во просек 4 вработени, придонеси за нив колку средства, личен доход за четири, закупнина која што се плаќа за уплатното место, електрична енергија со компаративно лето-зимо, телефон со обезбеден интернет, фирми, поравки, вода, хигиена, сметкобводство итн., некаде просек 140 илјади денари. Само во тој дел на трошокот. 

Јас се согласувам со сите одредби со оние кои што ги предложивте и за малолетниците да се каже во старт сега ги поддржувам тие одредби. Меѓутоа за да ги собереме тие средства и Владата да ги распределува тие средства, потребно е да се соберат. Убитачна давачката е на уплатно место 100 илјади денари. 4% манипулативен трошок за мене се 100 илјади денари. Пак ќе потенцирам тоа се 1625 евра, 25 уплатни места. 487 илјади евра, никој не сака да зборува и за тоа дел негативни имликации, нема да се соберат тие средства. Знаете зошто? Затоа што најголем дел во 2011 година заради овој паушал кој што Владата му го утврдува, односно Министерството за финансии, тие ќе ги затворат. Од овие 4-ца, 25 иплатни места ќе останат 4 или 5. Тоа се 20, 20, по 4 се 80, од едно трговско друштво одат луѓе надвор. Тоа не сака Владата да го признае. И тука е основниот пропуст и проблем на овој закон. Не го решаваме проблемот. Тие немаат против. Управата за јавни приходи, она што го предлага како решение 20% да им одземе, на уплата-исплата, меѓутоа, ако важел законот, нека ваќи до 01.01.2012, нека обезбедат подготовки за спроведување на тој закон и да се заврши работата, а вака со овој паушал, убитачен паушал, нема да можат да издржат. И за тоа велам, многу  е лесно сега да дискутираме за распределбата на средствата кои што ќе ги прави Владата да ги делиме по вакви и такви здруженија и организации, меѓутоа, треба да дојдеме до тие средства. Со овој закон нема да дојдеме ќе останат луѓе на улица. 

Трајко Вељаноски: Благодарам. 

Госпоѓа Топузова Каревска Роза има контра реплика, повелете. 

Роза Топузова Каревска: Благодрам. 

Почитуван колега ви благодарам што дадовте поддршка на мојата дискусија околу членот 16 и еве морам да признаам дека јас не се разбирам многу од обложувалници, ниту некогаш сум била, ниту знам како тоа изгледа. Но навистина според логиката, според и самата замисла на тоа како треба да бидат давачките и јас ви давам поддршка да не биде сфатено дека ова го правам по прилепска линија, туку и во духот на Лиералната демократија да оној што заработува повеќе, дава и повеќе, одделува и повеќе. И затоа иако не ја знам проблематиката, вашиот предлог ми изгледа логично. И навистина тие што имаат поголема добивка почитуван заменик министре, треба да размислите исто така да одделуваат повеќе пари и ќе има повеќе пари за сите потреби оку членот 16. 

Трајко Вељаноски: Благодарам. 
Има збор госпоѓа Иванова Цветанка, повелете. 

Цветанка Иванова: Благодарам претседателе. 

Јас нема да зборувам за останатите одредби од Законот за игри на среќа, доволно кажаа моите колеги, јас би сакала само да се задржам  на одредбите од член 16, со кој што се регулира прашањето за распределба на средствата остварени од игрите на среќа. 

Јас прво сакам да кажам една мала историја. Во 2007 година кога се вршеа измени и дополнувања на Законот за игри на среќа, Клубот на жени на пратенички, на Собранието на Република Македонија, ја искористи можноста да поднесе амандман на Законот за игри на среќа, кој што беше прифатен од тогашниот министер за финансии, со кој амандман обезбедивме прво законски основ и еден мал процент од игрите на среќа за борба против семејното насилство. Иако мал процент, за нас жените, особено за клубот на пратенички беше историска да речам победа затоа што независно од тоа колку се средства и дали досега има некакви средства собрано или наменето за таа намена, беше историски скок, затоа што создадовме законска основа за ова. Јас сум задоволна што со новиот закон повторно останува законски основ, дел од средствата од игрите на среќа да се наменуваат за борба против семејното насилство. Меѓутоа не сум задоволна од начинот на кој што е регулирано ова прашање, затоа повикувам сите пратенички секако барам и да ни се придружат и пратениците, да поднесеме заедно како што тоа сме го правеле и порано, преку Клубот на жени, сите заедно еден амандман, со кое што ќе го доуредиме ова прашање, на начин што нема да оставиме дискреционо право на министрите, на ресорното министрство и нема да оствариме право од одредени програми во зависност дали тоа ќе бидат поднесени од министерот или не, да се определува или во кој и знос ќе се зафаќа од овие средства. Барам, јас не знам кој би бил тој износ, меѓутоа барам како е решено финансирање то спортот, според ова решение 50% од вкупните средства, одат за  намена на спортот и на младите, барам истиот овој остаток од 50% од вкупниот износ, процентуално да се раздели дел на здруженијата на граѓани, националните инвалидски организации, нивните здруженија и асоцијации и одреден процент секако со помош на Министерството за финансии и Министерство за труд и социјална политика за борба против семејното насилство. Јас секако не претендирам овој процент да биде еднаков, меѓутоа, подобро е доколку ова прашање биде уредено со закон, јас еве лично ако ме прашате би била задоволна доколку малку се помрдниме и од ној процент кој што успеавме да го вградиме во Законот во 2007 година, затоа што ова е напредок на борбата која што ние како жени, поддржани секако од мажите, во ова Собрание ја водиме против сериозната појава во Република Македонија и тоа за жал се почеста семејното насилство. 

Јас очекувам дека во оваа иницијатива која што била на сите жени ќе бидам поддржана не само од жените туку и од мажите пратеници. И секако очекувам во соработка со Министерството за финансии ова да го изготвиме онака како што  навистина треба да биде уредено ова прашање. Благодарам. 

Трајко Вељаноски: Благодарам. 

Господинот Алити Рафис, има реплика, повелете. 

Рафис Алити: Благодарам почитуван претседателе. 

Внимателно ја сослушав координаторката на СДСМ и другите говорници кои имаа свои забелешки во однос на Предлог законот и според тоа што го слушнавме во досегашното излагање, произлегува и од претходните говорници дека овој закон е совршен, бидејќи неколку претходни говорници и Цветанка рекоа дека од овој закон нема да видат полза ниту граѓаните, нема да имаат полза ниту самата држава на Република Македонија, ниту буџетот итн. Значи, ќе имаат полза сите тие кои не играле игри на среќа или сите тие нема да играат во иднина затоа што и тие немаат никаква полза, според таа филозофија. Зошто велам дека е совршен. Бил совршен од причина што од пратеничката слушнав дека полза ќе имаат само тие семејства или борбата во Република Македонија против семејното насилство итн. произлегува дека навистина законот е добар и треба да се поддржи и од опозицијата. Од причина што на крајот на краиштата интерес на сите нас е што помалку да има лица да играат игри на среќа, бидејќи се знае дека многу  семејства имаат птретрпено од овие игри на среќа или страдале и тие играчи нема да имаат никаква полза. 

Од тоа што го слушнав произлегува дека законот е добар и очекувам дека опозицијата ќе му даде поддршка на овој предлог закон. 

Трајко Вељаноски: Благодарам. 

Госпоѓа Цветанка Иванова има контра реплика, повелете. 

Цветанка Ивнаова:  Благодарам претседателе. 

Кога видов дека пратеникот Рафис Алити, потпретседателот се јави за реплика на мојот говор, се израдував, затоа што јас мислев дека ќе каже и од позиција на потпртседател на Собрание дека ја поддржува мојата иницијатива, меѓутоа во друга насока му отиде дискусијата односно репликата. 

Колега Рафис Алиси јас во ниеден момент не коментирав дали е добар или лош законот, не коментирав ниту еден друг член освен членот 16 за кој што се заложив на поинаков начин да бидат распределени вкупните средства од игри на среќа. Секако дека овие средства се полесни за одредена група на граѓани, меѓутоа, сите мои колеги кои што земаа збор по овој закон кажаа дека може да се измени законот во насока на уште поголема добивка или уште поголеми средства и за останатите категории на граѓани, секако доколку државата има волја за тоа. 

Трајко Вељаноски: Благодарам. 

Бидејќи е исцрпена листата на пријавени за збор констатирам дека општата расправа по Предлогот на законот е завршена. 

Врз основа на извештаите на Комисијата за финансирање и буџет како матично работно тело и Законодавно-правна комисија и расправата на седницата  на Собранието, на Собранието му предлагам да го усвои следниот заклучок: 

1. Предлогот на закон за игрите на среќа и забавните игри е прифалтив и може да се даде на натамошно односно на второ читање. 

2. Овој заклучок, заедно со стенографските белешки од седницата на Собранието да се достави до Комисијата за финансирање и буџет и Законодавно-правна комисија на Собранието на Република Македонија. 

Предложениот заклучок го ставам на гласање. 

Ве повикувам да гласаме. Благодарам.

Вкупно гласаа 68 пратеници, од нив за предложениот заклучок гласаа 59 пратеници,  воздржан 1, против  8.

Констатирам дека Собранието го усвои предложениот заклучок. 

Тука ја прекинувам седницата. 

Продолжуваме со оваа седница во понеделник на 31 јанауари во 11,00 часот. 

За утре има закажано нова седница.  Благодарам. 

(Седницата заврши во 18,35 часот)

